
ВОВЕД 
Обезбедувањето квалитетни и достапни услуги од социјална и детска заштита се едни од главните цели на сите системи за социјална заштита. Постои богато искуство и идеи кои се во насока на модернизирање, подобрување и проширување на системите за социјална и детска заштита со цел на соодветен начин да одговорат на предизвиците од потребите на децата во ризик и нивните семејства.
Интенцијата и заложбата на светската научна и стручна јавност е дека пристапот до услуги од социјална и детска заштита треба да користат различни комбинации помеѓу јавното и приватното финансирање, кои обезбедуваат одржлива и континуирана социјална и детска заштита. Во овој процес целта е да се добие поголема достапност, квалитет и капацитет на услугите, без да се жртвува автономијата и достоинството на децата и нивните семејства, давајќи приоритет на социјални услуги на децата во ризик. 

Сите системи за социјална и детска заштита се насочени кон обезбедување универзален пристап до високо квалитетни и прифатливи социјални услуги за децата во ризик. Меѓутоа, финансиските и останатите предизвици се сè побројни и посложени, со што постигнувањето на целта на социјалната и детска заштита е сè потешка. Државната власт, од една страна се соочува со зголемена побарувачка на социјални услуги од сè поголемиот број деца во ризик, но и ограничени ресурси за нивно задоволување, од друга страна. Заради овие причини се наметнува потребата од распределба на одговорноста помеѓу државата и останатите засегнати страни во процесот на грижа за децата во ризик. Односно изнаоѓање механизми за поголемо учество на локалните власти, приватниот профитен сектор, невладиниот сектор, хуманитарни организации, физички лица и семејства. Активното учество на споменатите субјекти не значи нивно подеднакво учество, туку воспоставување соодветна рамнотежа и баланс земајќи ги предвид политичките, економските, социјалните, културните, етничките и останати карактеристики на замјата, но и регионалните и локални специфичности и обележја внатре во неа.

Зголемената улога и одговорност на субјектите кои не се дел од јавниот сектор се поврзува со кризата на социјалната држава. Концептот за развој на плурализмот во социјалната и детска заштита на деца во ризик во голем дел се темели токму на критиките за доминантната улога на државата и нејзините установи во испорачување на социјалните услуги.
Обидите за намалување на улогата на државата во обезбедувањето услуги од социјална и детска заштита на деца во ризик, меѓу другото, се потпираат на фактот дека во многу случаи државните социјални програми знаат да бидат бирократизирани. Нивните процедури знаат да бидат долготрајни, што значи дека не секогаш се уважува потребата од итност во решавање на зголемениот број и сложеност на социјалните проблеми на децата во ризик. Во надминување на ваквата состојба во развиените земји се вклучуваат невладиниот и приватниот профитен сектор кои многу побрзо и полесно се прилагодуваат на новонастанатите услови.

Во иста насока се и тврдењата кои наведуваат дека државните програми знаат во одредени случаи да бидат и недоволно ефикасни, бидејќи во заднина на социјалните програми кои ги спроведува државата стои цел административен апарат кој е тешко прилагодлив. 

Присутноста на плурализмот во социјалната политика и испорачувањето услуги за деца во ризик во одредена земја е одраз пред сè на нејзината специфична култура и политички карактеристики. Така на пример во скандинавските земји традиционално преовладува јавниот-државен сектор кој е одговорен за организирање и финансирање на социјалните услуги. Приватниот непрофитен сектор најмногу е присутен во Холандија и Германија. Во овие земји, како и во Велика Британија и Франција, семејството игра голема улога во тие услуги, додека пак пазарот и пазарните механизми имаат најзначајна улога во Велика Британија. Меѓутоа, дел заради финансиски, дел заради идеолошки причини, сите земји ги поддржуваат невладините програми: непрофитниот сектор, семејството и пазарот.

Со цел на ефикасен и соодветен начин да се излезе во пресрет на зголемената потреба од социјални услуги наменети за деца во ризик, се наметнува потребата од рационално искористување на сите расположливи ресурси на национално и локално ниво. Активното учество и искористувањето на ресурсите со кои располагаат државата, општините, приватниот и невладиниот сектор, како и семејствата и самите деца во ризик, ја сочинуваат основата на плурализмот во социјалната и детска заштита на децата во ризик.

Од страна на стручната јавност на плурализмот во социјалната и детска заштита на деца во ризик во Република Северна Македонија не му е посветено потребното внимание. За надминување на ваквата состојба потребно е вложување поголемо научно внимание во елаборирање на клучните начела и принципи на процесот на плурализам, можностите за негов развој, како и причините за негова примена. Со игнорирање на принципите на плурализмот се ризикува да останат неискористени, целосно или делумно, ресурсите и потенцијалите на голем број субјекти кои можат и треба да дадат позитивен придонес во развојот на социјалната и детска заштита на деца во ризик.

Овој труд претставува обид на научен начин да се отворат и одговорат дел од прашањата кои се клучни за разбирање на процесот на плурализам и неговата примена во областа на социјалната и детска заштита на деца во ризик. Во него се содржани научни факти, информации и податоци кои имаат за цел објаснување на неговата суштина и карактеристики. Исто така, во него се прикажани и теоретските размислувања на голем број автори од Европа и светот, искуствата од повеќе земји, како и резултатите од истражувањето кое за потребите на овој научен труд е реализирано во Република Северна Македонија.

.
1. ИСТОРИСКА ПЕРСПЕКТИВА НА РАЗВОЈОТ 
   НА ПРАВАТА НА ДЕЦАТА

Правата на децата е нова дискусија за човековите права во последните неколку децении од дваесеттиот век. Самите концепти за детството се неодамнешни достигнувања (Hart, 1991). Историјата на правата на децата е моделирана од промената на економските, социјалните, културните и политичките околности.

Во историска перспектива се утврдени три периоди во развојот на концептот за правата на децата: прединдустриски период, индустриски период и период од средината на 20 век до денес. Анализата на карактеристики на периодите во развојот на правата на децата е во согласност со Кошер и неговите соработници (Kosher, Ben-Arieh, Hendelsman, 2016),  како и  на ставовите на Харт (Hart, 1991) и Алеимо (Aleimo, 2002). Утврдени се три периоди во развојот на концептот за правата на децата: прединдустриски период, индустриски период и период од средината на 20 век до денес. Анализата на карактеристиките на периодите во развојот на правата на децата е во согласност со Кошер и неговите соработници (Kosher, Ben-Arieh, Hendelsman, 2016),  како и со ставовите на Харт (Hart, 1991) и Алеимо (Aleimo, 2002).
1.1. Прединдустриски период

Во различни периоди и во различни цивилизации децата биле различно третирани. Во старата ера во Рим  и во Античка Грција во периодот од 600-та година пр. н. е. до 400-та година од н. е. децата имале многу малку права или воопшто немале права. Големите филозофи како што се Платон и Аристотел пишувале за важноста на образованието, но исто така ја бранеле практиката на чедоморството, нешто од што денеска се згрозуваме. Убивањето на новороденчињата во тоа време се сметало за најпогоден начин за решавање на проблемот на нелегитимните, на болните или едноставно на несаканите деца. Женските бебиња биле особено загрозени. Постоело гледиште дека женските деца се неопходни само заради нивната евентуална репродуктивна вредност, па многу Грци и Римјани зачувувале само по една ќерка.

Во културите на стариот век дури и со саканите машки деца се постапувало сурово според денешните стандарди. Машките деца уште од најмала возраст биле подготвувани за воини и биле подложувани на посебен третман. На седумгодишна возраст момчињата биле одделувани од своите семејства и биле носени во логори, каде што живееле во сурови услови, биле тепани, биле присилувани да одат боси и голи и да пешачат стотици километри, сè со цел да бидат добри воини. 

Со падот на Римското Царство, околу 400-та година од н. е., положбата на детето полека се подобрува. Ова подобрување е делумно последица на ширењето на христијанството и настојувањето на црквата да промовира нова претстава за детето. Но, и покрај настојувањето на христијанската црква да даде една друга слика за детето злоупотребувањето на децата останува вообичаено нешто во текот на целиот среден век. 

Претставата за детето и детството во средниот век е сосема различна од сегашната. Детството не се распознава како посебна фаза од животот, ниту детските потреби се распознаваат како различни од потребите на возрасните. Дури во периодот на ренесансата кога доаѓа до процут на литературата, уметноста и мислата почнува да се покажува грижа за благосостојбата на детето. Во овој период во Фиренца, а набрзо и низ цела Европа се отвораат првите домови за незгрижени деца, при што се зацврстува ставот дека општеството е одговорно барем делумно за грижа и заштита на најмладите членови.

Според Џон Калвин (1509-1564) кој е претставник на реформизмот, детето се раѓа во основа лошо и е природно склоно да прави зло, па затоа со него мора да се постапува на посебен начин. Калвинистите први издале практични искуства за родителите како да постапуваат со децата за да ги формираат како независни, сигурни во себе и со силна самоконтрола.

За формирање на одредена слика за детето и за детската природа големо значење имаат двајцата филозофи Џон Лок и Жан Жак Русо. Лок е претставник на емпиризмот. Тој ја развивал идејата позната под името срединизам (environmentalism) и смета дека децата се онакви какви што ќе ги направи средината и нејзините влијанија, дека децата во основа не се ни добри ни лоши туку дека умот на новороденчето е како парче бела хартија – tabula rasa. Жан Жак Русо – таткото на францускиот романтизам, своите идеи за детето ги изнесува во новелата „Емил“. Во неа истакнува дека децата се раѓаат со знаења и идеи кои се манифестираат со наполнување на одредена возраст. Русо е претставник на правецот што се нарекува нативизам, и според него детето е благороден дивјак слично на пештерскиот човек. Детето е „благородно“ затоа што поседува вродена добрина карактеристична за сите луѓе, а „дивјак“ е затоа што неговите идеи се едноставни и несофистицирани.


До 16 век не постоело сфаќање на детството како посебен период од животот на човекот. Деца над шестгодишна возраст се сметале за мали возрасни лица и не биле одделени од возрасните лица како посебна група со различен статус (Aries 1962; Hart 1991). Децата се сопственост на родителите и не се третирале како човечки суштества со свој статус и права (Hart, 1991). Во првата четвртина на 19 век децата сè уште се сметале за лична сопственост или дополнување на родителите со малку или без никакви законски права (Stier, 1978). На родителите им било дозволено да ги третираат како што тие сметаат и сакаат. Телесната казна била скоро универзално општествено прифатена како соодветна реакција.

 
Смртноста на новороденчињата и децата била многу честа појава – едно од четири деца починувало пред првиот роденден, со што смртноста кај децата била најголема во однос на сите возрасни групи (Hart, 1991). Родителите ја потиснувале потребата за емпатија кон своите деца за да избегнат емоционална приврзаност кон бебињата со мала шанса за преживување (Aries 1960; deMause 1974).

Децата  биле запоставувани, злоупотребувани и продавани како робови невидливи во очите на општеството. Пред и во текот на 19 век, децата над шестгодишна возраст биле сметани како млади возрасни и од нив се очекувало да придонесат во општеството според нивните способности. Од околу седумгодишна возраст, биле внесувани во светот на работата. Образование, заштита од опасност и посебни права биле ретки или непостоечки (Hart, 1991).

1.2. Индустриски период (19 век до средината на 20 век)

Технолошките и социоекономските промени во почетокот на 20 век резултираат со промена во концептуализацијата на детството како посебен период во животот на човекот. Децата се сметаат за ранливи во процесите на имиграција, индустријализација и урбанизација, нова агенда во однос на статусот на децата и појава на идејата за потреба од заштита на децата и обезбедување  нивни права. 

Концептот за правата на децата е поврзан со индустрискиот детски труд (Aleimo, 2002). Употреба на детскиот труд почнува да се смета како социјален проблем, и како резултат на тоа децата почнуваат да се признаваат како ранлива група низ целиот западен свет. Децата работеле во опасни услови изложени на ризик, не само во однос на нивниот физички развој, туку и во однос на моралниот развој и штетата која може да настане во таа насока (Hart, 1991).  Децата спроведувале физички исцрпувачка работа на возраст од седум години, кои работеле шеснаесет часа на ден на влажно, слабо вентилирано работно место каде телесната казна била честа појава. Користени се сурови методи за да ги принудат изморените деца да останат будни во текот на целиот работен процес. Децата биле изложени на контакти со голем број непознати лица кои можеле да ги малтретираат и да ги корумпираат (Aleimo, 2002).

Радикална општествена реформа одела во насока на усвојување на ставот дека  децата воопшто не треба да бидат вклучени во работен процес и дека имаат право на детство кое ќе обезбеди нивен физички, морален, интелектуален и социјален развој. 

Училиштата станале алтернативен модел за социјална егзистенција на децата, кога правата за заштита – закони против индустрискиот детски труд – им се придружија на правата на обезбедување – право на образование (Aleimo, 2002).  Училиштата овозможуваат изолирање на децата од сите овие проблеми. 

Со усвојувањето на закони за регулација на детскиот труд и воведувањето универзално образование во 19 век, општеството ја призна потребата за посебна заштита на децата и се потврди дека децата имаат право на уживање на посебни права. Училиштето постепено го зазеде местото на работата и редовното учење беше воведено како задолжително (околу 1900 година во Европа), а се променија и ставовите за местото и улогата на децата во општествената заедница. Детството може да трае подолго, а децата може да се сметаат за зависни од возрасните (Hill, Aldgate, 1996).

Развојот на настаните во 19 век се смета за ера на „заштита на децата“. Особено во втората половина, во периодот од 1870 до 1920 година, правата на децата во однос на родителите, работодавците и другите се потврдија и се проширија како права на заштита што влијаеше врз визијата за концептот на детството како карактеристична фаза од животот под покровителство на државата. Децата почнуваат да се третираат како посебна група, а не како сопственост на родителите. Децата се посебна група за која општеството има одговорност да ја развива и да ја штити од разни опасности на кои е изложена (Hart, 1991). 

Друга значајна промена во овој период е  воведување на заштита на децата од актите на злоупотреба и запоставување од страна на нивните родители. Сè повеќе го предизвикува родителскиот авторитет и автономија при одгледувањето на децата. Во 1889 година, Франција и Велика Британија донесоа закони против загрозување на децата, вклучително и од акти на загрозување предизвикани од нивните родители (Aleimo, 2002). 

Општото право на заштита на детето доведе до развој на различни права на детето, при што државата е прогласена за одговорна за обезбедување на правата и преку давање услуги. Здравјето, грижата, прифатливото домување, игралиштата, заедно со слободата од работа и пристапот до јавно образование се утврдени како клучни права на децата.

1.3. Период од средината на 20 век до денес

20 век е период на воведување  посебно законодавство за заштита на децата во многу земји во светот. Првичното воведување беше поврзано со детскиот труд и образованието, сè повеќе се признава јавната одговорност за заштита на децата во социјален ризик. До крајот на 19 век, животот на повеќето деца вклучуваше борба за опстанок. Оттука, 20 век се карактеризира со појава на засилени напори за воспоставување и формулирање на правата на децата на заштита и грижа. Откако со векови беа игнорирани, манипулирани, запуштени и третирани како „предмети“, на децата им се дава правно признание како „личности“ (Cohen, 2002).

Распространетото признавање на правата на децата се засноваше на ставот дека децата се пасивни, слаби и ранливи суштества и како такви имаат потреба од заштита, или пак, се непослушни и заканувачки заради што мора да бидат под контрола од возрасните (Hallett and Prout, 2003). Детето е „некојшто е на пат да стане човек“ и сè уште не е препознаено како самостојно човечко суштество со права и слободи (Aleimo, 2002). Општеството најмногу се занимаваше со правата на децата за заштита и обезбедување физички опстанок и потребата за задоволување на основните потреби, со фокус на заканите по опстанокот на децата. Се поттикнаа програми за спасување на животите на децата или задоволување на нивните основни потреби. 

Заштитните политики во голема мера доведоа до зависно детство регулирано од возрасни старатели. Политики беа важни за заштита на деца, но, тие ги лишија децата од правата на самоопределување и самоизразување. Концептот за „спасување на децата“ продолжи да се развива со засилена динамика во 20 век. Децата почнаа да се перципираат како извори на иднината. Се истакна дека грижата за позитивните аспекти на животот на детето за доброто на идните генерации. Овие идеи и промени создадоа нова перцепција на „градење на личноста“ (Ben-Arieh et al. 2014). Во втората половина на 20  век, детето доби конкретна поддршка за воспоставувањето на правата на заштита и за прв пат признавање на правото на самоопределување.
1.4. Историски развој на социјалната заштита во Република Северна Македонија

Република Северна Македонија од осамостојувањето во 1991 година до денес презема активности за создавање современ, стабилен и функционален систем на социјална заштита што ќе одговори на новите потреби на децата во ризик. Системот на социјална заштита наследен од поранешна Југославија се прилагоди на новиот општествен контекст и на новосоздадените социјални проблеми што ги наметна периодот на транзицијата.  Се наметна потребата за спроведување на низа реформски процеси во областа на социјалната и детска заштита, како и усвојување на нови принципи и методи на работа за надминување на ризици во кои се наоѓаат.
На 20 ноември 1991 година, Република Македонија донесе Устав со кој се прогласи за самостојна, суверена, демократска и социјална држава, со што ги постави основите на новиот општествено-политички, економски и социјален живот во државата. Со Уставот на Република Северна Македонија се воспоставуваат и основите коишто го уредуваат односот на државата кон ризични категории на населението особено статусот на децата во ризик.
Системот на социјална заштита во Република Северна Македонија од осамостојувањето па сè до денес помина низ три развојни фази.

Првата фаза што го опфати периодот од 1992 до 1996 година претставува фаза на основање на нов систем на социјална заштита во согласност со новиот уставен поредок на Република Северна Македонија. Во 1992 година е усвоен Законот за семејство со кој се работи на семејното законодавство. Во 1996 година се утврди националната граница на сиромаштијата. 

Втората фаза на институционален развој на системот, го опфаќа периодот од 1997 до 2002 година. Во овој период се донесе нов Закон за социјална заштита во 1997 година, со кој се воведе нов систем на мерки и услуги за социјална заштита, и тоа: социјална превенција, институционална заштита, вонинституционална заштита и права на парична помош. Се проширија мерките за социјална заштита за децата во ризик преку донесување на Законот за заштита на децата во 2000 година. Во оваа фаза започна со реализација процесот на деинституционализација во областа на социјалната заштита преку развивање на формата на дневно згрижување на децата со попреченост во развојот.
Третата фаза која е наречена фаза на реформи, започна во 2004 година. Со интензивно  работење на промените во политиката на планирање и управување, усвоени се современи принципи во социјалната заштита, се работеше на реориентација на националните режими за социјалана сигурност, и на  задоволување на потребите и инклузија на децата во ризик.

Реформите кои беа воведени со измените и дополнувањата на Законот за социјална заштита (Службен весник на РМ, бр. 65/2004), го означија почетокот на децентрализацијата во социјалната заштита. Мерките беа во насока на подобрување на услугите за социјална заштита на граѓаните, преку развивање на нови форми на центри за дневно и привремено згрижување, подобрување на згрижувањето на децата во згрижувачки семејства, јакнење на потенцијалот на биолошките семејства за грижа за децата во ризик.
Со социјалните реформи во 2019 година е предвидено унапредување на правата на деца во ризик, но и на нивните семејствата. Со новите парични права и социјални услуги значително се олеснува состојбата на децата во ризик и семејствата кои не се во можност да остваруваат приходи потребни за семејството (Закон за социјална заштита, Службен весник на Република Северна Македонија бр. 104/19).
2. МЕЃУНАРОДНИ ДОГОВОРИ И КОНВЕНЦИИИ ЗА ПРАВАТА НА ДЕТЕТО
По Првата светска војна напорите за обезбедување заштита на правата на детето се преселија на меѓународната сцена. Во 1924 година Лигата на нациите ја усвои Декларацијата за права на децата од Женева. Оваа декларација содржи пет изјави, но тие содржат концизен список за тоа што општеството му го должи на детето и ја утврди идејата дека децата треба да имаат одредени права. Тоа не се права кои обезбедуваат можности децата да дејствуваат како индивидуи, наместо тоа, тие имаат право да примаат во форми на работа и услуги што му  треба на детето. Втората светска војна донесе нов бран на интереси на благосостојба на децата. 
Историјата на развој на правата на децата вклучува повеќе стандардни препораки за правата на децата усвоени во вид на правни документи, меѓу кои најзначајни се:

· Женевска декларација за правата на децата во 1924 година: „Човештвото му го должи на детето најдоброто што го има“. Обединетите нации за прв пат ги признаа специфичните права на децата.

· Универзална декларација за правата на човекот од 1948 година: „Човечките суштества се раѓаат слободни и еднакви по достоинство и права“. Децата имаат право на „специјална помош и поддршка“.

· Во 1959 година Генералното собрание на Обединетите нации ја усвои Декларацијата за права на детето тврдејќи дека секое дете има право на среќно детство. За прв пат, земји со различни култури ги препознаваат универзалните принципи и потребата за признавање на правата на децата. Во оваа декларација провејува ставот за заштита на правата на децата, заснован на нивната ранливост и зависност. Користениот јазик го  поддржува концептот за децата како предмети кои имаат потреба од услуги.  Во 1979 година организацијата на Обединетите нации прогласи Меѓународна година на детето за да ја прослави дваесетгодишнината од Декларацијата во 1959 година. Генералното собрание на Организацијата на Обединетите нации ја усвои Конвенцијата за права на детето во 1989 година во ноември. Текстот на Конвенцијата бил усвоен едногласно. И покрај негативните, реакции голем дел ја ратификуваа обврзувајќи се да ги штитат правата на детето (Hart, 1991). 

· Конвенцијата за правата на детето е меѓународна конвенција и се однесува на целиот спектар. Значителна промена која ја донесе Конвенцијата за права на детето е признавањето на правата на децата во процесите на донесување одлуки кои се однесуваат на нивните животи.
· Меѓународни договори од 1966 година за заштита од експлоатација и право на образование на децата.

· Конвенцијата 138 од 1973 година за минимална возраст за вработување: Меѓународната организација на трудот ја поставува минималната возраст за работа, при што здравјето и безбедноста на децата при работа не смеат да бидат загрозени.

·  Меѓународна конвенција за правата на детето од 1989 година: усвоен е единствен текст што опфаќа граѓански, политички, социјални, економски и културни права на детето и се воспоставени  универзални принципи и стандарди за заштита на правата на детето.

· Конвенцијата 182 од 1999 година која се однесува на заштита на детето од најлошите форми на злоупотреба на детскиот труд: Меѓународната организација на трудот забранува и дејствува против најлошата форма на злоупотреба на детски труд.

· Факултативен протокол на Конвенцијата за правата на детето во врска со нивните импликации во вооружени судири од 2000 година: Заштита на децата од војна и вооружено насилство.

· Факултативен протокол на Конвенцијата за правата на детето во врска со продажба на деца, проституција и детска порнографија од 2000 година: специфична заштита од сексуална експлоатација.

· Протокол за спречување, сузбивање и казнување на трговијата со луѓе, особено жени и деца, познат како Протокол од Палермо, кој е дополнување на Конвенцијата на Обединетите нации против транснационален организиран криминал.
Европскиот младински пакт усвоен од Европскиот совет во март 2005 година претставува заедничка рамка на земјите членки на Европската Унија во активностите  насочени кон младите и децата.
Пактот се фокусира на промовирање на безбедно користење на интернетот како подобрување во интерес и безбедност на децата како и подобрување на здравјето на млади. Овие цели на квалитет на услуги за деца имаат за цел да предложат критериуми за оценување на прогресот во остварување на целите во препораката за грижа на децата од Советот на министри на Европскиот парламент 2001. За таа цел воспоставена е работна група или Европска мрежа за грижа на децата која изготви стандард за обезбедување на квалитетна грижа за децата усвоени во 2002 година на конференција на Барселона.

 Документот содржи 40 цели групирани во 8 категории, и тоа:

а) 
политички цели - изготвување на стратешки документи за организирање на услуги за грижа за децата на возраст од 0 до 6 години;

б) 
финансиски цели - обврска на државите да обезбедат соодветни финансиски алокации за имплементација на стратегии;

в) 
цели за типови на услуги и покриеност со услуга - целодневно сместување со флексибилно време и опфат на најмалку 90% од сите деца на возраст од 3 до 5 години и опфат на најмалку 15% на децата до 3 години.

г) 
образовни цели - наставата и организацијата на времето треба да се изведува за да обезбеди максимално поттикнување на развојот на децата.

д) 
цели кои се однесуваат на професионалниот кадар - бројот на професионалниот кадар за колективна грижа на децата треба да ги рефлектира целите на процесот и да биде прилагоден на возраста и на големината на групата.

ѓ) 
здравствени цели и минимум здравствени услуги – сите простории треба да ги задоволат  национално пропишаните стандарди, возраста и потребите на децата.

е) 
цели за родителите и заедницата и 

ж) 
цели за перформансите во давањето услуги – евалуација на квалитетот на услугите и работата на професионалците како и извештаи за годишните трошоци.

Покрај овие стандарди, во процес на изготвување се и индикаторите кои индиректно ќе ги следат стандардите поврзани со квалитетот на услуги на деца. Заедничкиот меморандум за вклучување претставува заедничка рамка за соработка меѓу Европската Унија и земјите кандидати за пристапување. Основната цел на овој меморандум е на земјите кандидати за членство во Унијата да им се обезбеди рамка за спроведување на реформите во национални системи за социјална благосостојба. Овој меморандум им обезбедува основа на сите релевантни партнери, национални влади и невладиниот сектор во соработка со Комисијата за работа на исполнување на заеднички цели за намалување на сиромаштијата, сузбивање на социјална исклученост и унапредување на социјална заштита. Исполнувањето на овие цели им овозможи на земјите кандидати да ги хармонизираат националните политики со заедничките цели на Европската Унија. Република Северна Македонија потребно е да ги исполни предвидените услови за да добие покана за изготвување на меморандумот. Ревидираната европска социјална повелба е најголем договор што ги гарантира правата на децата.
· Факултативен протокол во врска со постапката за поплаки пред Комитетот за правата на детето од 2011 година: специфична постапка со која децата или нивниот претставник можат да поднесат поплаки пред Комитетот за правата на детето.
Во Република Северна Македонија, Конвенцијата била прифатена на 3 јануари 1991 година со ратификацијата во СФРЈ. Република Северна Македонија како самостојна држава ја има ратификувано на 2 декември 1993 година. Освен во Конвенцијата за правата на децата од 1989 година, Македонија ја има ратификувано и Конвенцијата за забрана и елиминација на најлошите видови детски труд на 30 мај 2002 година. Оваа конвенција е донесена во Женева во 1999 година. На 25 октомври 2007 година, Република Северна Македонија ја потпиша Конвенцијата на Советот на Европа за заштита на деца од сексуална експлоатација и сексуална злоупотреба на 11 јуни 2012 ја ратификувала, а на 1 октомври 2012 година стапи  во сила.
Особено значајни за заштитата и грижата за децата се протоколите и другите конвенции кои Република Северна Македонија ги има ратификувано: 

· Хашката конвенција за меѓународно грабнување деца (стапува на сила од 26.10.1980 година).
· Хашката конвенција за заштита на децата и соработка во врска со меѓународното посвојување од 1993 година (стапува на сила од 1995 година).

· Европската конвенција за посвојување деца од 1967 година (стапува на сила од декември 2002 година).

· Европската конвенција за правниот статус на децата родени вонбрачно од 1975 година (стапува на сила од 1.3.2003 година).

· Европската конвенција за признавање и извршување одлуки за старателство врз деца и за враќање старателство врз деца од 1980 година (стапува на сила од 1.3.2003 година).

· Европската конвенција за остварување на правата на децата од 1996 година (стапува на сила од 1.3.2003 година).

· Дополнителен протокол кон Конвенцијата за правата на детето за продажба на деца, детска проституција и детска порнографија од 2000 година (стапува на сила од 17.11.2003 година).
· Конвенцијата за акција против трговија со луѓе на Советот на Европа од 2005 година (стапува на сила од од 1.9.2009 година).

3. НАЦИОНАЛНО ЗАКОНОДАВСТВО ЗА ЗАШТИТА НА ДЕЦА ВО РИЗИК
Во Република Северна Македонија, заштитата на децата е организирана дејност од страна на државата. Со ратификувањето на меѓународните документи, донесувањето на низа закони, подзаконски акти, стратегии и развојни програми, Република Северна Македонија се вбројува во групата на држави кои имаат сериозен пристап во заштитата на децата.

Системот на организирани мерки и активности за грижата и социјалната заштита на децата се остварува со Уставот на Република Македонија (согласно со член 42 од Уставот) 
.

Во членот 40 од Уставот на Република Македонија се вели дека Републиката му обезбедува посебна грижа и заштита на семејството, родителите имаат право и должност да се грижат за издржување и воспитување на децата. Републиката им обезбедува посебна заштита на децата без родители и на децата без родителска грижа.

Членот 42 од Уставот истакнува дека посебно ги заштитува мајчинството, децата и малолетните лица. Во истиот член се вели дека секое лице помладо од 15 години живот не може да биде вработено, како и дека малолетните лица и мајките имаат право на посебна заштита при работа. 

Во членот 44 од Уставот се регулира правото на образование, па така според овој член секој има право на образование, достапно на секого и под еднакви услови, бесплатно и задолжително за секого.
Заштитата на децата е опфатена со следниве закони:
Законот за семејството (Службен весник на Република Македонија бр. 80/92, 9/96, 38/04, 33/06, 84/08, 67/10, 156/10, 39/12, 44/12, 38/14, 115/14, 105/15, 104/15, 150/15, консолидиран текст од 20.11.2015 година). Законот за семејство претставува еден од законите коишто влегуваат во националната рамка за заштита на децата во социјален ризик во Република Северна Македонија (Службен весник на Република Северна Македонија, број 153/2014). Во првиот дел на Законот за семејство, во општите одредби, се вели дека со овој закон се уредуваат бракот и семејството, односите во бракот и семејството, одредените облици на посебната заштита на семејството, посвојувањето, издржувањето, старателството, семејното насилство, како и постапката пред судот во брачните и семејните спорови за изрекување на привремената мерка за заштита од семејното насилство. Во членовите 3, 4 и 5, се вели дека односите во семејството се засноваат врз рамноправност, заемно почитување, меѓусебно помагање и издржување, како и заштита на интересите на малолетните деца.
Во согласност со Законот за семејство полнолетството се стекнува со наполнување 18 години од животот кога лицето се здобива со деловна способност, не може да склучи брак лице кое не наполнило 18 години од животот.

Надлежниот суд во вонпроцесна постапка да дозволи склучување брак на лице кое наполнило 16 години животот ако се  утврди дека тоа достигнало душевна зрелост, потребна за вршење на правата и должности во бракот по прибавено мислење од установа, здравствена и стручна  помош во центар за социјална работа.

Република Северна Македонија, обезбедува посебна заштита на семејството, мајчинството, децата, малолетните лица, децата без родители и децата без родителска грижа. Републиката обезбедува заштита од семејно насилство. Република Северна Македонија обезбедува услови за планирање на семејството и одговорно родителство. Родителите се должни да обезбедат оптимални услови за здрав раст и развој на своите деца, како во семејството, така и во општеството.
Издржувањето на децата претставува право и должност на родителите, како и на другите роднини утврдени со овој закон, како и на лицата кои живеат во брачна или во вонбрачна заедница.

Сo старателството Република Северна Македонија на децата без родители и деца без родителска грижа им обезбедува заштита.

Со Законот за семејство се регулираат правата и должностите на родителите кон своите деца, но и правата на децата. Родителите имаат право и должност да ги издржуваат своите малолетни деца, да се грижат за нивниот живот и здравје, да ги подготвуваат за самостоен живот и работа, да се грижат за воспитание, школување и стручно оспособување.

Детето има право да биде издржувано од своите родители, да биде згрижено, да биде заштитен неговиот живот и здравје, да биде оспособено за самостоен живот и работа, да му се обезбедат оптимални услови за негово воспитување, школување и стручно оспособување, зависно од условите на семејството член 46 (Закон за семејство, Службен весник на РМ, бр. 153/2014).

Центарот за социјална работа врши надзор над вршењето на родителското право и е должен да ги презема сите неопходни мерки заради заштита на личноста, како и правата и интересите на детето. Центарот за социјална работа ги предупредува родителите на недостатоците во воспитанието и развојот на детето и им помага детето правилно да го развиваат и воспитуваат, а може да ги упати тие самите или заедно со детето да посетат соодветно советувалиште или некоја друга здравствена, социјална или воспитна установа која може да им даде потребен совет (Закон за семејство, член 85. Службен весник на РМ, бр. 153/2014).

Старателот на малолетното лице е должен да се грижи како родител за личноста на малолетникот, а особено за неговото здравје, воспитание, образование и оспособување за самостоен живот и работа (Закон за семејство член 160. Службен весник на РМ, бр. 153/2014).

Законот за заштита на децата (Службен весник на РМ бр. 23/13, 12/14, 44/14, 144/14, 10/15, 25/15, 150/15, 27/16, 163/17, 21/18, 198/18, 104/19, 146/19, 275/19, консолидиран текст од јуни 2020 година); Законот на заштита на деца во согласност која како дете се смета секое лице до наполнети 18 години живот како и лица со пречки во телесниот и менталниот развој до 26 години. Заштитата на децата се остварува со обезбедување на услови и ниво на животен стандард што одговара на физичкиот, менталниот, емоционалниот, моралниот и социјалниот развој на децата (Закон за заштита на децата, Службен весник на Република Македонија, бр. 23/2013 член 2, ст. 2).
Заштитата на децата е организирана дејност заснована на правата на децата, како и на правата и обврските на родителите за планирање на семејството и на државата и на единиците на локалната самоуправа за водењето на хумана популациона политика. 


Законот за заштитата на децата претставува еден од фундаменталните закони со кој е опфатена и регулирана заштитата на децата, нивните права, како и нивните интереси. Со овој закон се уредуваат системот и организацијата на заштитата на децата.

Во овој закон се дефинира терминот дете во ризик секое дете кое има седум, а не наполнило 18 години со попреченост или пречки во ментален развој, воспитно и социјално запуштено кое се наоѓа во состојба во која е отежнато остварувањето во заштитата на родителите кое не е вклучено во системот на образованието и воспитувањето вовлечено во скитање, кое употребува дроги, а кое поради вакви состојби може да дојде во судир со законот како жртва или сведок кое е како кривично дело, во овој закон се воведува дефиниција за дете жртва.
 
Секое дете на возраст на 18 години кое има штета вклучувајќи материјална загуба или загрозување како последица на сторено дејствие со закон предвидено како кривично дело. Третата клучна дефиниција која се воведува се однесува на децата во судир со законот - секое дете кое во време на извршување на дејствието со закон e  предвидено кривично дело за кое има казна затвор над три години ако наполнило 16 години, а не наполнило 18 години, имено според првата група не смее да се изрекува мерката затвор. Во согласнот со дефиницијата со која има возрасна граница до која лицето има статус на дете со поединечни одредби со кои се предвидува.
Според член 9 од Законот за заштита на децата се забрануваат сите облици на сексуално искористување и сексуална злоупотреба на децата (детска порнографија, детска проституција), насилно подведување, продажба или трговија со децата, психичко или физичко насилство и малтретирање, казнување или друго нечовечко постапување, сите видови на експлоатација, комерцијално искористување и злоупотреба на децата со кои се кршат основните човекови слободи и права и правата на детето.
Законот за социјална заштита (Службен весник на РМ  бр. 79/09, 36/11, 51/11, 166/12, 15/13/ 148/13, 164/13, 187/13, 38/14, 44/14, 116/14, 180/14, 150/15, 192/15, 33/15, 72/15, 104/15, 173/15, 30/16, 163/17, 51/18, 104/1Р9 од 23.5.2019 година). Со Законот за социјалната заштита од 2019 година (Сл. весник на РСМ бр. 104/19) се унапредува принципот за еднаков третман и недискриминација во остварувањето на правата од социјална заштита, коишто се засноваат на еднаков и правичен третман, вклучително и препознавање на попреченоста како основ за дискриминација. Новиот Закон за социјална заштита и обемното ревидирање на Законот за детска заштита го преструктурираа и го консолидираа системот за парична помош, помеѓу другото, со цел да се обезбеди зголемен опфат и соодветност. Со реформата се воведоа и нови услуги за социјална поддршка и грижа за децата со попреченост и нивните негуватели.
Беа направени подобрувања на системите за функционална проценка за деца и млади со попреченост во Скопскиот, Пелагонискиот, Југоисточниот и Полошкиот Регион. Поточно, започна успешно да се спроведува системот на проценка по Меѓународната класификација на функционирање за деца и млади до 26 години, во четири од осум плански региони.

Со Законот за правда за децата (Службен весник на РМ, бр. 148/2013) се уредуваат постапувањето со децата во ризик и децата сторители на дејства што со закон се определени како прекршоци и кривични дела. Исто така со овој закон се определуваат и условите за примена на мерки на помош, грижа и заштита, воспитни мерки, како и алтернативни мерки за казнување на децата и помладите полнолетни лица. Се уредува и положбата, улогата и надлежноста на органите коишто учествуваат во постапувањето со децата, како и извршувањето на воспитните и алтернативните мерки и казни. Со овој закон се уредуваат и мерките за заштита на децата жртви на дејствија, коишто со закон се предвидени како кривични дела, како и на децата сведоци, но и мерките за превенција на детското престапништво.
Според Кривичниот законик (Службен весник на РМ, бр. 142/2012) под детска порнографија се подразбира порнографски материјал кој визуелно прикажува очигледни полови дејствија со дете, или очигледни полови дејствија со лице кое изгледа како малолетник, или реални слики кои прикажуваат очигледни полови дејствија со малолетник.

Според членот 193 од Кривичниот законик, тој што на дете кое не наполнило 14 години ќе му продаде, прикаже или со јавно излагање на друг начин ќе му направи достапни слики, аудиовизуелни и други предмети со порнографска содржина или ќе му прикаже порнографска претстава, ќе се казни со затвор од шест месеци па сè до три години.
Со Законот за основно образование (Службен весник на РМ, бр. 98/2015) се уредува задолжителното основно образование што се остварува во основните училишта.

Членот 2 во истиот закон вели дека секое дете има право на основно образование.

Со истиот закон се забранува дискриминација по основ на пол, раса, боја на кожата, национална, социјална, верска, имотна и општествена припадност во остварување на правата од основното воспитание и образование.
Со Законот за средно образование (Службен весник на РМ бр. 24/13) се уредува организацијата, функционирањето и управувањето во средното образование, како дел од системот на воспитание и образование.

Средното образование е задолжително за секој граѓанин, под еднакви услови утврдени со овој закон. Средното образование во јавните средни училишта е бесплатно.

Се утврдува и делот на советување на родителите, односно старателот и се упатува на советување ако:

· ученикот има направено повеќе од десет неоправдани или 100 оправдани изостаноци;

· ученикот е недисциплиниран;

· ученикот го навреди наставникот;

· ученикот учествува во тепачки или во други форми на насилство;

· ученикот покажува асоцијално или антисоцијално однесување;

· ученикот се однесува неморално или неетички;

· во краток период на ученикот му опадне успехот.

Во член 1 од Законот за локална самоуправа (Службен весник на РМ, бр. 5/2002)  се уредуваат надлежностите на општината, непосредното учество на граѓаните во одлучувањето, организацијата и работата на органите на општината, општинската администрација, актите на органите, имот – сопственост на општината, надзор над работата на органите на општината, распуштање на советот на општината, механизмите на соработка меѓу општините и Владата на Република Северна Македонија, месната самоуправа, заштита на локалната самоуправа, утврдување на службени јазици во општините и други прашања коишто се од значење за локалната самоуправа.
Законот за локална самоуправа точно ги определува домените каде што општините се надлежни за вршење на работите, па оттука можеме да кажеме дека општините се надлежни за: социјалната и детска заштита и за заштитата на децата – детски градинки (сопственост, финансирање, инвестиции и одржување), децата без родители и родителска грижа, деца со воспитно-социјални проблеми, деца со посебни потреби, деца од еднородителски семејства, деца на улица, подигање на свеста на населението, домување на лица со социјален ризик, остварување на право и воспитување на децата од предучилишна возраст. 
Во членот 1 од Законот за здруженија и граѓански фондации (Службен весник на РМ, бр. 52/2010) се определува предметот на законот па така, со овој закон се уредуваат начинот, условите и постапката за основање, регистрација и престанок на здруженијата, фондациите, сојузите, организационите облици на странските организации во Република Северна Македонија, имотот со кој располагаат, надзорот, статусните промени и статусот на организациите од јавен интерес.

4. РАМКИ ЗА КОНЦЕПТУАЛИЗАЦИЈА НА ПОТРЕБИТЕ НА ДЕЦАТА И НИВНА ПРИМЕНА ЗА ПЛАНИРАЊЕ И ОБЕЗБЕДУВАЊЕ НА УСЛУГИ  ЗА ДЕЦА
Секоја индивидуа без разлика на пол, вера, раса или национална припадност има потреба за лична среќа, за успех, самопот​врду​вање, слобода и правда. Вредностите за кои се залага современиот свет произлегуваат од темелните човекови потреби, а тоа во себе вклучува задоволување на биолошките, социјалните, психолошките, интелектуалните и духовните потреби. Детето е личност на која, општеството поради нејзините специфичности ѝ придава посебна важност. Општоприфатена дефиниција на поимот дете е дадена во Конвенцијата за правата на де​тето: „Дете е секое човечко суштество под осумнаесетгодишна возраст“. Детето во својот развој има потреби кои може да се задоволат само со помош и поддршка од возрасните. Секое дете има право на соодветна заштита, воспитание и образование, па оттука и произлегуваат обврските на заедниците на секое дете да му овозможат оптимални услови за развој од самиот почеток, односно на секое дете да му овоз​можат развиток на сите негови потенцијали. Задача на човештвото е со заеднички напори да се направат правата на детето да станат стварност. Детето е субјект и акти​вен член на заедницата, а детството период во кој тоа треба да ги ужива своите права, а не во некое идно време. Таквиот став има значајни последици за оние кои треба да помагаат во обезбедувањето на потребите на детето. Социјалните ресурси (услугите од примар​ната здравствена заш​тита, градинки и училишта, транспорт, игралишта, слободни активности во заедницата, музеи, културни институции и др.) и нивото до кое семејството е вклучено и ги користи истите, во голема мера влијаат на задоволувањето на потребите на децата. Во денешно време, многу установи и служ​би од заедницата се посветени на поддршка и помош на децата и нивните семејства со цел промовирање на развојот и благосостојбата на децата.
Денес постојат многу знаења за тоа како децата се развиваат, какви потреби имаат во развојот и кои способ​ности и капацитети ги имаат на соодветна возраст. Традиционалните тео​рии го сфаќаа развојот на детето како низа на одвоени етапи од кои секоја е поврзана со приближна возраст на детето. Присутни се пет зна​чајни претпоставки за детството кои произлегуваат од тие теории (Lansdown, 2005; Boyden Ling и Mayers, 1998). 

1) Развојот на детето е универзален процес – сите деца се развиваат приб​лижно на ист начин додека растат, од што произлегува дека во процесот на развој, детето следи одреден збир на „правила“. Различните фактори (на пример, културни, временски, контекстни, индивидуални) главно се занемаруваат при разгледу​ва​њето на развојот на  детето како универзален процес.

2)  Возраста има нормативен статус – откако детето ќе достигне одредена возраст, тоа добива потполн статус на човечко битие кој е карактеристичeн за возрасен човек. Додека не порасне се смета дека детето е во состојба на незрелост која се карактеризира со ира​цио​налност, некомпетентност, слабост, наивност и невиност. Со други зборови, сè што детето прави во основа е подготовка за возрасна личност. Детството не се цени само по себе и за себе, туку се набљудува само како развоен процес. 
3) Целите на развојот на детето се универзални – сите култури имаат иста крајна цел на развој на детето, т.е. изградување на здрава и компетентна зрела личност. Меѓутоа, во реалноста, различните култури имаат суштествено различни тежнеења за своите деца, а тие разлики влијаат на  целта на нивниот развој. На пример, во многу западни земји развојот на детето вклучува стекнување на индивидуална, општествена и политичка автономија и независност (цел на т.н. западна демократија), додека во многу други земји повеќе се ценат меѓусебната зависност и интеграцијата на индивидуата во групи и во општеството.

4) Отстапувањето од нормите укажува на ризик за детето – постојат претпос​тавки за тоа што се смета за нормално однесување и активност во секоја етапа на развојот на детето. Се смета дека секое отстапување од тие нормални обрасци на однесување може да има штетно влијание врз детето. Тие сфаќања произлегуваат од западниот модел на детството и со самото тоа не ги одразуваат разликите и вис​тинските сфаќања за детството во другите културни опкружувања. 

5) Децата се пасивни актери –  детството се разгледува како процес на стекнување на  способности и вештини спрема однапред одредени биолошки и психолошки капацитети. Во традиционалното разгледување не се препознава степенот до кој детето само може да влијае на сопствениот живот и развој, односно да даде активен придонес во своето општествено  опкружување.   

Многу од овие сфаќања за детството се пренесуваат и во стандардниот или уни​​верзален модел на детство според кој „детството претставува период на нега, грижа, игра и учење во кој не постојат барања за одговорност“ (Lansdown, 2005). Меѓутоа, во последните години сè повеќе се појавуваат критики на овој универзален поглед, па тој се заменува со теории кои детството го толкуваат како културен про​цес, длабоко вкоренет во општествениот, економскиот и културниот контекст во кој детето живее и различните системи кои влијаат на неговиот живот, односно влија​нието на животот на детето врз системите. (Woodhead, 1999). Во рамките на овој пристап, се смета дека на развојот на детето влијаат следните три клучни елементи во неговото опкружување (Devito, 2003):
· Контекст: физичко и општествено опкружување во кое детето живее (семеј​ство, врсници, социјални норми и организација на секојдневниот живот);
· Култура: обичаи регулирани од културата и воспитни постапки, организи​рање на грижата и образованието, ставовите спрема играта, дисциплината и др.;
· Општествена конструкција: интерпретација на детскиот развој од перс​пек​тива на родителите и другите важни возрасни лица во живот на детето. Овде ги опфаќаме целите и приоритетите на развојот на детето и ставовите за начинот на кој тие може да се остварат.
Дополнителен клучен фактор кој придонесува за развојот на децата е при​фа​ќањето на детето како активен учесник во сопствениот развој и развојот на општес​твото. Децата не се само приматели на заштита кои ја даваат возрасните, но се опш​тествени актери способни да бидат вклучени во тој процес. Децата треба да бидат активни учесници и партнери во активности и одлуки кои влијаат на нивните живо​ти. Според современите истражувања,  развојот на детето, е: 


а) Динамичен, меѓу​себно поврзан и континуиран; 


б) Под влијание на широка низа на внат​реш​ни фактори (физички, психо​лошки, културни и духовни) и надворешни фактори (семејство, врсници, среди​на, локална заедница и општественото опкру​жување) и контексти; 


в) До висок степен зависен и под влијание на индивидуалните способ​ности на детето и партнерскиот однос, како и активната вклученост на детето во донесу​ва​њето одлуки кои влијаат на неговиот живот.
Според психологот Ивиќ (1999) детето и детството ги карактеризираат три универзални аспекти и тоа: физичко-биолошки аспект, социјално-афективен аспект и интелектуален аспект.

 Физичко-биолошки аспект  

Според овој аспект, она што го дефинира детето и го прави различно од возрасните е тоа што детето тешко го поднесува статичкото, а лесно динамичкото оптоварување, или со други зборови на децата им е тешко да седат, а лесно им е неуморно да потскокнуваат. 

Бидејќи современите општества не ја почитуваат оваа многу важна компонента на детството тоа резултира со појава на деформитети, нерамнотежа во невровегетативниот систем и биоенергетскиот баланс како и нерамномерна употреба на детските капацитети. 
Социјално-афективен аспект
Во современите концепции повеќе не постои размислувањето за детето како индивидуа која е изолирана и затворена туку се смета дека детето е одредено со афективните и со социјалните интеракции со возрасните. Доколку кај детето не постои оваа потреба за социјална и афективна интеракција и потреба за поддршка од страна на родителите доаѓа до појава на патологија на детството. Тоа значи дека на детето му е неопходна афективна и социјална размена и интеракција со возрасните која треба да биде двонасочна.

Интелектуален аспект

Детето е суштество кое на специфичен начин го разбира светот околу себе. Развојот на детето се состои во тоа, детето во соработка со возрасните да го конструира светот и повисоките нивоа на својот развој. Детето е во контакт со социјално-културно посредуваната реалност односно со системи на знаења, верувања и вештини кои треба активно да ги завладее преку остварување на асиметрична интеракција со возрасните. 

Заедничко во сите три аспекти  што го одредуваат детето и детството е: ограниченоста на младото суштество и отвореноста за развој односно незавршеност. Овие две карактеристики се всушност две страни на една карактеристика - незрелост. Тоа значи дека децата не се совршени туку дека се отворени за промени што создава можност секоја нова генерација да „скокне“ нешто повисоко од претходната. Гледано од таа страна, детето е мудрост на еволуцијата, а не нејзина грешка.


Според Законот за заштита на децата: Дете се смета секое лице до наполнети 18 години живот, како и лице со пречки во физичкиот и психичкиот развој до наполнети 26 години (Службен весник на Република Македонија бр. 23/2013, 12/2014, 44/2014, 144/2014, 10/2015, 25/2015, 150/2015, 192/2015, 27/2016, 163/2017, 21/2018, 198/2018).
4.1. Поим на деца во ризик
Меѓународната рамка за заштита на децата се состои во почитување и спроведување на Конвенција за правата на детето
. Конвенцијата за правата на детето во првиот член дефинира дека „дете значи секое човечко суштество под возраст од осумнаесет години, освен ако според законот што се применува за детето, полнолетството се стекнува порано“. Во Конвенцијата постојат права што продолжуваат да важат за сите лица под осумнаесет години, без оглед на возраста на стекнување на полнолетството, вклучително забрана за примена на смртна казна за лица под 18 години и според Факултативен протокол на Конвенцијата, забрана за регрутирање лица под 18 години во вооружени сили. Во член 5 се вели дека: „Државите потписнички ќе ги почитуваат одговорностите, правата и должностите на родителите или кога е соодветно, членовите на поширокото семејство или заедница, како што е предвидено со локалните обичаи, законските застапници/старатели или други лица кои се правно одговорни за детето, да обезбедат, на начин што е конзистентен со развојните капацитети на детето, соодветна насока и водство во остварувањето на правата признати во оваа конвенција“.
Меѓународните стандарди посочуваат дека дете е кое било лице на возраст помала од 18 години. „Детето е човечко суштество кое нема навршено осумнаесет години на живот, ако врз основа на законот кој се однесува на детето, полнолетството не се добива порано. (Конвенција на ОН за правата на детето, 1989; Насоки на Советот на Европа за правда по мерка на децата, 2010).

Дефиниција на ОН: Дете кое има потреба од грижа и заштита: Дете коешто било, е или е изложено на ризик да биде злоупотребено, запоставено, напуштено или експлоатирано, дете кое нема личност со родителски авторитет кој е спремен и способен да обезбеди заштита од злоупотреба, запоставеност, напуштеност или експлоатација (Инструменти на УНИЦЕФ за мапирање и проценка на системот за детска заштита). Според Законот за заштита на децата, како дете се смета секое лице до наполнети 18 години живот, како и лица со пречки во телесниот и менталниот развој до наполнети 26 години живот(Закон за заштита на децата, член 11 Службен весник на РМ, бр. 23/2013). Малолетник е: секое лице на возраст до 18 години кое според Конвенцијата за правата на детето се смета за дете.
Поимот ризик ги означува сите влијанија што ја зголемуваат можноста за почеток на влошување или развој на проблематичните околности, додека под заштитни фактори се подразбираат позитивните сили кои придонесуваат за приспособување во присутноста на ризикот (Димитријоска С., 2009). Самото дефинирање на поимот „деца во ризик“ варира во зависност од авторитетите од различни подрачја на психологијата, социологијата, медицината, социјалната заштита и другите подрачја.
Tерминот ,,во ризик“, можеме да забележиме дека станува еден основен термин со кој на еден адекватен начин се опишуваат децата кои се наоѓаат на пат кон многубројни проблеми кои се закануваат на нивниот позитивен развој и адаптација во средината во која живеат. Терминот ,,во ризик“  упатува  на деца  што доживуваат голем број на тешкотии, почнувајќи од изложеност на перинатален стрес, малтретирање, сиромаштија, училиштен неуспех, смрт на родители, малолетничка бременост, неможност да се научат вештини потребни за успешен живот, емоционални проблеми и слично, кои понатаму ќе ги водат кон ризични однесувања и воопшто кон ризици.

Деца без родители и родителска грижа се сметаат деца што немаат живи родители, чии родители се непознати или исчезнати, дете што има родители, но одбиваат да се грижат за него, детето на чии родители им е одземено родителското право и работната способност, детето чии родители се тешко болни и се наоѓаат на долготрајно лекување.

Деца жртви на насилство: Во некои семејства насилството кон децата е дел од воспитните мерки на самите родители. Децата често се жртви на насилство, за разлика од своите врсници, изразуваат најразлични нарушувања во однесувањето и потешко се социјализираат од другите деца. 
Децата сè повеќе се изложени на насилство, пресликувајќи ги светските трендови. Во 2021 година, народниот правобранител постапи по вкупно 23 претставки за заштита на дете од насилство и несоодветно постапување, од кои во 7 случаи по сопствена иницијатива, а по добиени сознанија од средствата за јавно информирање. Претставките за заштита на правата на детето се поднесуваа од страна на родители и граѓански организации, а се бараше интервенција заради сексуално насилство, меѓуврсничко насилство, насилство врз дете преку интернет, физичко и психичко малтретирање врз дете во градинка, во семејство и училиште
.
· Децата од семејства со брачни и семејни конфликти: доживуваат стресни моменти, кои често предизвикуваат нивна трауматизираност. Разводот на бракот на родителите претставува кризна состојба за детето.

· Децата што употребуваат дроги носаат големи ризици (психички, соматско-невролошки и социјални). Дрогата ја оштетува можноста за успешно функционирање во секојдневните активности, создава тешкотии во учењето и во помнењето. 
· Деца од сиромашни семејства: заради недостаток од приходи се маргинализираат во однос на остварувањето на правата и на обврските што постојат во општеството.

· Деца со посебни потреби/попречени во развојот освен активностите за подигнување на нивото на способности и комуникација, се и активностите во врска со нивната социјализација, т.е. интеграција во општествената средина. Овие деца се несигурни, недоверливи и наклонети кон социјална изолација.

Дете без родителска грижа се смета детето што нема живи родители, чии родители се непознати или исчезнати, дете што има родители, но одбиваат да се грижат за него, дете на чии родители им е одземено родителското право и работната способност, дете чии родители се тешко болни и се наоѓаат на долготрајно лекување. Ваквата категорија на деца се нарекуваат деца без родителска грижа. Според Уставот на Република Македонија, родителите имаат право и должност да се грижат за своите деца. Нивните родителите имаат право и должност да се грижат за издржувањето и воспитувањето на децата.  Родителите имаат право и должност да ги издржуваат своите малолетни деца, да се грижат за нивниот живот и здравје на децата и да ги подготвуваат за самостоен живот и работа, да се грижат за нивното воспитание, школување и стручно оспособување. Детето има право да биде издржувано од своите родители, да биде згрижено, да биде заштитен неговиот живот и здравје, да биде оспособено за самостоен живот и работа, да му се обезбедат оптимални услови за негово воспитување, школување и стручно оспособување, зависно од условите на семејството (Закон за семејство член 46, ст. 1 и 2. Службен весник на РМ, бр. 153/14). На родителите може да им биде одземено или ограничено вршењето на родителското право под услови предвидени со истиот закон. Родителите можат да го доверат детето на чување и воспитување на трето лице или да го сместат во соодветна установа. А центарот за социјална работа врши надзор врз вршењето на родителското право.
Дете без родителска грижа е дете чии родители не се живи, кои се исчезнати, непознати или се со непознато живеалиште подолго од една година и дете чии родители без оглед на причините привремено или трајно не ги извршуваат своите родителски права и должности.
Деца без родители. Деца без родители се оние деца чиишто родители се починати, непознати или се исчезнати.
Децата од еднородителски семејства исто така претставуваат категорија на деца што имаат социјален ризик во поголема или помала мера.
Деца од сиромашни семејства. Сиромашните семејства спаѓаат во категориите на деца што се наоѓаат во социјален ризик. Сиромаштијата сама по себе предизвикува голем број  конфликти во семејството на детето во кое тоа живее, расте и се развива. Присутни се родителскиот конфликт кој доведува до дезорганизацијата, насилството, низок социјален стандард, малтретирањето, употребата на разни видови на дроги, алкохол и други психотропни супстанции, менталните заболувања на родителите. Децата можат да развијат ментални развојни проблеми како резултат од непријатни животни стресови и непријатни настани, како што е малтретирањето, како и немањето на родителска грижа за емоционалното здравје на детето. Сиромаштијата во семејството може да биде фактор за ризик на едно дете. Самиот семеен фактор се разложува на: родителски криминал, малтретирање на децата во семејството, појавување на лоши односи во семејството, слаби семејни врски и семеен конфликт. 
Важна и одговорна функција на родителите е воспитувањето на децата. Оттука истата таа функција претставува и многу одговорна функција. Родителот треба да му помогне на детето, по пат на воспитување и образование, да ги разбере нормите на општествениот живот и да се придржува кон нив во односите кон другите луѓе.
Ако е присутна недоволна ангажираност на училиштето и на другите воспитно-образовни институции, т.е. запоставена е воспитната компонента, што е важен фактор кој многу придонесува за зголемување на асоцијалното однесување на децата. Неуспехот во училиштето претставува првиот чекор за натамошен неуспех и пат кон деликвенција, особено кога има поврзаност со бегства од училиште и настава, што само по себе претставува и претходна фаза на воспитна запуштеност.

Злоупотребени и занемарени деца. Физичкото и менталното насилство, злоупотребувањето и малтретирањето, ги прави децата жртви на семејно насилство.
Злоупотребата на децата опфаќа:

· Злоставување е недостаток на внимание или пропуштање од страна на старателот да обезбеди услови за развој на детето во сите сфери: здравје, образование, емотивен развој, исхрана, засолниште и безбедни услови за живот, во контекст на средствата што му се разумно достапни на семејството или згрижувачите, и предизвикува, или има висока веројатност да предизвика штета врз детското здравје или физичкиот, менталниот, духовниот, моралниот или социјалниот развој. Ова подразбира неуспех од соодветно надгледување и заштита на децата од повреда, според можностите (Светска здравствена организиција, 1999). 

·  Физичка злоупотреба е реалната или потенцијална физичка повреда како резултат на дејствување или недостаток од дејствување, која вообичаено е под контрола на родителот или на одговорното лице или на лицето од доверба. Физичката злоупотреба може да подразбира удирање, плескање, тресење, фрлање, труење, горење или правење лузни, давење и гушење. 

·  Сексуална злоупотреба подразбира активност помеѓу дете и возрасен или друго дете што, според возраста или развојот, се наоѓа во одговорна врска, има доверба или моќ; а активноста има за цел задоволување на потребите на другата личност. 

· Запоставување и запоставувачки третман е необрнување внимание од страна на згрижувачот во врска со развојот на дете на ниво на: здравје, образование, емоционален развој, исхрана, живеалиште и безбедни животни услови, во смисла на средства вообичаено достапни на семејството или на оној што се грижи за детето и предизвикува, или има голема шанса да предизвика, опасност по здравјето на детето или неговиот физички, ментален, духовен, морален или социјален развој. Ова вклучува и несоодветно надгледување и заштита на децата од опасност колку што е можно повеќе.

·  Емоционална злоупотреба е постојан лош емоционален третман на детето, кој негативно влијае на неговиот/нејзиниот развој и претставата за себе. Дејствата можат да бидат: ограничување на движењето, закани, заплашување, дискриминирање, расипништво, исмејување, деградирање, малтретирање, понижување или други форми на непријателско или одбивно однесување кои не се физички.

· Материјално необезбедени деца. Сиромаштијата како феномен од своја страна си го прави своето. Во овој случај поимот ризик го означува влијанието што ја зголемува самата можност за почеток на влошување или развој на проблематичните околности што можат да произлезат од самата сиромаштија, како на детето како единка така и на целото негово семејство. Недостатоците во образованието, во раниот детски развој, во исхраната, во безбедноста и во љубовта и грижата се меѓу првите пет фактори кои придонесуваат за појава на детската сиромаштија. 

· 12% од децата на возраст од 5 до 17 години и 9% од децата под 5 години се сметаат за повеќедимензионално сиромашни.
· Најмалку секое трето ромско дете доживува повеќедимензионална сиромаштија, во споредба со едно од девет во целокупното население. Најчестите лишувања на деца во Република Северна Македонија беа откриени преку мултидимензионална студија за сиромаштиј (Димитријоска, 2023).
Деца со асоцијално однесување. Асоцијалното однесување вклучува додевање, непристојност, неисправно или навредливо и/или „преткриминално“ однесување, коишто кумулативно го поткопуваат квалитетот на живот во пошироката заедница, или предизвикуваат или најверојатно ќе предизвикаат „вознемирување, тревога или несреќа“ за луѓето.
Деца на улица: се деца што најголем дел од времето го поминуваат на улица, но се враќаат дома обично ноќе за да ја поминат ноќта.

Деца од улица/улични деца: се оние деца што живеат на улица цело време и таму ја поминуваат ноќта. Децата на улица работат различни видови на работи што можеме да ги поделиме во легални и илегални.

Децата на улица во Република Македонија ги има од сите возрасти и националности, но најмногубројни се Ромите 58% на возраст од 7 до 14 години, 58,5% од нив манифестираат социјално неприфатливо однесување, а 11,5% имаат толерантно однесување (Податоци добиени од Завод за социјални дејности, 2010 година).
Според истражувањето на народниот правобранител во 2012 година, во 17 центри за социјална работа на територијата на Република Северна Македонија, регистрирани се 236 деца на улица. Споредено со состојбата во 2011 година, постои тенденција на намалување на нивниот број, но за сметка на претходното, регистрирани се деца на улица во шест нови градови низ државата. 

Во однос на возраста на децата, најмалите деца на улица имаат само неколку месеци, а најголемите 18 години. Од вкупно 236 деца, 114 се машки, а 122 се женски.  228 се Роми, 5 се Турци, 2 Македонци, а 1 дете Египќанец. Најголем број на деца на улица се во Скопје и тоа 113, по што следуваат Битола, Куманово, Велес, Гостивар и Кичево. Помалку од 10 деца на улица има во Ресен, Гевгелија, Виница, Струмица, Кавадарци, Штип, Неготино и Прилеп.10 (Податоци добиени од Завод за социјални дејности, 2013 година).
Децата на улица во Република Северна Македонија во најголем процент се од семејства коишто припаѓаат на необразована и ранлива категорија на граѓани, семејства корисници на права од социјална заштита. Како алармантни се наведени евидентираните деца на улица кои дуваат лепак и на кои им е загрозено здравјето. Значителен број од децата на улица не се опфатени со образовниот процес поради немање на соодветна документација, а и не се евидентирани во матичната книга на родените или пак им е измината возраста за запишување на училиште.
Деца со попреченост во развојот. Дефинирањето на самиот термин попреченост е релативно комплексно. Во Република Северна Македонија, во делот на законските и подзаконските акти, со кои се дефинираат и обезбедуваат правата на лицата со интелектуална попреченост, се употребуваат најразлични термини, како што се на пример: лица со физички и психички пречки во развојот, инвалиди, хендикепирани лица, лица со посебни потреби и слично.
Аутистични деца се деца коишто со сигурност можеме да ги ставиме во групата на деца во социјален ризик. Тоа се деца со: тешкотии во говорот, јазикот и невербалната комуникација; тешкотии во социјалната интеракција; тешкотии со фантазијата и внатрешниот говор и стереотипни активности.
Со Законот за социјалната заштита од 2019 година (Сл. весник на РСМ бр. 104/2019) се унапредува принципот за еднаков третман и недискриминација во остварувањето на правата од социјална заштита, коишто се засноваат на еднаков и правичен третман, вклучително и препознавање на попреченоста како основ за дискриминација. Новиот Закон за социјална заштита и обемното ревидирање на Законот за детска заштита го преструктурираа и го консолидираа системот за парична помош, помеѓу другото, со цел да се обезбеди зголемен опфат и соодветност. Со реформата се воведоа и нови услуги за социјална поддршка и грижа за децата со попреченост и нивните негуватели.
Беа направени подобрувања на системите за функционална проценка за деца и млади со попреченост во Скопскиот, Пелагонискиот, Југоисточниот и Полошкиот Регион. Поточно, започна успешно да се спроведува системот на проценка по Меѓународната класификација на функционирање за деца и млади до 26 години, во четири од осум плански региони.

Показатели за состојбата на децата во контакт со законот. Состојбата на децата во контакт со правосудниот систем и понатаму е исклучително загрижувачка. Четирикратно зголемување е забележано кај изречените воспитно-поправни мерки. За 39 процентни поени помал е процентот на деца во ризик на кои им се изречени мерки за помош и заштита во однос на претходната година.
Процесот на деинституционализација беше завршен за децата, со тоа што не се оставија деца во големите институции во земјава. Децата без родителска грижа се или во згрижувачки семејства или во мали групни домови. Но, во институциите сè уште има лица со попреченост. Република Северна Македонија успеа да не згрижува деца во големи установи за социјална заштита и заштита на деца; Владата ги пренасочи ресурсите, вклучително и за формирање центри за поддршка на згрижувачки семејства (Димитријоска, 2023). Бројот на деца во згрижувачки семејства се зголеми од првичните 317 на 332 според последните податоци, додека има и 104 во роднинско згрижување.
5. НAЧЕЛА НА СИСТЕМОТ НА СОЦИЈАЛНА ЗАШТИТА
Системот на социјална заштита се базира врз на основно начело на супсидијарност според кое лицето не може да обезбеди издржување преку работата преку права кои произлегуваат од осигурување од имот од друг извор од лица кои се должни да го издржуваат и  има права на социјална заштита. Социјалната заштита се остварува преку неколку начела кои се насоки за развој на системот и рамноправен начин во законската одредба. 

Начело на еднаков третман и недискриминација: Корисникот има право на социјална заштита која се заснова на еднаков и рамноправен третман. Се забранува секаков вид на дискриминација во однос на пол, раса, потекло, боја на кожа, припадност на национална или етничка основа или која било друга основа на остварување на парична помош од социјална заштита. Заштитата се остварува преку Законот за спречување дискриминација (Службен весник на РМ бр. 44/2014).
  
Начело на партиципативност. Корисникот на социјална заштита да учествува во проценка на неговата состојба и услуги да биде информиран за расположливи социјални услуги да учествува во индивидуалниот план и да донесува одлуки за користење на социјални услуги во давателот на услугата без согласност на корисникот не може да се даде социјална услуга освен за некои случаи пропишани со закон. Детето има право со зрелост да учествува и да го изрази своето мислење. Начело на приватност - корисникот има право на почитување на приватноста врз остварување на права и услуги од социјална заштита. Начело на интерес - правата и услугите од заштита се обезбедуваат со интерес на корисникот со негово почитување на интегритет, возраста на која се наоѓа, развојни потреби и потреби од функционирање.

Начело на доверливост: На корисникот на права и услуги на социјална заштита му се обезбедува тајност на заштита на лични податоци во согласност со закон. На корисникот му се обезбедува доверливост на сите приватни податоци од документација која се обработува за потреби на известување.

Начело на јавност на работењето: Министерство и општини и општини во град Скопје на својата интернет-страница, во средствата за јавно информирање и на други начини во согласност со закон ја информираат јавноста за социјална заштита и даваат други информации утврдени со закон.
Начело на индивидуализација: Социјалните услуги се обезбедуваат преку користење на индивидуализиран пристап, приспособен на карактеристиките и потребите на корисникот. 

Начело на зајакнување на корисникот: Правата и услугите од социјална заштита му се обезбедуваат на корисникот на начин кој овозможува максимално користење на неговите потенцијали и зајакнување на неговите капацитети за независно организирање на животот и самопомош во иднина.

Начело на приватност: Корисникот има право на почитување на приватноста при остварување на права и услуги од социјална заштита. Барање на информации од корисникот при преземање мерки неопходни за давање  услуга или остварување  право, не се смета како нарушување на приватноста на корисникот. 

Начело на почитување на интегритетот и правата на корисникот: Физичкиот и психичкиот интегритет, достоинството и сигурноста на корисникот се почитуваат при остварување на социјалната заштита, во согласност со гарантираните човекови права и слободи. 

Начело на најдобар интерес: Правата и услугите од социјална заштита се обезбедуваат во согласност со најдобриот интерес на корисникот, со почитување на неговиот интегритет, возраста во која тој се наоѓа, животните навики, развојните потреби и потребите за поддршка во секојдневното функционирање. 

Начело на најмалку рестриктивно опкружување: Социјалните услуги се обезбедуваат во непосредното и најмалку рестриктивно опкружување за корисникот, првенствено преку услуги во домот или во локалната заедницата, кои му овозможуваат да му се подобри квалитетот на живот и да продолжи да живее во сопствениот дом и заедницата.     
6. ПРАВА И СОЦИЈАЛНИ УСЛУГИ НА ДЕЦА ВО РИЗИК
Со Законот  на заштита на деца се утврдува системот и организацијата на заштита на деца организирана дејност на правата на децата како и обврската на родителот за планирање на  семејство на државата и на локалната самоуправа за заштита на деца која се остварува преку ниво на животен стандард. Заштитата на децата се остварува преку определени правни облици на заштита на децата. Права на заштита на деца со детски додаток, посебен додаток, родителски додаток. Згрижување и воспитание на деца од предучилишна возраст се обезбедува преку установи за деца. Установи за згрижување на деца се детски градинки и центри за детски развој, кои можат да бидат државни или приватни детски градинки според остварување програми и форми на активности за деца. Средствата за финансирање се обезбедуваат од државниот буџет па пат на блок донации и наменски донации како и приходи.          
Република Северна Македонија преку систем на координациjа и пристапи кон донесување обемна регулатива како што се национални акциони планови за заштита на децата за превенција од педофилија, за деца на улица, трговија со луѓе и др.

Дел од документите се ориентирани како што се Национална стратегија на социјална исклученост 2010 и 2020, Национална дискриминација на основ на етнички групи, пол и  раса, возраст, телесна попреченост, Национална стратегија за домување, Програма за социјална инклузија и др., Закон за заштита од дискриминација (Службен весник на РМ бр.  50/2010,127/2010,150/2015). Дел од нив се стратешки документи во кои правците за развој на областите се поврзани со заштита на децата. Национална програма за развој на социјална заштита 2010-2021, Национална деинституционализација 2008-2019 и други. Усвоени се разни протоколи за соработка меѓу надлежни институции во случаи на злоупотреба.     
Низ годините се прави обид за нивно групирање и класификација на детските права.     Современата литература идентификува неколку категории и типологии за права на децата. Една од најпопуларните типологии дискутира за четири категории добиени од 54 членови на Конвенцијата за права на детето.

4. Права на живот - децата имаат вродено право на живот и државата има обврска да обезбеди опстанок и развој на детето, образование како и право на животен стандард. Исто така заштита од злоупотреба и експлоатација.

5. Права на недискриминација - овој принцип ја потврдува обврската на државата да ги штити децата од каква било форма на дискриминација и да преземе позитивна акција за промовирање на нивните права што важат за сите деца подеднакво. 

6. Најдобар интерес според овој принцип е сите дејствија што се однесуваат на детето треба да ги земат предвид неговите интереси.

7. Права на учество - голем дел од современите иницијативи во однос на децата се однесуваат на право на учество во самоопределување, слобода на движење, пристап до информации, здружување слобода, развој кон независност и приватност.
Преку системот на социјалната заштита се обезбедува остварување права на парична помош,  социјални услуги и други мерки утврдени со законот.


Членот 19 од Конвенцијата за правата на детето вели: Државите членки ги преземаат сите соодветни законодавни административни социјални и образовни мерки поради заштита на детето од сите облици на физичко или ментално насилство, повреди или злоупотреби, занемарувања или немарен однос, малтретирања или експлоатации, вклучувајќи ја и сексуалната злоупотреба, додека за него се грижат родителите, законските старатели или некое друго лице на кое му е доверена грижата за детето.
6.1. Права на парична помош од социјална заштита
Права на парична помош се обезбедуваат за домаќинства кои се наоѓаат во ситуација на социјалeн ризик со обезбедување парично давање на месечно ниво или еднократен паричен износ во ситуација на итна потреба. Во согласност со Законот за социјална заштита (Службен весник на РСМ бр. 104/2019) гарантирана минимална помош е право кое се обезбедува за домаќинство кое е материјално необезбедено и кое има во сопственост имот и имотни права од кои не може да се издржува и чии вкупни приходи во последните три месеци се пониски од висината на утврдената гарантирана минимална помош.

 Се пресметува како основа за еден член на домаќинството во висина од 4.000 денари  месечно зголемена за коефициент од еквивалентна скала за други членови на домаќинството и тоа вториот член за коефициент од 0,4 третиот член за коефициент од 0,4 четвртиот член за коефициент од 0,4 и петтиот член за коефициент од 0,2 еквивалентната скала се зголемува за коефициент од 0,1 за дете член за домаќинство 0,5 за самохрана мајка за време на бременоста пред породувањето и самохран родител до започнување на основно образование, но најдоцна до седумгодишна возраст на детето, а заклучно до третото дете. Гарантирана минимална помош се исплатува во висина на разлика од износот на гарантирана минимална помош и вкупни просечни месечни приходи по сите основи на домаќинството остварени во последните три месеци.
Правото на надоместок на плата за скратено време поради нега на дете со попреченост и најтешки облици на хронични заболувања утврдено со Законот за работни односи, родителот го остварува во центарот за социјална работа без оглед на возраста на детето (Службен весник на Република Северна Македонија бр.151/2021). Висината на надоместок на плата за скратено работно време изнесува 50 % од просечната нето-плата за полно работно време. Односно 100 % од просечната нето-плата за скратено време исплатено во претходната година, но најмногу 50% од просечната нето-плата во Република Северна Македонија за претходната година.

Додаток за домување се обезбедува на материјално и станбено необезбедени лица и корисник на гарантирана минимална помош и лице кое до 18 години имало статус на дете без родители и без родителска грижа и по стекнување на полнолетството, а најмногу до 26- годишна возраст.

Траен надоместок се обезбедува за згрижувач кој згрижувал дете/лице во семејството и родител кој се грижел за свое дете со попреченост  во висина од 8.000 денари. Право на траен надоместок има згрижувач кој згрижувал лице/дете во свое семејството најмалку петнаесет години по наполнување на 62 години на живот за жена, односно 64 години на живот за маж кој е невработен и не користи право на пензија по која било основа. Правото на траен надоместок го остварува и родител кој се грижел за дете со попреченост во развојот до негова 26-годишна возраст без да користи услуга на семејна социјална заштита, кој е невработен и не користи пензија по наполнување на 62 години на живот за жена,  односно 64 години на живот за маж.

Еднократна парична помош или помош во натура
 се доделува на лице или на семејство кое се нашло во состојба на социјален ризик, како и на лице и семејство поради претрпена природна непогода или епидемија и подолго лекување во здравствена установа на член на семејството, како и во случаи на вонредно загрозување на населението од поголеми размери. Износот на еднократната парична помош може да изнесува од 4.500 до 30.000 денари, во зависност од потребите на семејството утврдени со закон. Лице кое до 18-годишна возраст имало статус на дете без родители и без родителска грижа, односно по престанување на старателството, а најмногу до 26-годишна возраст, има право на интервентна еднократна помош во висина до 180.000 денари, заради вклучување во социјалната средина, по напуштање на установата или на згрижувачкото семејство.
Здравствена заштита остварува корисник на гарантирана минимална помош кое е лице неспособно за работа,  корисник на надоместок поради попреченост, корисник на надоместок за лица под супсидијарна заштита, корисник на вонсемејна заштита, лице жртва на семејно насилство за кое има мерки за заштита во согласност со прописи од областа на спречување и заштита од семејно насилство и трговија со луѓе.
6.2 Социјални услуги  за деца во ризик во системот на социјална заштита
Социјална превенција се реализира мултисекторски во соработка меѓу установите за социјална заштита, предучилишни образовни, здравствени установи, полициски станици, единицата на локална самоуправа и други државни органи како правни физички лица, здруженија на граѓани.
За реализирање на социјална превенција се изготвува годишната програма за остварување на социјалната заштита  и се  реализира заштита од социјални ризици како би се спречиле појавите на проблеми и ублажување на последиците од настанатите социјални проблеми на граѓани. 

Мерките на социјална превенција опфаќаат рано откривање на деца во социјален ризик и социјални проблеми и обезбедување пристап до стручна помош, организирање на едукативни настани, дебати, трибини, кампањи и проекти за превенција на социјални проблеми, спроведување на активности за ранливи деца во заедницата и поттикнување помош и самопомош на деца во ризик.
 Социјални услуги се услуги кои ги  добиваат децата во вид  на нематеријална  помош и се наменети за социјална превенција  и  надминување на проблеми кои се одразуваат врз добросостојбата на децата. Во согласност со Законот за социјална заштита  децата може да ги користат услугите и правата. 

Услугите на информирање и упатување ги опфаќаат информациите за граѓаните за користење на права за социјална  и детска заштита и расположливи социјални услуги.

 Услугите на стручна помош и поддршка опфаќаат помош за надминување на семејни проблеми како планирање, проценка, интервенции за заштита и евалуација како и следење  на состојби по завршување на интервенции. 

Услугите на советување опфаќаат советодавна работа односно решавање на социјалните проблеми на детето и  неговото семејство и тоа: подготовка за брак, планирање на семејство - родителство, брачно советување на партнери, психосоцијална поддршка и други специјализирани видови на советувања.

Услуги во домот се услуги во обезбедување на помош и нега во домот на дете со привремено или трајно намален капацитет со цел детето да живее во сопствен дом и превенција од вонсемејна заштита и тоа помош и нега и лична асистенција.

Со услугата помош и нега во домот се обезбедува помош  во извршување на секојдневни активности  до 80 часа месечно на деца со намален функционален капацитет кои не можат сами да се грижат за себе и со таа цел се користи оваа услуга за да се стекне или одржи работната способност.

Услугата лична асистенција опфаќа помош и поддршка за деца од 6 години до 65 години со намален капацитет со цел да се овозможи независно и самостојно живeење, активно членство во заедницата како и вршење активности кои се вршат без поддршка на работно место, институции, центри за рехабилитација, поддршка во заедницата и други активности на интерес на лицето до 80 часа месечно.

Услуги во заедницата опфаќаат услуги на дневен, привремен престој, ресоцијализација, рехабилитација, реинтеграција на корисници, одмена на семејна грижа и куќа на пола пат, заради превенција, згрижување и заштита, а со цел овозможување на корисникот да продолжи да живее во сопствениот дом, односно заедницата и превенција на потребата од вонсемејна заштита. 
Услугата за дневен престој опфаќа дневно згрижување, индивидуални активности за стекнување животни и работни вештини, социјални, културни и рекреативни активности, едукација, социјална поддршка на лицата и нивните семејства и други сродни активности. Корисници на услугата се деца во ризик, лица со попреченост, маргинализирани лица, стари лица и други лица со специфични социјални проблеми. 
Услугата за рехабилитација и реинтеграција на лица кои се соочуваат со социјални и/или здравствени проблеми се обезбедува преку психосоцијална поддршка, терапевтска работа, работно-окупациона терапија, поддршка за стекнување работни вештини и вештини за вработување, реинтеграција и самостојно живеење. Корисници на услугата се: деца во ризик, лица со попреченост и маргинализирани лица со специфични социјални и здравствени проблеми. 
Услугата за ресоцијализација се обезбедува преку советодавна работа, индивидуална, семејна и групна терапија, образовна поддршка, придружба, едукации за развој на вештини, спорт, рекреација, творештво, поддршка за стекнување работни вештини и вештини за вработување и други услуги на ресоцијализација, во зависност од потребите на корисниците. Услугата за деца во ризик и деца во судир со законот се обезбедува во центар за деца, во согласност со Законот за правда за децата. 
Услугата за привремен престој обезбедува заштита и стручна помош на лица кои се наоѓаат во кризна состојба заради надминување на состојбата и нивна социјална интеграција. Корисници на услугата се: дете кое ќе се затекне без родителска грижа или како скита, дете жртва на злоупотреба, жртва на семејно насилство и родово базирано насилство, жртви на трговија со луѓе, бездомници. Услугата се обезбедува во времетраење до три месеци, со можност за продолжување уште за три месеци, а во исклучителни случаи кога состојбата не е надмината до една година. 
Услугата за одмена на семејна грижа обезбедува краткотрајно згрижување на зависни членови од семејството заради одмена, одмор и задоволување на лични и професионални потреби на членови на семејството кои се грижат за нив. Услугата може да се обезбеди и во домот на корисникот. Корисник на услугата е член на семејството кој се грижи за дете со попреченост и другo болно и изнемоштенo лицe, кое не може самостојно да ги врши основните и инструменталните активности од секојдневниот живот. Услугата за одмена на семејна грижа која се реализира со трошоци надоместени од центарот за социјална работа се обезбедува во времетраење до 15 дена во една календарска година. 
Куќа на пола пат обезбедува помош, поддршка и подготовка за самостојно живеење на деца кои претходно биле под вонсемејна заштита, немаат свој дом или услови за живот во својот дом, заради нивна реинтеграција во општеството. Услугата се обезбедува во текот на сместувањето или веднаш по престанокот на сместувањето. Корисници на услугата се: дете без родители и родителска грижа, дете по напуштање на воспитна установа за ресоцијализација,  зависници од алкохол и дроги по спроведен третман за лекување и други лица со специфични социјални проблеми кои имаат потреба од подготовка за самостоен живот. 

Услуги на вонсемејна заштита обезбедуваат основна заштита која опфаќа: сместување, помош и поддршка од стручни лица, згрижување, исхрана, облека, здравствена заштита и други услуги во зависност од видот на корисниците, кои немаат услови за живеење во своето семејство или од други причини им е потребна вонсемејна заштита. Услуги на вонсемејна заштита се: 
Живеење со поддршка се обезбедува во посебна станбена единица со помош од стручни или други лица во остварување на основните и инструменталните активности во секојдневниот живот. Помошта и поддршката може да е дневна или 24-часовна, во зависност од потребите на децата. 

Сместување во згрижувачко семејство опфаќа основна заштита и 24-часовна грижа за деца кои немаат свое семејство или немаат услови за живот во сопственото семејство. Згрижувањето може да се обезбеди како општо, специјализирано, повремено, интервентно или роднинско згрижување. 
Згрижувањето на детето во згрижувачко семејство има за цел да биде од времен карактер, сепак тоа зависи од тоа дали и кога биолошките родители на детето ќе го подобрат својот капацитет за да се грижат за децата.

Згрижувањето во згрижувачко семејство е регулирано со Законот за социјална заштита (Службен весник на РМ бр. 148/2013), како и со Правилникот за критериум за избор на згрижувачко семејство, видот и бројот на корисници кои можат да се сместат во згрижувачко семејство, видот и опфатноста на услугите за социјална заштита кои им се овозможуваат на лицата сместени во згрижувачко семејство, како и износот на надоместокот за сместување и нега. 

Правото за сместување во згрижувачко семејство како непостојана и привремена форма на заштита се овозможува од страна на центрите за социјална работа. Сместувањето во ова семејство се формализира со договор помеѓу центарот за социјална работа од една страна, кој ги регулира улогите, одговорностите, правата, како и условите за прекинување или продолжување на договорот и згрижувачкото семејство од друга страна. 

Правото за сместување во друго семејство е наменето за деца во ризик што имаат неадекватни услови за живот или што имаат потреба од сместување тогаш кога не се достапни другите форми на заштита. Згрижувачките семејства имаат обврска да делуваат во согласност со договорот со центарот за социјална работа и доследно и навремено да го информираат центарот за сите потреби на згриженото дете, но секако и за сите поважни промени кај него. 

Според членот 32 од Законот за социјална заштита (Службен весник на РМ бр. 148/2013), право на згрижување, односно сместување во згрижувачко семејство има лицето кое нема услови за живеење во своето семејство или пак од некои други причини му е потребно згрижување во некое друго семејство. 

Згрижувањето кај роднини исто така претставува една од формите на згрижување на децата во социјален ризик во системот.

Згрижувањето кај роднини е нешто што е многу битно во самиот систем за заштита на децата, како грижа за децата што се изложени на социјален ризик. Кога постои потреба едно дете да биде згрижено надвор од својот дом, како прва опција што треба да се земе предвид е згрижувањето кај роднините. 

Организираното живеење со поддршка во нашата земја претставува една од формите на поддршка на деца без родители и родителска грижа, како и на деца со воспитно-социјални проблеми, преку самостојно и организирано живеење во посебна станбена единица со постојана или повремена помош од стручни или од други лица во остварување на основните животни потреби, социјални, работни, културни, рекреативни и други потреби.

Сместување во установа опфаќа основна заштита која обезбедува: згрижување, 24-часовна помош и поддршка од стручни лица, исхрана, облека и обезбедување здравствена заштита, во зависност од утврдените потреби на детето кое нема услови за живеење во своето семејство или од други причини му е потребна вонсемејна заштита. 

Услугата за сместување на деца во судир со законот на возраст од 14 до 18 години освен основната заштита, опфаќа и ресоцијализација, реинтеграција, воспитание, пристап до образование и образовна поддршка, организирано минување на слободното време и други услуги за ресоцијализација. Услугата се организира во воспитна установа за деца, во согласност со Законот за правда на децата. 

Услугата за сместување деца со попреченост, деца кои имаат проблем со зависности и други маргинализирани деца кои имаат потреба од спроведување на третман и рехабилитација, покрај основната заштита, им обезбедува третман и рехабилитација, работно-окупациона терапија, поддршка за стекнување работни вештини и вештини за вработување, реинтеграција и самостојно живеење, во зависност од потребата на детето. 

Услугата за сместување на деца без родители и родителска грижа, малолетни родители со деца, обезбедува основна заштита за најмногу 10 лица. 

Сместување на дете во ученички дом или во друга установа, доколку се оцени дека тоа е во најдобар интерес на детето да го продолжи задолжителното образование за: дете без родители и за дете без родителска грижа, до оспособувањето за самостоен живот и работа, а најдоцна до завршувањето на средното образование.

Сместувањето во установа може да се реализира и како интервентно сместување, при што се обезбедува заштита во кризна состојба, а најдолго до 30 дена или привремено сместување кое се обезбедува за дете, за кое во моментот кога е настаната потребата не може да му се обезбеди сместување во згрижувачко семејство. Во случај кога на детето му е потребен стручен третман или здравствена услуга, сместувањето може да трае до една година. 
На дете кое поради специфичната социјална или здравствена состојба има потреба за сместување и за постојана здравствена нега и грижа, може да му се обезбеди социјално-здравствена услуга. Услугите од социјална заштита можат да се даваат истовремено и комбинирано со услугите кои ги даваат образовните, здравствените и други установи, за што се склучува протокол за меѓусекторска соработка помеѓу надлежните министерства и/или установите.
6.3. Права на парична помош од областа на детска заштита
Детски додаток следува за деца кои родителот ги издржува и тоа деца родени во брак или вон брак, посвоени деца како и внуци, сестри и други деца земени на издржување и за деца без родителска грижа. Правото на детски додаток се остварува во зависност од материјалната состојба на домаќинството.

Домаќинството може да биде едночлено домаќинство или членови на семејството како и роднини каде нема обрска за меѓусебно издржување. Право на детски додаток има дете чии вкупни просечни приходи остварени во три месеци пред барањето и право на користење по сите основи на членови на домаќинството до прагот на пристап на детски додаток кој е 6.000 денари, а се зголемува за секој член на домаќинството од еквивалентната скала, а најмногу за осум члена во домаќинството. Еквивалентната скала се зголемува дополнително за родител  кој е самохран.

За  самохран родител на дете кое има детски додаток се смета родител на дете кое го издржува, дете кое по смртта на еден родител остварило пензија, а другиот родител има  работен однос, дете на кое едниот родител е непознат и дете на кое едниот родител е исчезнат. Приходите и имотот на лицето не се засметуваат при детски додаток. Кога на домаќинството ќе му престане правото на минимална помош во Законот за социјална заштита центарот за социјална работа преиспитува дали има услови за користење на детски додаток.
Еднократна помош за новороденче се обезбедува на секое семејство за прво и второ новороденче. За  прво и второ се смета дете кое по ред на раѓање на мајката се утврдува на ист начин кога мајката ќе роди повеќе деца. Право на еднократна помош за новороденче родено во Република Северна Македонија има еден од родителите со постојано место на живеење од 13 месеци непрекинато на територијата до денот на раѓање на детето. Висината на еднократна парична помош изнесува 5.000 денари. Висината за второ новороденче и изнесува 20.000 денари. Висината на еднократна помош се усогласува со трошоците за живот за претходната година на  Државниот завод за статистика во јануари за годината (Богоевска,  Димитријоска, 2020).
Посебен додаток како паричен надоместок се обезбедува за дете кое има пречки во телесниот или менталниот развој или комбинирани пречки во развојот до 26 години живот.  Дете со пречки во развојот и со специфични потреби остварува и право на здравствено осигурување, во согласност со прописите од областа на здравственото осигурување. 

Право на посебен додаток остварува еден од родителите на детето, старател или лице на кое со решение на надлежниот центар за социјална работа му е доверено детето и живее во семејството со него, со постојано место на живеење во Република Северна Македонија, ако е детето државјанин на Република Северна Македонија со постојано место на живеење во Република Северна Македонија до навршени 26 години живот и не е сместено во установа за вонсемејна социјална заштита или во друга установа со решение на центарот за социјална работа. 
Висината на посебниот додаток изнесува 5.021 денари. Посебниот додаток се зголемува за 50% и изнесува 7.531 денари за самохран родител кој има дете со специфични потреби кое има пречки во телесниот или во менталниот развој или комбинирани пречки во развојот до 26 години живот. 

Износот на посебниот додаток се зголемува за 25% и изнесува 6.276 денари за материјално необезбедени родители, кои се корисници на гарантирана минимална помош кои имаат дете со специфични потреби кое има пречки во телесниот или менталниот развој или комбинирани пречки во развојот до 26 години живот. 

Додаток за образование се обезбедува заради покривање на дел од трошоците на домаќинството поврзани со образованието на децата. Право на додаток за образование има домаќинство со дете кое е на редовно школување во основно или средно образование во училишта во Република Северна Македонија, чии вкупни просечни месечни приходи остварени во последните три месеци пред поднесување на барањето и во текот на користењето на правото по сите основи на сите членови во домаќинството се во висина до прагот за пристап на правото на додаток за образование, кој е поставен на 6.000 денари, а кој се зголемува за секој член на домаќинството за коефициент од еквивалентната скала, а најмногу за вкупно осум члена во домаќинството. Приходите и имотот на лицето не се засметуваат при остварување на правото на додаток за образование. 

Исплатата на додатокот за образование се врши на мајката, за чие дете/деца се исплатува додатокот за образование за тековната наставна година. Доколку на мајката од оправдани причини не може да ѝ се исплати додатокот за образование, исплатата се врши на таткото за чие дете/деца се исплатува додатокот за образование. Право на додаток за образование има и старател на дете без родители и без родителска грижа кое не е сместено во установа за вонсемејна социјална заштита. 

Висината на додатокот за образование изнесува 700 денари месечно за ученик во основно образование и 1.000 денари месечно за ученик во средно образование во текот на учебната година. Правото на додаток за образование се остварува доколку детето е запишано како редовен ученик во основно или средно училиште. Правото на додаток за образование престанува да се користи кога на домаќинството ќе му престане правото на гарантирана минимална помош, центарот за социјална работа по службена должност преиспитува дали се исполнети услови за продолжување на правотото на додаток за образование. 

Исплатата на додатокот за образование се врши сè додека детето го исполнува условот за присуство на најмалку 85% од вкупниот број реализирани наставни часови за секој од мерните периоди. Годишниот износ на додатокот за образование за основно образование во учебна година по дете изнесува 8.400 денари, а за средно образование во учебна година по дете изнесува 12.000 дeнари. 

Додаток за образование остварува лице кое до 18-годишна возраст имало статус на дете без родители и родителска грижа. Лице кое до својата 18-годишна возраст имало статус на дете без родители и родителска грижа, а е редовен ученик во средно училиште има право на додаток за образование. Висината на додатокот за образование изнесува 1.600 денари месечно доколку лицето користи гарантирана минимална помош, односно 5.600 денари месечно доколку лицето не користи гарантирана минимална помош иако лицето нема приходи и имот од кои може да се издржува. 
Право на додаток за образование има и лице кое до својата 18-годишна возраст имало статус на дете без родители и родителска грижа, а кое е запишано како редовен студент на некоја од јавните високообразовни установи во Република Северна Македонија, за секоја редовна студиска година, најдоцна до 26-годишна возраст. Лицето кое ќе се запише на втор циклус магистерски студии има право на додаток за образование за времетраењето на магистерските студии на јавните високообразовни установи во Република Северна Македонија, но најмногу до три години од денот на запишувањето. Висината на додаток за образование за високо образование, како и за постдипломски и докторски студии изнесува 12.000 денари месечно, ако лицето користи социјален стан под закуп, односно 24.000 денари месечно, ако лицето не користи социјален стан под закуп. 
Партиципација. Во зависност од материјалната состојба на семејството се обезбедува партиципација во трошоците за згрижување и воспитание и одмор и рекреација на деца во јавна установа за деца. Правото на партиципација се остварува за дете на кое материјалната состојба на семејството е нарушена поради претрпена природна непогода (пожар, поплава, земјотрес и друго). Партиципацијата се обезбедува во цената на услугата по дете што ја плаќа родителот и се обезбедува од Буџетот на Република Северна Македонија. 
Правото на партиципација во трошоците за згрижување и воспитание на деца од предучилишна возраст се обезбедува за самохрани родители кои се корисници на гарантирана минимална помош чии деца се згрижени во јавна установа за деца – детска градинка. Родителот на детето за кое се остварува правото на партиципација треба да е државјанин на Република Северна Македонија со постојано место на живеење од најмалку 12 месеци непрекинато на територија на Република Северна Македонија, до денот на поднесување на барањето. Висината на правото е еднаква на цената на услугата во јавната установа за деца што ја плаќа родителот. Партиципацијата се обезбедува од буџетот на општината или од општината на град Скопје на чие подрачје е седиштето на установата.
7. ИНСТИТУЦИИ ВО СИСТЕМОТ НА СОЦИЈАЛНА ЗАШТИТА

Надлежностите на Владата на Република Северна Македонија, Министерство за труд и социјална политика се утврдени во Закон за социјална заштита, (Службен весник на РСМ бр. 104/2019) за остварување на дејноста на социјална заштита.

За остварување на дејноста на социјалната заштита Владата на Република Северна   Македонија:
· Донесува Национална програма за развој на социјална заштита во која се утврдуваат целите, приоритетите, правците и развојот на социјална заштита на граѓаните.

· Донесува годишна програма за остварување на социјална заштита која ги утврдува подрачјата на социјална заштита, потребите на населението и средствата за остварување на социјална заштита, јавни установи за социјална заштита.

· Дава одобрение за основање установи за социјална заштита од страна на општините, град Скопје и неговите општини. 
Клучна институција на национално ниво за планирање и развој на политики на социјална заштита е Министерството за труд и социјална политика кое е должно на граѓаните да им обезбеди ефикасно и законито остварување на нивните уставно загарантирани права. Организацијата, надлежностите и работата на Министерството за труд и социјална политика, како орган на државната управа и дел од извршната власт, се уредува со Законот за организација и работа на органите на државната управа. За остварување на дејноста на социјалната заштита, Министерството: 

- развива национална политика за социјална заштита; 

- изготвува закони и други прописи; 

- развива, координира и администрира национални програми и проекти за социјална заштита; 

- обезбедува дополнителни финансиски средства за општините, град  Скопје и општините во град Скопје за социјална заштита и склучува управни договори за давање социјални услуги; 

-обезбедува финансиски средства за вршење работи од социјална заштита и склучува управни договори за давање на социјални услуги со овластени даватели на социјални услуги; 

- издава дозвола за вршење работи од социјална заштита на правни и физички лица;  

- утврдува цени на услуги од социјалната заштита на годишно ниво; 

- врши надзор над работењето на установите, здруженијата и другите правни и   физички лица кои вршат работи од социјална заштита; и 

- врши други работи поврзани со социјална заштита. 
Дејноста социјална заштита ја спроведуваат установите за социјална заштита. Со Законот за социјална заштита се уредува начинот и постапката за основање, работа и престанок на работа на установата за социјална заштита како организационен облик за вршење работи од социјална заштита. 
За остварување на системот на социјалната заштита се основаат јавни и приватни установи за социјална заштита. Во согласност со Законот за социјална заштита може да се основаат следните установи за социјална заштита: центар за социјална работа, установa за вонсемејна социјална заштита и центaр за социјални услуги.

Дејноста на социјалната заштита под услови и во постапка утврдени со закон, ја вршат: 

Завод за социјални дејности е јавна установа за унапредување на социјалната дејност, основана од Владата, кој остварува дејност на целата територија на државата и ги врши следните работи: следи, истражува и анализира социјални појави и проблеми; предлага мерки за унапредување на дејноста социјална заштита; спроведува постапка за лиценцирање на стручните работници; спроведува активности за професионален развој на стручните работници во установи за социјална заштита и други даватели на социјални услуги; подготвува стандарди и процедури за работа на стручните лица во установите за социјална заштита и другите овластени даватели на социјални услуги; води електронски регистар на одобрени програми за професионална едукација; донесува Етички кодекс за стручните работници во дејноста социјална заштита; врши надзор над стручната работа на установите за социјална заштита и другите овластени даватели на социјални услуги; спроведува супервизија во стручната работа во јавните установи за социјална заштита и на стручните лица во Агенцијата за вработување на Република Македонија – центри за вработување, а кои работат на водење на случај и соработуваат со стручните лица во центрите за социјална работа и врши други работи во дејноста социјална заштита.
-Центар за социјална работа се основа како јавна установа за социјална заштита со јавни овластувања заради вршење на работите од социјалната заштита за подрачјето на една или на повеќе општини, што укажува на 30 центри за социјална работа од кои дел се меѓуопштински, со надлежност на повеже од една општина. За да може да се основа мора да ги има следниве образовни профили: социјален работник, психолог, педагог и правник кои имаат лиценца за работа. Центарот за социјална работа ги врши следниве работи поврзани со деца во ризик: решава за правата од социјална заштита, детска заштита, меѓународна и привремена заштита, семејно-правни односи, социјална сигурност постапува по работите од својата дејност утврдени со прописите од кривичното право и врши други работи утврдени со закон.  

· При спроведувањето на социјалната заштита, како и стручната работа, центарот: 

· врши информирање и упатување на граѓани во однос на остварување пристап до права од социјална заштита;

· спроведува стручна помош и поддршка на поединец и семејство за надминување на социјални проблеми; 

· реализира мерки и активности на социјална превенција и советување на поединец и семејство заради спречување и ублажување на последици од социјални проблеми; 

· врши непосреден увид заради утврдување на фактичката состојба во домаќинството и потребите на членовите на домаќинството од социјална заштита; 

· презема интервенции за зачувување на семејство во криза од дезинтеграција заради спречување на одвојување на децата од биолошкото семејство и интервенции за создавање услови за враќање на децата во биолошкото семејство; 

· обезбедува пристап до услуги во домот, заедницата и вон семејството; 

· развива и спроведува услуги во домот и заедницата; 

· изготвува планови и програми за социјална заштита; 

· и други работи утврдени со закон.

Центарот за поддршка на згрижувачки семејства врши промоција на услугата згрижување во семејство, подготовка, процена и обука на идни згрижувачки семејства според програма одобрена од Заводот за социјални дејности, ги следи и дава поддршка на постојните згрижувачки семејства. Овој центар соработува со надлежниот центар за социјална работа и му доставува извештај за работата на згрижувачите, односно за функционирањето на згрижувачкото семејство и предлага мерки за подобрување на згрижувањето најмалку два пати годишно. Центарот за поддршка на згрижувачки семејства се основа како установа за социјална заштита или како организационен дел на установа за вонсемејна заштита на деца без родители и без родителска грижа. 

Установи за вонсемејна социјална заштита се: 

· резиденцијален дом; 

· дом за помош и нега; 

· воспитна установа; 

· установа за третман и рехабилитација; 

· групен дом и 

· установа за прифат на баратели на азил. 
Установата за третман и рехабилитација може да се организира како терапевтска заедница. Во установата може да се воспостави советувалиште, како посебна организациона единица.
Установите вршат работи од социјална заштита за давање социјални услуги во согласност со видот, описот и корисниците на социјалната услуга за вонсемејна заштита, утврдени со Законот за социјална заштита. Установата за вонсемејна социјална заштита може да дава социјално-здравствени услуги во посебна организациона единица, во согласност со нејзините акти. 
Центарот за социјални услуги дава дневни и/или привремени услуги во домот на корисникот и во заедницата. Центарот за социјални услуги кој дава дневни услуги се организира како: центар за социјални услуги во домот, центар за дневен престој, центар за рехабилитација, центар за ресоцијализација и советувалиште. Центарот за социјални услуги кој дава привремени услуги се организира како: центар за привремен престој, центар за одмена на семејна грижа и куќа на пола пат. Центарот за социјални услуги може да дава интегрирани услуги
 во домот и во заедницата, во зависност од категоријата на корисници и стандардите и нормативите за давање на услугата. Центарот за социјални услуги врши работи од социјална заштита на давање социјални услуги во согласност со видот, описот и корисниците на социјалната услуга во домот или заедницата, утврдени со Законот за социјална заштита. 

8. ФИНАНСИРАЊЕ И НАДЗОР НA СИСТЕМОТ НА СОЦИЈАЛНА ЗАШТИТА
Средствата за финансирање на социјална заштита се обезбедуваат од буџетот на Град Скопје и од општините на град Скопје, преку учество на корисниците кои се должни да го издржуваат со наплаќање  на услуги легални и со други избори во согласност со закон.

Наплаќањето на услуги на корисникот се врши од семејството. Цените на услуги од социјална заштита со одлука ги утврдува министерот врз основа за формирање на услуги од нормативи за давање на социјални услуги. Надзорот над спроведување на законите го врши Министерството за труд и социјална политика и тоа: надзор на законитоста на работата на правно лице, физичко лице и здруженија кои вршат дејности од областа на социјална заштита, здруженија на верски заедници и други непрофитни организации.

Надзор над работата на органи на општина на град Скопје што ја следи законитоста на работата, мерки и остварување на надлежностите на органитe на општина на град Скопје, инспекциски надзор над остварување на закони и други прописи во области на социјална заштита, правни, физички лица кои вршат одредени работи од социјална заштита како дејност.
Средствата за финансирање на социјалната заштита се обезбедуваат од Буџетот на Републиката, буџетот на општината, на Град Скопје и на општините во град Скопје, со учество на корисникот и лицата кои се должни да го издржуваат врз основа на други прописи, преку наплаќање услуги, подароци, легати и други извори во согласност со закон. Наплаќањето на услугите од корисникот се врши во зависност од видот на услугите кои се користат и материјалните можности на корисникот и на неговото семејство. Цените на услугите од социјална заштита со одлука ги утврдува министерот врз основа на методологија за формирање на цените на услугите во зависност од стандардите и нормативите за давање на социјалната услуга. 
Надзорот над спроведувањето на одредбите од Законот за социјална заштита го врши Министерството за труд и социјална политика, и тоа: 
· Надзор над законитоста на работата на правно лице, физичко лице и на здружение кои вршат дејност од областа на социјалната заштита, хуманитарни здруженија, здруженија, верски заедници и религиозни групи и нивни здруженија и други непрофитни организации. 

· Надзор над работата на органите на општината, на Град Скопје и на   општините во град Скопје, при што ја следи законитоста на работата, презема мерки и активности за остварување на надлежностите на органите на општината, на град Скопје и на општините во град Скопје. Министерството може да ги одземе ингеренциите на општината, на Град Скопје и на општините во град Скопје во случај кога ќе констатира неизвршување на законите и прописите од областа на социјалната заштита, при што определува и рок за нивно отстранување. 
· Инспекциски надзор над спроведувањето и примената на законите и другите прописи во областа на социјалната заштита над установите за социјална заштита, другите правни и физички лица кои вршат одредени работи од социјална заштита како професионална дејност. По жалба против инспекциски акти одлучува Државната комисија за одлучување во управна постапка и постапка од работен однос во втор степен.

· Надзор над стручната работа на установата за социјална заштита и над работниците во неа, како и над друго правно и физичко лице кое врши определени работи во социјалната заштита врши Заводот за социјални дејности. Во вршењето на надзорот над стручната работа учествуваат стручни работници од областите кои се застапени во дејноста на установата за социјална заштита во која се врши надзорот. Надзорот над стручната работа се врши заради согледување, следење, контрола, увид и унапредување на начинот и квалитетот на стручната работа и ефикасноста во остварувањето на функциите во установите за социјална заштита утврдени со овој закон и со други прописи.

9. ПЛУРАЛИЗМОТ ВО СИСТЕМОТ НА ЗАШТИТА НА ДЕЦА

Принципот на плурализација на социјалната и детска заштита е поврзан со обезбедување економија заснована на социјалната заштита на сите усогласени активности меѓу јавните установи, приватни профитабилни организацијии за обезбедување права и социјални услуги на деца. Реформата на социјалната и детска заштита е дел од поширокиот процес на модернизација на полето на социјална политика. Голем број на национални актери во моментот активно се вклучуваат во испораката на социјални услуги на децата во ризик, било независно или преку помошта која ја обезбедуваат меѓународните агенции за помош.
Плурализацијата во давањето услуги на социјална заштита значи дека, покрај државата која е основен нејзин носител, во социјалната заштита се вклучуваат и други носители: приватни правни лица, физички лица и здруженија на граѓани. Вклучувањето на овие носители во давањето на услуги од социјална заштита значи: (1) развој на други облици на социјалната заштита во домот и во заедницата - односно проширување на видот на услугите; (2) подобра социјална заштита за сите категории на социјално исклучени лица, особено за оние за кои државата не успеала да обезбеди соодветна заштита; (3) поголема достапност до сите социјално загрозени поединци, семејства и групи на население; (4) приближување на социјалните услуги до граѓаните и вклучување на семејната и граѓанската поддршка во социјалната заштита и (5) воведување на конкурентност и подобрување на квалитетот на услугите. 
9.1. Причини за развој на плурализмот во социјалната заштита 

Централизираниот државен интервенционизам во областа на социјалната заштита на деца во ризик кој во минатото беше доминантен во голем број земји во светот, се карактеризира со ставање акцент на институционалните форми на заштита, нудејќи стандардни услуги за сите корисници со ригиден и бирократски распоред кој не е прилагоден на индивидуалните потреби на корисникот. Корисникот се третирал како „објект“ и како пасивен примател на услугата кој нема активна улога во донесувањето и спроведувањето на одлуки кои се значајни за неговиот живот. На неформалната заштита се гледа како на приватна работа на корисникот, која е имплицитна и непризната, додека формалната и неформалната заштита дејствуваат како меѓусебна замена и меѓусебно се исклучуваат. Доминира насоченоста кон акутните социјални потреби на децата во ризик, со посветување на мало или речиси никакво внимание на превенција.

 Во ваквиот систем услугите се расцепкани, а  државата со својот монополски однос и заштитнички патернализам е одговорна за социјално загрозените и немоќни граѓани.


За разлика од „традиционалниот“ пристап, преку примена на принципот на плурализам во социјалната заштита на деца во ризик се промовираат и фаворизираат вонинституционалните форми на заштита (пред сè социјални услуги во домот на корисникот). Услугите се флексибилни и базирани на потребите и желбите на корисникот кој е активен субјект во целиот процес. Постои плуралистичка комбинација од поголем број даватели на услуги и развиена конкурентност во овој сектор. Неформалната заштита е ставена во нормативни рамки и претставува составен дел од целиот пакет на услуги кои ги добива корисникот, додека формалната и неформалната заштита се комплементарни и меѓусебно се надополнуваат. 
За воведување на плурализмот во социјалната заштита во литературата се наведуваат три клучни причини:
Првата  причина е економска и се однесува на тоа дека јавните трошоци треба да бидат намалени и контролирани. Централните и локални власти немаат доволно средства за задоволување на потребите од социјални услуги, поради што се наметнува потребата да се пренесе дел од одговорноста на пазарот, невладиниот сектор и семејството. 
Втората причина е од идеолошка природа и вклучува критички став кон улогата на државата, но исто така ја истакнува и вредноста на конкуренцијата. Услугите на приватниот и на невладиниот сектор не се само поефикасни и со помали трошоци, туку исто така се и пофлексибилни и иновативни. Во емпириска смисла наведените две причини најчесто се испреплетени и тешко е истите да се одвојат.
Третата причина за сè поголемата примена на плурализмот во социјалната заштита на деца во ризик претставува зголеменото политичко влијание на приватниот профитен и непрофитен сектор. Зголеменото влијание на овие субјекти претставува важен фактор кој ги поттикнува и мотивира да ги користат своите ресурси за да извршат влијание врз централната власт со цел повеќе да работи и соработува со нив (Rosenbaum, 2006). 
Во насока на примена на плурализмот во социјалната заштита на деца во ризик и фактот што преку овој процес се овозможува како корисници на националните донаторски програми, покрај организациите од невладиниот сектор, да бидат и јавните установи, општините и приватниот профитен сектор и физички лица. 
Важен поттик за примена на процесот на плурализам претставува и фактот што преку него се создаваат услови за користење на фондовите на Европската Унија за развој и имплементација на проекти кои се насочени кон обезбедување социјални услуги за младите лица.

Во насока на сè поголема примена на плурализмот во социјалната заштита оди и неговата насоченост кон изградување систем во кој се промовира принципот на јавност и транспарентност во сите фази од социјалните програми, од фазата на утврдување на приоритетите до крајната испорака на услугите.

Во предности на плурализмот спаѓа и тоа што преку него се промовира и зајакнува соработката помеѓу сите инволвирани субјекти, се овозможува позитивно опкружување за социјални иновации, се мобилизираат сите расположливи ресурси и се зајакнува социјалната кохезија. Исто така, се создава можност за редовна евалуација на социјалните програми, препознавање на примерите на добра пракса и можност за учење од искуствата на другите даватели на социјални услуги на децата во ризик. 
9.2.  Карактеристики на плурализмот во социјалната заштита на млади лица во ризик
Идејата за ефикасноста и конкуренцијата не е нов феномен, уште во текот на 18 век Адам Смит укажува за недостатоците на монополскиот однос на државата и на недостигот од конкуренција на слободниот пазар.

Плурализам во социјалната заштита е развиен во текот 1980-тите години, како одговор на критиките на социјалната држава и нејзините слабости. Плурализмот својот почеток во областа на социјалната заштита, но и најголемиот успех, го има токму во социјалната заштита на деца во ризик.
Плурализмот претпоставува дека различните субјекти, како што се државата, профитниот сектор, невладините организации и семејството, ќе бидат вклучени во планирање и испорачување услуги до децата во ризик. Во овој процес улогата на државата се намалува, и како финансиер и како директен испорачувач на услуги на децата во ризик. Прераспределбата на функциите меѓу различните субјекти се случува на тој начин што државата постепено се повлекува, но преку серија мерки и активности ги поттикнува останатите субјекти за нивна поголема влученост во сите фази од социјалната заштита на децата во ризик.
За разлика од минатото кога беа актуелни процесите на зајакување на позицијата и улогата на државата во социјалната и детска заштита на децата во ризик, сега е актуелен процесот на споделување на одговорноста помеѓу државата, општините, приватниот профитен и непрофитен сектор, семејството и личната одговорност на секое дете во ризик и неговото семејство.
Актуелниот процес се случува како резултат на сè поизразената криза на социјалната држава, економската и финансиска криза и негативните карактеристики на централизираниот и бирократизиран систем. Актуелните процеси на трансформација и осовременување на системите за социјална и детска заштита на децата во ризик имаат за цел креирање услови за формирање децентрализиран систем, со поизразена одговорност на локалните власти и поголема вклученост на дете во ризик и неговото семејство.
Напорите се насочени да се поттикне и развие конкуренцијата во овој сектор и да се создаде систем во кој најголем дел од потребите на децата во ризик ќе се задоволуваат во локалната заедница, преку активно учество на сите релевантни субјекти на локално ниво (Evers and Sachße, 2003). 

Една од главните задачи е да се даде поголема одговорност и автономија на локалните власти и организации во креирање услуги кои се прилагодени на спецификите на локалната средина и население. Функционирајќи во генерална рамка која е зададена од страна на државата, локалните власти имаат за задача да пронајдат и креираат сопствени стратегии за да одговорат на локалните потреби.

Плурализмот во социјалната и детска заштита подразбира заедничко учество на владата, локалната власт, невладиниот сектор, профитниот сектор, децата во ризик, семејството (неформален сектор) и други субјекти. Во таквиот систем власта ги препознава субјектите кои функционираат во оваа област, особено оние на локално ниво, и соработува со нив во процесот на подготвување и донесување одлуки, но и во процесот на реализација на социјалните програми. Процесот на плурализам во областа на социјална заштита резултира со активација и соработка на различни субјекти. Плурализмот се потпира на можностите, потенцијалите и ресурсите кои може да се мобилизираат за задоволување на социјалните потреби, но и на обврзаноста на субјектите за нивно активно учество и партиципација (Potůček, 2000).

Во прилог на развојот на плурализмот во областа на социјалната и детска заштита се голем дел од програмите на Европската Унија кои го поддржуваат концептот на добро владеење и активно учество на сите субјекти во оваа исклучително значајна, но во исто време и сензитивна област. Сè поголема е и финансиската поддршка од страна на европските фондови и националните влади, за субјектите кои испорачуваат услуги од социјална заштита на локално ниво. За таа цел се развива социјално претприемништво и јавно приватно партнерство, а економските субјекти се препознаваат како учесници и партнери.

Со воведување на плурализмот во социјалната и детска заштита се наметнува потребата од создавање нова рамнотежа помеѓу универзалните стандарди и разновидност на услуги (Pierre, 2000). Во подолг период од минатото, бирократските правила имаа силно влијание врз пазарот, меѓутоа денес пазарната логика врши еден вид инвазија врз јавниот и граѓанскиот сектор. Улогата на државата сè повеќе се дефинира како регулатор и купувач на услуги од страна на приватниот и невладиниот сектор (Pollitt, 2000). Влијанието на приватниот и невладиниот сектор е институционализирано и регулирано со правни механизми.

Во последните години голем број од земјите се соочуваат со криза на системите за социјална заштита. Особено се карактеристични три видови на криза. 

Првата, системите за социјална заштита станаа прескапи за државата. Барањата за услуги од социјална заштита не можат да бидат задоволени од страна на политиките кои се финансирани од страна на државата, побарувачката стана поголема од понудата. 

Второ, социјалните програми повеќе не нудат соодветни решенија за проблемите во општеството и постои растечки расчекор помеѓу постојните програми и социјални потреби и барања на денешницата. Во денешното современо општество, каде постои фрагментација на норми и вредности, но и плурализам на идентитетите и идеологиите, системите за социјална заштита преку универзално и централизирано планирање не можат да излезат во пресрет на новите барања и потреби. Општествениот и културниот плурализам во општеството треба да бидат препознаени и обезбедени и во областа на социјалната заштита. 

Трето, како резултат на првите две, јавниот сектор доживува недостаток на поддршка и легитимитет (Baldock, 1989; Kangas and Palme, 2005).

За проблемите и кризата на социјалната држава се предлага воведување на плурален пристап во социјалната заштита и креирање услуги кои ќе бидат прилагодени на потребите на корисникот. Јавните служби се принудени да станат поефикасни и да менаџираат со намалени ресурси, додека алтернативните извори на финансирање и испорачување услуги станаа атрактивни во областа во која порано доминираше државата. Во овој контекст, профитниот сектор и невладините организации можат да испорачуваат услуги во просторот каде што државата остави празнина, што претставува ефикасен одговор на континуираното зголемување на трошоците за социјални услуги.

Еден од главните предизвици со кои се соочува Европа е како да се подготви за демографскиот дизбаланс и за прашањата кои произлегуваат од него, како резултат на што креаторите на политиките се соочуваат со проблеми кои се однесуваат на обезбедување средства за соодветни и ефикасни социјални услуги.

Голем број општества го отворија патот за плурализмот во социјалната заштита. Сè поизразеното јавно признавање за ограниченоста на ресурсите кои на централната државна власт ѝ стојат на располагање за социјална заштита, стимулираа појава на загриженост и беа поттик за изнаоѓање нови начини за балансирање помеѓу намалените ресурси и зголемените барања за социјални услуги (Zimmer, 2006) во текот на историјата. Клучниот момент е прифаќање на фактот дека сега придонесот на јавниот сектор се ограничува, за сметка на зајакнување на останатите сектори.

Се препорачува во повеќето земји напуштање на концептот кој ги фаворизира големите институции и нивна замена со широк спектар услуги во заедницата. Кога не може да се избегне институционализацијата, тогаш нејзината цел треба да биде обезбедување пократок престој и што побрзо враќање на корисникот во неговата животна средина каде ќе добива помош и поддршка од семејството и од сервисите организирани на локално ниво. Врската со принципите на плурализмот се гледа во менување на насоката од институционална кон социјална заштита во локалната заедницата, што бара поголем придонес од неформалниот и приватниот профитен сектор.
За овие промени Роџер (2000) го дава следното објаснување: како резулатат на новите професии и индустриска структура, членувањето во синдикатите и политичките партии се менува, променета е улогата на жените во семејството и општеството воопшто, како резултат на што социјалните групи кои во минатото беа маргинизилирани сега се организирани и ги поставуваат своите барања пред јавните и локални власти. Се движиме кон општество во кое од семејството и субјектите на локално ниво се бара да земат поексплицитна одговорност за благосостојбата на своите членови. Сепак остануваат некои клучни прашања како тоа да се имплементира, како сето тоа да функционира.
Соработка помеѓу различните даватели на социајлни услуги на децата во ризик е можна кога има заеднички интерес, меѓусебна доверба и рамнотежа на моќта помеѓу инволвираните страни. Од друга страна, соработката е тешка кога постојат различни видови агенди, различни идеологии, кога има различни цели или различни концептуализации за времето и просторот, кога има конкуренција за ограничени ресурси, различни вредносни системи или различни политички тенденции. Институционалната рамка се гледа како најважен темел за соработка, дури и во случај да постојат различни интереси, соработката е можна само доколку постојат прецизно дефинирани правни процедури и механизми за дистрибуција на ресурсите.

Капацитетот на државата да го регулира пазарот на социјални услуги е од огромна важност, бидејќи кога профитниот сектор влегува во овој бизнис државната контрола се намалува. 

Со примена на плурализмот во социјалната и детска заштита на децата во ризик дел од субјектите се обврзани да преземат одредени чекори и дејствија, односно овој концепт освен што нуди можност за вклучување на голем број субјекти, за дел од нив има и обврзувачки карактер (пр. за општините). Исто така, субјектите се упатени, а во одредени случаи и обврзани на меѓусебна соработка, додека на учесниците и корисниците им се нуди можност да лобираат за своите интереси и сл.

Постоењето на повеќе даватели на услуги во социјалната и детска заштита придонесува за плурализација на социјалните програми (welfare pluralism). Различните учесници, и нивните иновативни програми многу често се поефикасни и поделотворни од државните интервенции.
Плурализмот во социјалната заштита го прекинува монополот на државата и нејзините хиерархиски и бирократизирани организации и ги мобилизира сите расположливи ресурси во заедницата и општеството со цел задоволување на растечките и сè покомплексни социјални потреби на децата. Во ваква констелација на настани организациите од невладиниот сектор, како посредничка структура, најдобро ги поврзуваат сите актери во областа на социјалната заштита (Bežovan, 2007). Тие делуваат како лепило кое ги поврзува различните делови на општеството, додека пак втемеленоста и задолжителноста на организациите од невладиниот сектор во локалната заедница е дополнителна вредност на нивната мисија. 

За развој на плурализмот во социјалната заштита важно е учеството и на цивилно ангажираните граѓани, но и на децата кои како корисници на социјалните програми треба да имаат улога на активни учесници. Имајќи го предвид фактот дека корисниците сè повеќе плаќаат дел од трошоците за услуги од социјална заштита нивната активна улога во подготовката и реализацијата на социјалните програми не само што е добредојдена, туку е и неопходна. Во овој контекст, за да ги изразат своите интереси и заштитат своите права, корисниците сè почесто се организираат во организации и здруженија на граѓани.

9.3.   Развојот на плурализмот во социјалната заштита во Република Северна Македонија 
    
 Во Република Северна Македонија се поставени уште во Законот за социјална заштита од 1997 година (Службен весник на Република Македонија бр. 50/97), каде во членот 36 стои дека процесот на плурализација во социјалната заштита е доминантен тренд во развиените земји, но во исто време сè повеќе се втемелува и во земјите во транзиција. Политиката на поддршка на овој процес, која во Република Северна Македонија е несомнена придонесува за зајакнување на изгледите за создавање ефикасни и делотворни одговори на развојните предизвици пред кои се наоѓа нашата држава. Процесот на плурализам во социјалната заштита во Република Северна  Македонија се одвива паралелно со процесот на децентрализација во оваа област. Овие два процеси меѓусебно се надополнуваат и ја овозможуваат социјалната кохезија, преку вклучување на сите засегнати страни на локално ниво со цел поуспешна и поквалитетна испорака на социјални услуги и нивна поголема достапност до децата во ризик и нивните семејства.
Со остварување на системот на социјална заштита се основаат јавни и приватни установи за социјална заштита, при што, преку овој член се дава можност за вклучување на приватниот сектор во испорачување на услуги од социјална заштита. 

Во член 39, од истиот закон, стои дека надлежниот орган на општината, односно на Град Скопје, може да основа јавна установа вонинституционална и институционална, со што е создадена можност за вклучување и на локалната власт во областа на социјалната заштита. 

Ова овозможува преку создавање можност за вклучување на приватниот сектор и општините во областа на социјална заштита се поставени законски основи и темелите за започнување на процесот на плурализација. Притоа, треба да се потенцира дека еден од првите сегменти во кој беше воведен плурализмот претставува токму социјалната заштита на деца во ризик. Поголема динамика на процесот на плурализација во социјалната заштита се случува со Законот за изменување и дополнување на Законот за социјална заштита во 2004 година (Службен весник на Република Македонија бр. 65/2004), каде во член 8-а се наведува дека здружение на граѓани и физичко лице можат да вршат работи од областа на социјалната заштита. 

 Врз основа на утврдените приоритети за одредени социјални услуги, на годишно ниво се распишува јавен конкурс во кој се наведува активноста, која се предвидува да се реализира во соработка со здруженијата, висината на средствата кои се доделуваат и временскиот период во кој ќе се извршуваат работите од социјалната заштита.

9.4. Плурализмот и децентрализацијата во социјалната заштита
Децентрализацијата подразбира пренесување на одговорноста, овластувањата и финансиските ресурси за извршување на јавните функции од централната власт на пониски владини и локални здруженија на граѓани и субјекти од приватниот сектор (Tausz, 2002). Кога станува збор за децентрализација на социјалната заштита на децата во ризик, тогаш нејзиното значење треба да се стави во контекст на претходно споменатата криза на социјалната држава. Имено, секој модел на социјална држава може да се дефинира со помош тријадниот однос: држава–пазар-семејство (Esping-Andersen, 1990).
Децентрализацијата е одговор на проблемот на делување на социјалната држава, пред сè на нејзината централистичка форма на интервенција во областа на социјалната и детска заштита. Пазарот на една, а централизираната социјална држава на друга страна, ги ослабнуваат примарните социјални врски и во голема мера го атомизираат општеството. Државната солидарност, развојот на државни сервиси и колективни институции, не се во состојба да ги компензираат последиците од социјалната атомизација. 
Со самите Европските документи за социјални права, како и во нивната интерпретација, се предупредува на потребата од децентрализација на социјалната и детска заштита, која произлегува од новите состојби и проблеми во современото општество. Може да се каже дека децентрализацијата е нужна претпоставка за остварување на далекусежниот процес на промена на улогата на државата во областа на социјалната и детска заштита, а со тоа и на институциите кои работат во оваа област. 
Децентрализацијата на социјалната заштита  треба  да одговори на новите потреби и проблеми на децата во ризик, но и да го намали бирократизираниот државен интервенционизам и неговата неприлагоденост кон новите состојби и предизвици. Локалното социјално планирање на програмите за социјална акција, претставува можност за демократизација и обнова на социјалната кохезија, и тоа започнувајќи од основните единици на општеството.

Децентрализација на социјалната и детска заштита на децата во ризик е во согласност со новите потреби на корисниците, децата во ризик и општеството (Bežovan, 2007):

· Зајакнување на компетенциите на пониските локални единици во областа на социјалната и детска заштита;

· Социјално планирање и социјална акција на локално ниво;

· Вклучување на субјекти од невладиниот сектор во социјалните акции, на кои локалната средина им е природна рамка за делување;

· Надминување на паралелизмот и неповрзаноста на одделни програми во рамки на системот на социјална заштита, особено во поголемите градови;

· Поголема достапност на социјалните услуги и социјалните права до децата во ризик;

· Промена на улогата на државата, односно нејзина преобразба од патерналистички заштитник до темелен гарант на социјалните права и координатор и поттикнувач на социјални акции. 

Процесот на децентрализација потребно е зголемување на свеста за значењето и улогата на невладиниот и приватниот сектор, преку афирмирање на позитивните примери кои ќе бидат поттик за ширење на добрата пракса. Исто така, се наметнува и потребата за приближување на институциите кон децата во ризик, на што посебно инсистира Советот на Европа во своите документи, како и обезбедување хоризонтална интеграција во рамки на социјалните програми, која подразбира поврзување на институциите од секторот на социјална  и детска заштита со оние од секторот за образование и здравствена заштита во насока на превенирање и решавање на локалните социјални проблеми.
Децентрализацијата на социјалната заштита треба да биде пропратена и со процесот на модернизација, која подразбира информатизација, зголемување на транспарентноста, реформа на образованието, подигнување на нивото на стручна и научноистражувачка работа во социјалните дејности. За постигнување на оваа цел ќе придонесе и имплементирање на светските стандарди во областа на социјалната и детска заштита, како и исполнување на стандардите и препораките кои произлегуваат од процесот на интеграција во Европската Унија.
Децентрализација не обезбедува униформност и еднаквост на програмите на територијата на целата држава, туку напротив генерира разлики помеѓу нив. 

Главни предизвици со кои се соочува процесот на децентрализација на социјалната заштита на деца во ризик се (Bežovan i Zrinščak, 2007).

· Развојни невоедначености помеѓу општините. Малите единици на локална самоуправа, претежно од рурален карактер, кои се во поголем број од урбаните, имаат слаб фискален капацитет и недоволен кадровски потенцијал, па поради тоа не се способни за преземање на обврските кои произлегуваат од децентрализацијата;

· Неповолната економска состојба и финансиските рестрикции кои го смалуваат просторот за социјални реформи;

· Вкоренетиот синдром на зависност на локалните власти од државата, од нејзините одлуки, а особено од финансиски средства.

· Страв од реформи кај вработените во установи кои работат во областа на социјална и детска заштита, бидејќи тие донесуваат промени во досегашниот начин на работа и во нивниот работен статус.

· Опасност од зголемување на територијалните нееднаквости во социјалните права, односно од настанување на „локални социјални држави“ со различно ниво на социјални права, што може да ги компромитира позитивните потенцијали на децентрализацијата;

· Доминација на другите сектори над социјалниот сектор, познато е дека таканаречената социјала по правило стои доста ниско на листата на приоритети на локалните власти, па поради тоа многу често социјалните програми се прекинувани или им се ограничувани буџетите.
Развој на децентрализацијата во областа на социјалната и детска заштита на деца во ризик се забележува, сепак постојат уште поголем број причини и позитивни аспекти поради кои таа се наметнува како неопходен процес, пред сè поради континуираниот пораст на сè поразновидни барања за социјални услуги на локално ниво.
10. ДЕЦЕНТРАЛИЗАЦИЈА НА СОЦИЈАЛНА ЗАШТИТА ВО РЕПУБЛИКА СЕВЕРНА MАКЕДОНИЈА
Во Република Северна Македонија процесот на децентрализација во областа на социјалната и детска заштита своите почетоци ги бележи во 1995 година. Имено, во членот 17 став 23 од Законот за локалната самоуправа (Службен весник на Република Македонија бр. 5/2002), општините добија можност да покренуваат иницијативи, да даваат мислење и предлози за развој на мрежата на установи од областа на социјалната заштита, како и преку свои претставници да учествуваат во работата и одлучувањето во органите на управување на установите од областа на социјалната заштита (став 24).

Понатака во член 18 став 3 од истиот закон, општините можат да основаат и финансираат изградба, опремување и одржување на установи од областа на социјалната заштита.

Зголемување на надлежностите на општините во оваа област се случува во 1997 година кога со новите законски решенија, поконкретно во Законот за социјална заштита (Службен весник на Република Македонија бр.50/97) се направи допрецизирање и зголемување на надлежностите на општините.

Имајќи во предвид дека во фокусот на социјалната заштита е преземање мерки за намалување на сиромаштијата и социјалната исклученост на ранливите групи население преку воспоставување достапни услуги во заедницата, во 2004 година суштински отпочна процесот на децентрализација во оваа област. Во Законот за изменување и дополнување на Законот за социјална заштита (Службен весник на Република  Македонија бр. 65/2004), член 5-а стои дека општината, Град Скопје и општините во градот Скопје можат да обезбедат остварување на социјалната и детска заштита на децата во ризик и нивните семејства, преку вонинституционални и институционални облици на социјална заштита, согласно со одредбите од овој закон.

Сметано од 2009 година Закон за социјална заштита (Службен весник на Република Македонија бр. 79/2009), општината, Град Скопје и општините во градот Скопје се јавуваат како носители на социјалната заштита во локалната заедница преку донесување сопствени програми за социјална заштита, заради организирање и спроведување на социјалната заштита за граѓаните од своето подрачје. 

Локалните програми треба да се во согласност со Националната програма за развој на социјалната заштита 2011-2021 и истите се доставуваат до Министерството за труд и социјална политики каде посебна комисија дава соодветно мислење за програмата на секоја општина. На овој начин се овозможува координација на политиките на локално ниво со националните стратешки правци за развој на социјалната заштита за нивна рамномерна регионална достапност.
11. АКТЕРИ ВО ПЛУРАЛНИОТ ПРИНЦИП НА СОЦИЈАЛНА ЗАШТИТА

Новите трендови во социјалната заштита претставува примената на принципот на плурализам, кој подразбира вклучување на поголем број на актери во оваа област. Преку примена на плурализмот, доминантниот државен (јавен) систем, кој беше карактеристичен во минатото, станува отворен за приватниот профитен и непрофитен сектор.

Улогата на приватниот сектор (профитен или непрофитен) во социјалната заштита на  децата во ризик, се разликува од една до друга земја и истата е условена од основите на социјално политичката ориентација на конкретната земја. При што, улогата на недржавните актери во одделните системи, на базична основа, во голема мера се разликува во зависност од тоа дали станува збор за конзервативно-корпоративен, социјалдемократски или либерален систем на уредување. Кризата на социјалната држава (или поточно, потребата од промени на државниот централизиран модел на социјална политика), претставува поттик за одредени нови процеси, но и за некои важни дилеми: потребата од изградување комбиниран модел на социјална држава, развој на ново партнерство во социјалната политика и социјална заштита, проблемот на изменетата улога на државата која и понатаму треба да ја задржи одговорноста за социјалната сигурност на децата во ризик, опсегот на приватизација во социјалната заштита и сл. 

Централизираниот државен интервенционизам во областа на социјалната заштита на децата во ризик, кој во минатото беше доминантен во голем број земји во светот, се карактеризира со ставање акцент на институционалните форми на заштита, нудејќи стандардни услуги за сите деца во ризик со ригиден и бирократски распоред кој не е прилагоден на индивидуалните потреби на детето во ризик. Во целиот процес дете во ризик се третира како „објект“ и како пасивен примател на услугата кој нема активна улога во донесувањето и спроведувањето на одлуки кои се значајни за неговиот живот. Во овој систем на неформалната заштита се гледа како на приватна работа на детето во ризик, која е имплицитна и непризната, додека формалната и неформалната заштита дејствуваат како меѓусебна замена и меѓусебно се исклучуваат. Доминира насоченоста кон акутните социјални потреби на децата во ризик, со посветување на мало или речиси никакво внимание на превенцијата. Во ваквиот систем услугите се расцепкани, а државата со својот монополски однос и заштитнички патернализам е одговорна за социјално загрозените и немоќни граѓани.


За разлика од „традиционалниот“ пристап, преку примена на принципот на плурализам во социјалната заштита на децата во ризик се промовираат и фаворизираат вонинституционалните форми на заштита (пред сè услуги во домот на корисникот). Услугите се флексибилни и базирани на потребите и желбите на детето во ризик кој е активен субјект во целиот процес. Постои плуралистичка комбинација од поголем број даватели на услуги и развиена конкурентност во овој сектор. Неформалната заштита е ставена во нормативни рамки и претставува составен дел од целиот пакет на услуги кои ги добива детето во ризик, додека формалната и неформалната заштита се комплементарни и меѓусебно се надополнуваат. Услугите во најголем број од случаите се добро координирани и постои поделба на одговорноста помеѓу државата, локалната власт, семејството, невладиниот сектор и индивидуалната одговорност на секој поединец (Szeman, 2003).

За воведување на плурализмот во социјалната заштита во литературата се наведуваат три клучни причини. Едната е чисто економска и се однесува на тоа дека јавните трошоци треба да бидат намалени и контролирани. Централните и локални власти немаат доволно средства за задоволување на потребите од социјални услуги, поради што се наметнува потребата да се пренесе дел од одговорноста на пазарот, невладиниот сектор и семејството. 

Втората причина е од идеолошка природа и вклучува критички став кон улогата на државата, но исто така ја истакнува и вредноста на конкуренцијата. Услугите на приватниот и невладиниот сектор не се само поефикасни и со помали трошоци, туку исто така се и пофлексибилни и иновативни. Во емпириска смисла наведените две причини најчесто се испреплетени и тешко е истите да се одвојат.

Третата причина за сè поголемата примена на плурализмот во социјалната заштита на децата во ризик, претставува зголеменото политичко влијание на приватниот профитен и непрофитен сектор. Зголеменото влијание на овие субјекти претставува важен фактор кој ги поттикнува и мотивира да ги користат своите ресурси за да извршат влијание врз централната власт со цел повеќе да работи и соработува со нив (Rosenbaum, 2006).
11.1  Улогата на државата во социјалната заштита на децата
Разбирлива е загриженоста која се однесува на изнаоѓање на неопходните средства за задоволување на потребите на децата за социјални услуги кои се во постојан подем. Секоја земја настојува да го прилагоди својот систем за социјална заштита кон новонастанатите услови и сопствените карактеристики, што во крајна линија резултира со развој на голема хетерогеност на моделите за социјална заштита. Меѓутоа, на сите системи подеднакво сериозно им се наметнува ист акутен проблем, проблемот со финансирање на социјалната заштита.

Улогата на државата во социјалната и детска заштита на децата во ризик не е само да ги идентификува проблемите, туку и да преземе акција за нивно решавање. Во тој контекст државата е одговорна за континуирано подобрување и надградување на системот, а процедурите што ги развива за постигнување на оваа цел подразбираат планирани и систематски активности, како и утврдени правила за управување и раководење со државните фондови. Според тоа, во однос на политиките за социјална и детска заштита на децата во ризик, државата треба да дефинира каков пристап ќе има при задоволување на нивните потреби, каква поделба на одговорностите ќе направи помеѓу јавниот и приватниот сектор, да дефинира критериуми за тоа која категорија деца треба да добијат  социјални услуги, кој вид услуги ќе ги добијат, кој субјект ќе ги испорачува услугите и на која основа и сл. (Family Caregiver Alliance, 2006).

Во денешните услови на пазарна економија државата интервенира со цел да ги коригира недостатоците на пазарот, во моментите кога поединецот не е во можност со сопствени сили и/или поддршка на семејството да ги задоволи своите потреби.

Во однос на државните програми за социјална заштита на децата во ризик во светот постојат повеќе поделби и класификации, од кои може да се каже дека најчесто употребувана и споменувана е поделбата на на т.н. age-based и need-based. Правата и програмите кои се базираат само на возраста на корисникот (age-based) се категоријални и главен критериум за нивно добивање е возраста. Приврзаниците на овој вид програми сметаат дека во споредба со останатите програми тие на многу поефикасен начин обезбедуваат одредено ниво на заштита, помалку се стигматизирачки и ги промовираат достоинството и независноста на корисникот. Исто така, според нив, овој вид програми не се обременети со многу административни барања и бариери, што во значителен степен го олеснува пристапот на децата во ризик до нив (Holstein, 2005). За разлика од нив, програмите кои се базирани на потребите на детето (need-based) се условени од финансиската состојба на барателот на помош и нивото на помош што му е потребна (Hudson, 2003). Приврзаниците на овој вид програми сметаат дека возраста сама по себе не треба да претставува основен или главен критериум за добивање одреден вид помош, туку клучен критериум треба да биде видот и обемот на помош што му се потребни на детето, но во комбинација со утврдување на  материјалната состојба на детето во ризик и неговото семејство.
Меѓутоа, имајќи предвид дека потребите и проблемите на децата во ризик се сè посложени и побројни, се наметнува потребата од поголем ангажман на државата со цел обезбедување посебни и специфични социјални програми. Во насока на полесно и ефикасно справување со овој и голем број други предизвици најголем број од земјите во светот, покрај интервенции од страна на државата, промовираат поголемо вклучување на локалните власти, приватниот и невладиниот сектор во областа на социјална заштита на деца.
Искуствата говорат дека проблемите на децата во ризик не можат да се решат само преку активностите што ги презема државата, туку преку нејзино заедничко и координирано дејствување со сите засегнати страни.

Многу често се поставува токму прашањето за улогата и одговорноста на државата, приватниот профитен и непрофитен сектор и индвидуалната одговорност, врз благосостојбата на децата. Во услови на пазарна економија државите најчесто се обидуваат да извршат „приватизација“ на социјалната и детска заштита преку мотивирање на приватниот сектор за поактивно вклучување во оваа област, но и преку сé понагласеното потенцирање на индивидуалната одговорност врз условите за живот на детето во ризик. Во насока за заложби на владите во развиените земји кои потенцираат дека единствено со комбинирање на државните програми, приватните иницијативи и личната одговорност може да се направи значителен позитивен исчекор во задоволување на потребите на децата  во современото општество (Hudson, 2003b).

Постојаат две спротивставени гледишта, од една страна е апсолутниот државен интервенционизам кој ја потенцира одговорноста на државата која со своите механизми и институции има обврска да се грижи за задоволување на секојдневните потреби на децата во ризик, како и да им обезбеди соодветна помош и поддршка. Додека од друга страна е одговорноста на секоје дете за својата состојба преку потенцирање на важноста и промовирање на самопомошта и грижата од страна на семејството. При што, од особена важност е преземање серија мерки и активности за креирање промена во менталитетот на детето, во насока да не очекуваат големи државни активности како во минатото, туку мали блок дотации со сè поголема автономија на општините (Neale, 2005).

Двете спротивставени научни и политички концепции, кои во услови на современото општество не се применливи во својата чиста форма. Имајќи го предвид моменталниот степен на економски и политички развој на најголем дел од земјите во Европа, пристапот за задоволување на социјално заштитните потреби на децата во ризик се наоѓа некаде помеѓу споменатите спротивставени гледишта, помеѓу државниот интервенционизам и личната одговорност на секој поединец. Во споделената одговорност и очекување сите релевантни субјекти да дадат свој придонес во обезбедување помош и поддршка на децата во ризик. При што, голем дел од одговорноста се спушта од државно на локално ниво и од детето во ризик и неговото семејство кон организациите на граѓанското општество и стопанскиот сектор.
11.2  Улогата на општините во социјалната заштита на децата 
Општините имаат важна улога во хуманизација на животните услови и подобрување на животниот стандард на севкупното население кое живее на нивна територија, а особено во поглед на создавање услови за достоинствен живот на децата. Преку овој процес, општините добија законска можност да основааат институции кои ќе испорачуваат услуги до децата во ризик, но исто така станаа еден од клучните субјекти кои на локално ниво имаат обврска за создавање поволни економски услови и амбиент за вклучување на профитниот и невладиниот сектор во областа на социјалната и детска заштита на децата  во ризик. 

Улога на општините произлегува не само од нејзините законски можности и обврски, туку пред сè од фактот што таа најрано и најпотполно може да ги согледа потребите и проблемите на децата во ризик, заради што треба да го планира и развојот на услугите и институциите на нејзината територија.

Во остварување на надлежностите во областа на социјалната заштита општините се одговорни за:

·  донесување развојни програми за социјална заштита;

· основање јавни установи за социјална заштита;

· развивање вонинституционални форми за социјална заштита и

· реализирање социјални програми во соработка со останатите сегменти на јавниот сектор, приватниот сектор и невладините организации.

  За успешно спроведување на процесите на плурализација и децентрализација во областа на социјалната заштита, општините имаат клучна улога во создавањето развиена мрежа на социјални услуги кои ќе ги испорачува јавниот и приватниот, профитен и непрофитен сектор.

Со цел развој на мрежата на социјални услуги на локално ниво, неопходно е општините:  

· да ја развиваат и зајакнуваат соработката помеѓу сите владини и невладини организации кои вршат работи во областа на социјалната и детска заштита на деца во ризик и 

· да развиваат сервисни услуги и форми на вонинституционална заштита. 
Општините не само што добија можност, туку имаат и законска обврска да обезбедат услуги од социјална заштита за децата на територијата која е во нивна надлежност. Во овој контекст, врз основа на големината на општината, бројот на деца во ризик и идентификуваните потреби, општината може услугите да ги развива самостојно или во соработка со други општини. За помалите општини, кои се просторно и социо-културно блиски се препорачува најголем дел од социјални услугите да ги организираат на меѓуопштинско ниво, односно со меѓуопштинска соработка. На овој начин на децата  во ризик им се обезбедуваат услуги во нивната природна средина и опкружување, преку рационално искористување на финансиските ресурси со кои располага локалната власт (Žegarac и Brkić, 2007).
Во процесот на меѓуопштинска соработка, општините заеднички ги идентификуваат социјални услугите кои ќе ги реализираат и преку потпишување на договор за соработка ги уредуваат сите меѓусебни права и обврски.

Голем дел од општините имаат мали или ограничени финансиски средства за социјална и детска заштита на децата во ризик, се наметнува потребата за рационално трошење што подразбира транспарентност и постојан увид во тоа како се трошат средствата, за која цел и какви резултати се постигнуваат. Стихијното и ad-hoc финансирање кое се фокусира на формата, а не на содржината најчесто не ги дава потребните резултати. Рационалното и ефикасно искористување на расположливите ресурси претпоставува систематско планирање на активностите, а стратешките планови на општините треба да се однесуваат за период од 3 до 5 години и во нив треба да бидат прецизно дефинирани целите што треба да се постигнат. Во стратешките планови треба да биде прецизно дефинирано кои социјални услуги ќе се развиваат, со која динамика, колкав број на деца во ризик ќе се опслужуваат, какви материјално-технички, кадровски и финансиски ресурси се неопходни за постигнување на дефинираните цели и сл. Изготвувањето или неизготвувањето стратешки планови претставува еден од индикаторите кој покажува дали станува збор за одговорна општина, развојно ориентирана и фокусирана на задоволување на потребите на децата на децата во ризик.
Особена важност е и меѓусекторската соработка која е услов за холистички пристап во задоволување на потребите на децата во ризик. Протоколите и меморандумите за соработка се еден од механизмите за дефинирање на улогата, правата и обврските на различните субјекти во процесот на идентификување на потребите, планирање, реализација и евалуација на услугите, и размена на информации за децата во ризик.
Општините имаат можност да основаат установи за институционална и вонинституционална социјална заштита или дел од своите надлежности да ги делегираат на правни и физички лица, вклучувајќи го и невладиниот сектор. 

Социјални потреби и проблеми на децата во ризик може успешно да се решат со навремено и соодветно ангажирање на институциите на јавната власт кои работат во рамки на системот за социјална заштита, општините со нив треба да имаат воспоставено добра соработка. Од друга страна и самите институции треба да настојуваат да воспостават што е можно подобра соработка со општините бидејќи таквата соработка е од заеднички интерес и во насока на задоволување на потребите на крајните корисници.  

Многу важно е вклучување во активностите на општината кои се насочени кон подобрување на животните услови на децата во ризик и стопанските субјекти кои функционираат на нејзина територија. Со цел обезбедување поголема понуда од квалитетни социјални услуги во областа на социјалната и детска заштита, општините треба да го поттикнуваат и поддржуваат приватниот профитен сектор за основање на приватни установи за социјална заштита. Општините треба да ја поттикнуваат и општествената одговорност на компаниите со цел истите да донираат финансиски средства за поддршка на одредени социјални активности и мерки во заедницата за децата во  ризик, сервисни услуги за помош во домашни услови, како и активности кои имаат за цел подобрување на условите за живот во установите за деца и сл. 

Голем број од општините располагаат со ограничени материјални средства за социјална  и детска заштита, иницијативите за соработка со стопанските субјекти треба да потекнуваат првенствено од страна на општините со цел мобилизирање дополнителни ресурси кои ќе бидат насочени кон подобрување на положбата на децата во ризик. Општините треба да имаат соработка со стопанските субјекти кои функционираат на нивната територија не само кога се работи на решавање на одредени проблеми кои се заеднички за поголема група на деца, туку и кога се работи за поединечни случаи на деца во ризик кои се наоѓаат во исклучително тешка социјална положба. 

Во општините дејствуваат различен вид субјекти, владини и невладини, профитни и непрофитни, како важно прашање кое се наметнува е потребата од координација и ускладување на нивните активности. Отсуството на координација помеѓу различните субјекти може да доведе до низа несакани последици кои може да се манифестираат како појава на судир на надлежности, празен од во активностите, нерационалност и неефикасност на активностите и сл. Поради овие причини од исклучителна важност за сите субјекти кои дејствуваат на иста територија е остварување што е можно подобра меѓусебна соработка и координација. Светските искуства говорат дека субјект кој најдобро може да ја исполни оваа сложена задача е комисијата за социјална заштита при советот на општината. Оваа задача на комисијата произлегува од фактот дека таа најчесто се формира по принципот на делегирање на претставници од советот на општината, јавните установи за социјална заштита кои постојат во конкретната општина и претставници на невладиниот и приватниот сектор (Žegarac, Brkić, 2007).

Комисијата има можност на едно место да ги собере информациите за дејствувањето на сите субјекти на нејзината територија, да добива информации за активностите што ги планираат, односно да прибира информации за сè она што се случува и што се планира да се случува во делот на социјалната  и детска заштита на деца во ризик на нејзината територија. Редовната размена на информации помеѓу одделните субјекти во областа на социјалната и детска заштита на децата во ризик претставува добар начин за координација на активностите. Треба да се истакне дека од голема важност за успешно работење на комисијата е соодветниот избор на личности кои со своите професионални знаења и лични карактеристики ќе дадат свој позитивен придонес во изнаоѓање начини за задоволување на потребите на децата..

Комисијата треба да биде точка во која ќе се спојуваат сите општествени сили во општината и која истите ќе ги мобилизира и насочува во правец на задоволување на потребите и решавање на проблемите на деца во ризик, односно да ја обезбеди потребната соработка и координација на сите општествени субјекти кои функционираат во областа на социјална  и детска заштита на децатаво ризик во општината. Комисијата треба да биде место за собирање и договарање на сите оние кои сакат да дадат свој позитивен придонес во подобрување на животните услови на децата во ризик.
Активностите на општината во областа на социјалната заштита на децата спаѓа и едуцирање и информирање на граѓаните за различни здравствени и социјални потреби и проблеми на деца. Едукацијата на граѓаните е од посебна важност за создавање соодветна општествена клима на локално ниво во насока на обезбедување поддршка за организирање активности чија цел е задоволување на социјално-заштитните потреби на децата. Едукацијата на граѓаните за различни социјални и здравствени теми придонесува за негување и афирмирање на етичките вредности, поттикнување на хуманизмот и солидарноста. Едукацијата за теми придонесува за правилно информирање на граѓаните за карактеристиките на детството, потребите и проблемите на децата во ризик, како и за можностите за нивно задоволување и решавање. Овие активности претставуваат важен фактор за мобилизирање на што повеќе човечки и материјални ресурси во идните акции кои се наменети за подобрување на животните услови на деца во ризик.  
11.3. Улогата на локалната заедница во социјалната заштита на децата
Локалната заедница претставува најсоодветно место за организирање сервиси за помош и поддршка на децата во ризик. Во локалната заедница може да се организираат локални програми кои се прилагодени на различните потреби на децата – во зависност од традиционалните, културните, историските и други разлики меѓу нив. Овие разлики, всушност претставуваат и основа за различности во пристапот кон децата во одделни локални заедници. Големата меѓусебна хетерогеност на децата во ризик, како и различноста на одделните локални заедници, е основна причина поради која грижата за децата во ризик треба да се планира и реализира на ниво на локална заедница.

Локалниот пристап ја надминува основната грешка на централизираното државно планирање – поедноставување на потребите. Поради големата хетерогеност на самите деца, како и условите за живот во одделни локални заедници, просеците не се добар показател за вистинските потреби. 

Во примена на локалниот пристап во грижа за деца во ризик, од особена  важност е интегриран социјално-здравствен систем, односно интегрирање на услугите од здравствена и социјална природа во еден систем. Доколку постои законска и практична одвоеност на здравствениот и социјалниот систем на заштита, односно доколку се регулирани по различни законски основи и финансиски се одвоени, се отежнува обезбедувањето целосна грижа за деца во ризик.

Воведување на локалните вонинституционални форми на грижа во кои самото дете, неговото семејство и потесната социјална средина ќе имаат активна и важна улога (Walker and Maltby, 1997), што пак од друга страна бара прилагодување и насоченост на општеството кон новите модели на грижа за децата. Се работи за воспоставување и ширење на новите облици на социјални услуги врз принципите на супсидијарност и солидарност на локалната заедница во грижата за децата  (Walker and Naegele, 1999).
Имајќи го предвид фактот дека луѓето најголемиот дел од својата младост го поминуваат во својата локална заедница, може да се заклучи дека локалната заедница и нејзините општествено-организирани сили се во позиција која им овозможува да бидат најдобро информирани за животните услови на своите  сограѓани, но и за сите промени и проблеми кои им се случуваат.

Многу автори сметаат дека ниту најдобро организираните и кадровски екипирани професионални служби немаат можност да бидат подобро информирани и навремено известени за животните потреби и проблеми на граѓаните, отколку локалната заедница.

Потребите најпотполно и најлесно се задоволуваат во средината во која детето и семејството во социјален ризик живеат. Особено важна е улогата на локалната заедница и на нејзините општествени сили во поглед на рано откривање на сите животни ситуации во кои се наоѓаат или може да се најдат одредени индивидуи и семејства. Од тие причини децата во ризик треба да бидат под зголемено внимание на локалната заедница и на нејзините општествени сили.

Важноста на локалната заедница, како составен дел од општината, во системот на социјално обезбедување на животот на децата во ризик произлегува од фактот што човекот во најголем дел во детствоо е упатен на средината во која живее, на своето соседство, на најнепосредниот дел од населбата, на својата локална заедница. Ваквата улога и значење на локалната заедница останува и во иднина, а може да се очекува дека сè повеќе ќе се насочува и кон конкретни форми на дејствување за задоволување на животните потреби на децата.
При креирање на политиките за социјална и детска заштита на децата во ризик неопходно е да се има предвид значењето и влијанието на средината врз квалитетот на живот на децата. 

Кога се зборува за средината во која живеат децата не е едноставно истата да се дефинира како добра или лоша. Најголем број од децата преферираат да останат во средината и во локалната заедница во која живеат подолг временски период каде опкружувањето им е познато, каде можат да се потпрат на своите соседи и да им се обратат за помош, но и да се дружат со нив, и на тој начин да имаат некој вид контрола над својот живот. 

Доколку во средината во која живеат децата во ризик постојат доволен број субјекти кои испорачуваат услуги во домот или во заедницата на детето, тие најчесто остануваат да живеат во своите домови користејќи ги нивните услуги секогаш кога им се потребни. На овој начин во значителен степен се избегнува и/или одложува институционализацијата на децата со што им се овозможува да живеат достоинствен живот во нивната природна средина, но во исто време и се заштедуваат финансиски средства и на државата.
Единиците на локалната самоуправа го известуваат надлежниот Центар за социјална работа во случај на појава на деца на улица на својата територија, како преку своите редовни активности, така и преку планираните акции за идентификација. Во секоја единица на локална самоуправа, треба да се формира Општински совет за социјална заштита, во кој членуваат претставници од сите релевантни институции и здруженија. Советот подготвува Социјален план за подрачјето на општината, кој содржи: мапирање на социјалните проблеми и ранливите групи во општината, анализа на капацитетите и расположливите социјални услуги, како и специфичните потреби за развој на социјалните услуги во општината, вклучувајќи ги и децата на улица. Градоначалникот, врз основа на Социјалниот план, подготвува Годишна програма за социјалната заштита, која ја донесува Советот на општината. Врз основа на годишните програми за социјална заштита на општините и мислењето на планските региони, Министерството за труд и социјална политика ги планира мерките, активностите, потребите и условите за доделување на средства за општините за развивање на социјалните услуги за децата на улица. Единиците на локалната самоуправа преземаат мерки за поддршка на децата на улица за редовно присуство во предучилишното воспитание и образовниот процес.
11.4. Непрофитниот (невладин) сектор во областа на социјална заштита на децата
Непрофитниот сектор е сложен поим кој не е можно да биде дефиниран на едноставен начин. Во зависност од условите на економски и политички развој, непрофитниот сектор во различни земји различно се нарекува. Меѓутоа не станува збор само за терминолошки разлики, туку пред сè за разлики во опфатот на дејноста на овие организации, како и законската регулатива што ја уредува оваа област.

Невладиниот сектор во теоретските расправи се употребуваат различни поими, при што секој од нив истакнува само еден аспект на овие организации што го користат за нови проектни активности. Овие организации имаат посебен даночен статус и за нив државата има обезбедено посебни даночни поволности, а донациите што ги добиваат се третираат како даночно признаен расход за донаторот.
Независен сектор - укажува дека овие организации дејствуваат независно од државата и пазарот. Финансиски тие се далеку од независни бидејќи примаат донации од државата и од стопанските субјекти, меѓутоа независни се во донесувањето на одлуки и на нивната реализацијата.
Добротворен сектор - става акцент на помошта што овие организации ја добиваат од граѓаните во вид на донаци (Puljuzi  et al., 2005).
Непрофитен сектор - се организации кои примарно не се основани со цел да остваруваат профит и истите дејствуваат во област која не е можно секогаш да биде организирана на комерцијална основа. Во определени ситуации тие може да остварат профит, но во тој случај истиот не го распределуваат на своите членови, туку во хуманитарни цели. Добротворноста ја нагласува потребата од солидарност во заедницата во која дејствуваат.
Доброволен сектор – го потенцира волонтерството и волонтерската работа, иако голем дел од работите во овие организации ги извршуваат лица кои се вработени во нив и се платени за нивниот ангажман.
Неданочен сектор - нагласува дека овие организации немаат даночни обврски кон државата, односно дека се ослободени од обврската за плаќање даноци.
Невладини организации –  се одвоени од владата и од владиното влијание. Ова не значи дека е забрането во нив да членуваат лица кои се вработени во јавниот сектор - подразбира дека освен државата и стопанскиот сектор, постои и трета област која влијае на општествениот развој.

Според Salomon и Anheier (1996) граѓанскиот сектор е составен од организации кои имаат пет важни карактеристики:

· Тие се организирани и институционализирани. Тоа значи дека имаат своја внатрешна организациска структура и имаат одреден правен статус во државата во која се основани;

· Тие се приватни и институционално одвоени од владата и од нејзините организации. Меѓутоа, тоа не значи дека не можат да примаат финансиски средства од владини извори;
· Владин претставник  може да биде член во нивните работни тела. Приватниот статус на овие организации, помеѓу останатото, упатува и на можноста да користат финансиски средства од повеќе извори;

· Во случај да остварат добивка од своето работење тие не ја распределуваат на своите членови или вработени. Во случај на добивка истата се враќа на донаторот или со негова согласност се употребува за реализација на нова проектна активност;

· Овие организации во својата организациска поставеност имаат управни тела кои преку интерни процедури можат да ги контролираат активностите на организацијата и овие организации во своите активности, повеќе или помалку.                                           

Многу автори наведуваат дека невладиниот сектор во социјалната заштита има големи предности во однос на државните и приватните профитни организации, заради што е неопходно негово поголемо учество во оваа област (Puljiz et al., 2005):

· Невладините организации не се бирократизирани, не им се потребни посебни законски прописи. Флексибилноста на овие организации е од исклучителна важност особено во областа на социјалната заштита каде многу често се потребни итни интервенции со цел соочување со сé поголемиот број на сé посложени социјални ризици и проблеми;

· Невладините организации се залагаат за ширење на алтруизмот, како одговор на растечкиот индивидуализам во современите општества, а нивната цел не е стекнување моќ и остварување профит; 

· Невладините организации се ефикасни, нивните програми се ефективни, услугите што ги нудат се квалитетни и најчесто се бесплатни или со пониска цена во однос на услугите од останатите субјекти и

· Невладините организации имаат различни извори на финансирање, што дава можност за мобилизирање на финансиски средства од поголем обем. 

Невладините организации може да се каже дека тие исполнуваат четири основни цели (Zimmer, 2004):
· Промовираат одредени позитивни вредности, ги потенцираат проблемите на деца во социјален ризик како приоритетни и на тој начин влијаат на одлуките што ги донесува државата, но во исто време влијаат и врз активностите на останатите субјекти кои се вклучени во областа на социјалната и детска заштита. Исто така, го промовираат принципот на социјална правда и достапност на социјалните услуги до децата во ризик и нивните семејства;

· Испорачуваат услуги за кои има побарување, а кои не ги испорачува државата;

· Воведуваат нови социјални програми и нови видови социјални услуги, прилагодени на потребите на децата  во ризик и

· Врз основа на договор со владата или владините агенции испорачуваат услуги до децата во ризик и нивните семејства. Договори вообичаено се склучуваат врз основа на претходно распишани тендери или јавни повици за конкретна услуга на одредена локација.

     Во областа на социјалната заштита постојано се поставува прашањето за легитимност и оправданост на непрофитниот статус на овие организации во однос на останатите конкурентски сектори. Меѓутоа, според поддржувачите на невладиниот сектор, непрофитниот статус и можноста за примање донации ја оправдуваат со дејноста што ја извршуваат.

Според Abrahamson (1995) пазарот, државата и невладиниот сектор го означуваат плурализмот во социјалната заштита, овие субјекти понекогаш делуваат супсидијарно, понекогаш комплементарно, а често и во комбинација.

Развојот на невладиниот сектор во социјалната заштита за деца во ризик во голема мера зависи и од степенот на соработка на овој сектор со локалната власт (општините) и другите субјекти на локално ниво. За социјалната и детска заштита не е важно прашањето за избор помеѓу еден или друг сектор, туку како од економски и социјален аспект истите најефикасно да се искомбинираат, со цел обезбедување квалитетни и достапни услуги кои ќе бидат соодветни на потребите на децата во ризик.
Од терминолошки аспект, во законската регулатива во Република Северна Македонија се употребува терминот здруженија на граѓани. 

Улогата на овој сектор во областа на социјалната заштита беше регулирана со одредбите содржани во Законот за социјална заштита (Службен весник на Република Македонија бр. 79/2009). Во член 18 од овој закон се предвидува дека здруженијата на граѓани можат да вршат работи од областа на социјалната заштита, под услови, на начин и постапка утврдени со овој закон.

Во истиот закон во член 157, од истиот закон,  се наведува дека здруженијата на граѓани можат да ги вршат следниве работи од социјална заштита, освен работите кои како јавно овластување со закон се доверени на центарот:

· истражување на социјални појави;

· социјална превенција;

· едукација, советување и стручна подготовка за лица изложени на социјален ризик;

· социјални услуги на лица, семејства и групи на граѓани изложени на социјален ризик;

· советување и обука на волонтери;

· домашна нега и помош на поединец и семејство;

· дневно и привремено прифаќање и згрижување на корисници на социјална заштита во дневен центар;

· развој и унапредување на волонтерската работа во општината;

· развој и унапредување на социјалната заштита во доменот на своето работење и

· самостојно живеење со поддршка. 

· Во насока на обезбедување активно учество на здруженијата на граѓани во областа на социјалната заштита, врз основа на објавен јавен конкурс Министерството за труд и социјална политика учествува во обезбедувањето на дел од средствата за вршење на одредени работи од социјална заштита (член 158).

Покрај здруженија на граѓани, на дете во ризик и неговото семејство кои се наоѓаат во социјален ризик одредени услуги можат да даваат и хуманитарни здруженија и други непрофитни организации, доколку имаат претходна согласност од Министерството за труд и социјална политика (член 163).

Со новиoт Закон за социјална заштита(Службен весник на Република Северна Македонија  бр.104/2019) во  член 127 се истакнува дека здружение на граѓани може да дава: социјални услуги во домот, социјални услуги во заедницата, освен услуги за ресоцијализација на деца во ризик и ресоцијализација на деца во судир со законот, услуги на вон-семејна заштита, освен установа за прифат на баратели на азил, воспитна установа и групен дом за деца во ризик,  услуги на информирање и упатување, услуги на стручна помош и поддршка и услуги на советување. Здружението, услугите ги дава согласно со издадената дозвола, лиценца за вршење работи од социјална заштита.
11.5. Приватниот профитен сектор во социјалната заштита на деца
Во минатото постоеше сепарација помеѓу улогата на државата и приватните профитни субјекти во социјалната заштита, меѓутоа сега се настојува на нивна поголема соработка и интеграција во единствен систем за заштита. Улогата на профитниот сектор е да дејствува како надополнување на државата во обезбедувањето социјални услуги за деца во ризик, но и за останатите категории во социјален ризик. 

Јасната поделба која постоеше во минатото, со текот на времето се намали и сè поевидентна е меѓусебната испреплетеност и соработка на јавниот и приватниот сектор (Clarke, 2006).

Иако поставени на сосема различни основи, принципи, визија и хиерархиска поставеност, нивна најголема заедничка карактеристика треба да биде посветеноста кон обезбедување висококвалитетни услуги од социјална и детска заштита, кои на најсоодветен начин ќе излезат во пресрет на потребите и барањата на децата на децата во ризик.
Улогата на приватниот профитен сектор во областа на социјалната заштита на деца во ризик се гледа како обид за реорганизиција на социјалните услуги, со цел да се зголеми ефикасноста на јавниот сектор. 

Социјалните услуги за деца во ризик кои се испорачуваат од страна на јавниот сектор се реформа како резултат на зголемените побарувања од социјални услуги за деца во ризик, од една страна, и намалените финансиски ресурси на државата, од друга страна.

 Политичките елити се принудени да изнајдат алтернативно решение за подобрување на обемот и квалитетот на социјалните услуги. Во овој контекст, во процесот на плурализација на социјалната заштита, јавниот сектор се охрабрува да ги користи пазарните сили во остварување на сопствените цели (Bäck, 2003). 

Во однос на социјалната заштита на деца во ризик, државата и општините имаат можност да склучуваат договори со приватни правни или физички лица со цел обезбедување социјални услуги на деца во ризик во локалната заедница. Овој процес, како резултат на економската и финансиска криза, се случува со цел намалување на трошоците што државата ги одвојува за социјални услуги. 

Според приврзаниците на приватизацијата во социјалната заштита таа води кон зголемена ефикасност на јавниот сектор, зголемување на индивидуалниот избор на услуги, и намалена политичка одговорност за промени и корекции во услугите. 

Процесот на зголемување на учеството на приватниот профитен сектор во областа на социјалната заштита е како со намалување на трошоците да не се намали квалитетот на социјални услугите. Во овој контекст, јавните сервиси и приватни провајдери треба меѓусебно да се натпреваруваат, не само врз основа на цената туку и врз основа на квалитетот на услугите.

Избор помеѓу најмалку два даватели на социјални услуги, државата и општината можат да направат споредба во квалитетот и цената на услугите што ги нудат различните провајдери.

Конкуренцијата помеѓу давателите на услуги води кон нивно подобрување, бидејќи појавата на конкуренција помеѓу различните провајдери резултира со збогатена понуда на социјални услуги и намалени цени. 

Доколку не постои механизам за субвенционирање или контракинг со државата или општината, услугите на приватните профитни провајдери се достапни само за деца чии што семејства  имаатс високи приходи (Szebehely, 2000).

Поделбата помеѓу нарачател и испорачувач на услугата е еден пример на маркетизација, со цел да се поттикнат јавните власти да ги намалат трошоците, но истовремено уште повеќе да го подобрат квалитетот и обемот на заштита. Основната цел на маркетизацијата на социјалната заштита е да се зголеми конкуренцијата помеѓу давателите на услуги. Услугите, во најголем дел, и понатаму остануваат да бидат јавно финансирани, но се менува улогата на купувачите и давателите на социјални услуги, кои го креираат пазарот. Со поголемо учество на приватните профитни провајдери се очекува да се добие ефикасен систем во кој ќе постои разновидност во понудените услуги и можност за избор на децата во ризик и нивните семејства.

Пазарот на социјални услуги се разликува од класичниот пазар (на стоки и услуги), бидејќи на страната на понудата, покрај профитните субјекти, се појавуваат и даватели на услуги кои не мора да имаат за цел создавање профит, како и субјекти кои не се во приватна сопственост. Додека на страната на купувачите на услугите, можат да се јават крајните корисници, или државната и локална власт кои во име на одредена целна група ги купуваат услугите од приватниот провајдер.
Физичко лице може самостојно да врши работи од социјална и детска заштита како професионална дејност, згрижување во семејство, лична асистенција и одмена на семејна грижа.
11.6. Јавно приватното партнерство

Со цел зголемување на ефикасноста на јавниот сектор во областа на социјалната заштита на деца во ризик, но и заради зголемување на понудата и подигнување на квалитетот на услугите во оваа област, во Република Северна Македонија како и во земјите на Европската Унија, сè поевидентна е потребата од поголеми инвестиции и вложувања овој сектор. Ваквата потреба се наметнува пред сè поради фактот што услугите од социјална и детска заштита што ги нуди јавниот сектор многу често не се во чекор со подобрувањето на животниот стандард и подигнувањето на квалитетот на животот на децата во ризик и нивните семејства. Во насока на надминување на овој несразмерен однос, во земјите членки на Европската Унија, сè почесто се применува моделот на јавно приватно партнерство во финансирање на јавните услуги. 

Важен поттик за развој на овој модел на финансирање во рамки на Европската Унија е т.н. „Зелена книга за јавно приватно партнерство на Европската Унија за јавни договори и концесии“. Во овој документ се анализира појавата на јавно приватно партнерство, пред сè заради негова класификација, со цел да се утврди кои форми на ваква соработка влегуваат во рамки на прописите на Европската Унија, а кои земји членки можат да ги договараат на друг начин. Бидејќи Република Северна Македонија сè уште не е членка на Европската Унија, овие прописи за неа не се обврзувачки, но и покрај тоа Владата со донесување на Законот за концесии и други видови на јавно приватно партнерство, како и серија други мерки и активности, вложува максимални напори за синхронизирање на домашната регулатива со законодавството на Европската Унија.

Според Зелената книга, заедничка цел на сите форми на јавно приватно партнерство е воспоставување соработка помеѓу државните тела и приватните компании, заради обезбедување финансиски средства за финансирање на одредени јавни услуги (Commission of European Communities, 2004). Во овој документ на Европската Унија се содржани клучните елементи на договорниот однос.

· Долго траење на односот помеѓу партнерите;

· Начин на финансирање кој се потпира на приватни средства, но каде не се исклучува можноста и за финансирање од страна на државата;

· Јавниот партнер ги дефинира целите на соработката, притоа застапувајќи го јавниот интерес со барање за почитување на одредени стандарди и квалитет на услугите;

· На приватниот партнер се пренесуваат ризиците кои инаку би ги имал јавниот сектор, со напомена дека распределбата на ризикот зависи од секој поединечен случај.

Јавно приватното партнерство е поим кој опфаќа поголем број различни договорни форми на поврзување помеѓу приватните и јавните субјекти (Arrowsmith Ed., 2000). Под овој поим влегуваат договорни облици како:

· Договори за управување кои се однесуваат на т.н. outsourcing услуги, односно договори според кои приватниот сектор го презема испорачувањето на одредени услуги во име на јавниот сектор.
· Заеднички вложувања, што подразбира основање на заеднички институции на јавниот и приватниот сектор заради испорачување одредени социјални услуги за децата во ризик. Надоместокот за  социјална услугата, иако го плаќаат крајните корисници, може да биде субвенциониран или на некој друг начин потпомогнат од јавниот сектор.

· Друг, чисто договорен облик на јавно приватно партнерство, е моделот познат под името Private Finance Initiative. Модел се карактеризира со тоа што приватниот партнер ги обезбедува потребните финансиски средства и ги испорачува одговорноста, обврските, распределбата на ризикот и управувањето со таквите институции, кои се резултат на договорот помеѓу јавниот и приватниот партнер. Овој т.н. институционален облик на јавно приватно партнерство може да биде воспоставен со цел основање на нова институција, или заради преземање на уделот и контролата на веќе постоечка јавна институција од страна на приватниот партнер. Институционалниот облик се препорачува за јавни услуги во кои е неопходно државата да задржи поголем дел од контролата и надзорот во испорачувањето на социјални услугите на децата во ризик.

· Концесиски модел, во кој се воспоставува врска помеѓу приватниот партнер како давател на социјални услугата, а цената не ја плаќаат крајните корисници туку државата, според строго дефинирани стандарди за квалитет и механизам за плаќање.

За моделот на јавно приватно партнерство е карактеристично што претставникот на јавниот сектор и приватната компанија склучуваат договор на долг рок (најоптимален се смета периодот од 25 или 30 години) во кој се опфатени сите фази и аспекти од проектот за кој се склучува партнерството. Најголем дел од ризиците се алоцираат на приватниот партнер, но одредени ризици остануваат алоцирани и на јавниот сектор особено ризиците за кои се смета дека јавниот сектор има поголема можност за влијание и управување со нив, или оние ризици на кои приватниот партнер нема можност да влијае, ниту е во можност со нив квалитетно да управува (Akintoye, Beck and Hardcastle, 2003). Основната идеја е дека ризикот треба да го преземе онаа страна која има најдобри услови за контрола на можниот ризик. Ако е правилно структуриран моделот на јавно приватно партнерство доведува до поголемо ангажирање на инволвираните субјекти при управување со ризиците, во споредба со останатите начини на финансирање.

Овој модел подразбира примена на нови пристапи и технологија на работа, што произлегува од фактот дека приватниот сектор полесно и побрзо ги имплементира новитетите во секојдневната пракса, отколку јавниот сектор. Јавно приватното партнерство во принцип се сведува на алокација на ризикот од јавниот на приватниот партнер, во што се наоѓа и неговата клучна карактеристика, но и предност.

Партнерство врз основа на начелата на еднаквост, транспарентност, меѓусебно   признавање, заштита на животната средина и ефикасност, како и квалитетно и ефикасно вршење на работите и услугите од склучениот договор за воспоставување на јавно приватно партнерство.
Карактеристично за овој закон е со цел развој и поддршка на моделот на јавно приватно партнерство, Република Северна Македонија првиот Законот за концесии и јавно приватно партнерство го има донесено во 2008 година (Службен весник на Република Македонија бр. 7/2008). Со измени и дополнувања, овој закон се применуваше до 15 март 2012 година кога стапи на сила актуелниот Закон за концесии и јавно приватно партнерство (Службен весник на Република Македонија бр. 6/2012,144/2014,33/2015,104/2015,215/2015,153/2019, 261/2019).

Целта на Законот за концесии и јавно приватно партнерство е да се регулира, систематизира и детално уреди оваа област со што ќе се овозможи склучување на договори за воспоставување на јавно приватно партнерство со што истиот се однесува и на обезбедување услуги во областа на социјалната и детска заштита на децата во ризик.
Во член 5 од Законот за концесии и јавно приватно партнерство стои дека јавно приватно партнерство претставува форма на договорно регулирана, долгорочна соработка помеѓу јавниот партнер и приватниот партнер. Се потенцира дека приватниот партнер ја презема обврската да обезбеди јавна услуга за крајните корисници во области кои се во надлежност на јавниот партнер и/или обврска да обезбеди за јавниот партнер неопходни предуслови за давање на јавна услуга на крајните корисници и/или активности од негова надлежност.
Приватниот партнер вообичаено презема значаен дел од ризиците поврзани со финансирање, изградба, побарувачка и/или достапност, зависно од договореното при воспоставување на јавно приватно партнерство и се определува од дете до друго дете во ризик. Секој партнер за времетраење на јавно приватно партнерство презема одговорност за ризичните настани кои се во негова сфера на влијание, или одговорноста се дели со цел постигнување оптимално управување на ризикот за времетраењето на партнерството. Оваа цел може да се постигне со користење на управувачките, техничките, финансиските и иновациските способности на приватниот партнер и со промовирање на размена на вештини и знаење - искуство меѓу јавниот и приватниот партнер.

Во замена за преземените обврски, во член 5 од законот е предвидено дека, јавниот партнер може да му додели на приватниот партнер концесија за јавна работа или концесија за јавна услуга, или да му надомести преку плаќање. Јавниот партнер, исто така, може да му овозможи на приватниот партнер да изведе одредени комерцијални економски активности, но само ако не постои друг можен начин да се обезбеди неопходно ниво на ценовна ефикасност на приватното учество и разумен поврат на инвестицијата.

Во делот на обезбедување услуги од социјална заштита наменети за деца во ризик значи дека јавниот партнер одредува кои услуги и со каков квалитет треба да бидат испорачани до крајните корисници и ја одредува цената на чинење на секоја услуга одделно, или пакет од повеќе услуги. Додека пак обврска на приватниот партнер е навремено и квалитетно испорачување на услугите до корисниците, за што добива соодветен материјален надоместок од страна на корисниците или на јавниот партнер, во зависност од договорениот модел во договорот за јавно приватно партнерство.

Во последниот став од член 5 се предвидува дека зависно од намената на средствата за надоместување од страна на јавниот партнер за обезбедување на јавна работа и/или јавни услуги, како и распределбата на клучните постојни ризици, јавното приватно партнерство може да се воспостави како:

· концесија за јавна работа или

· концесија за јавна услуга или

· договор за јавна набавка на работа или

· договор за јавна набавка на услуга.

Јавен партнер е правно лице кое доделува договор за воспоставување на јавно приватно партнерство. Во тој контекст под јавен партнер се подразбира:

· Република Северна Македонија,
· општината, Град Скопје и општините во градот Скопје,

· јавните претпријатија, јавните установи, трговските друштва основани од Република Северна Македонија, општината, Град Скопје и општините во градот Скопје и друштва врз кои државата или органите на општината, Град Скопје и општините во градот Скопје имаат директно или индиректно влијание преку сопственоста над нив, односно поседуваат поголем дел од капиталот на друштвото, имаат мнозинство гласови на акционерите/содружниците и именуваат повеќе од половина од членовите на управниот или на надзорниот одбор, односно органите на управување на друштвото и

· други правни лица кои согласно со закон вршат јавни овластувања во делот на вршењето на јавните овластувања.
Приватен партнер е домашно или странско правно или физичко лице или конзорциум со кого јавниот партнер склучува договор за воспоставување на јавно приватно партнерство, или кој за таа цел основа друштво за посебна намена.

Постапката за склучување договор за воспоставување на јавно приватно партнерство се спроведува во согласност со начелата на транспарентност, недискриминација, пропорционалност, ефикасност, еднаков третман и меѓусебно признавање. 
Договорите предвидени со Законот за концесии и јавно приватно партнерство се склучуваат за период до 35 години сметано од денот на склучувањето на договорот, односно од денот на влегувањето во сила на договорот. 

За искористување на придобивките кои ги нуди јавно приватното партнерство, Република  Северна Македонија вложува максимални напори за поинтензивна примена на овој модел, особено во областа на социјална и детска заштита на децата во ризик каде во иднина ќе бидат неопходни сè поголеми финансиски вложувања и инвестиции. Преку неговата примена можат да се создадат поволни услови за обезбедување побрз и поефикасен развој на пазарот на социјални услуги, од кој бенефит ќе имаат децата во ризик и нивните семејства, но и државата.

Јавно приватното партнерство како модел е создаден со цел да излезе во пресрет на потребите на јавниот сектор за обезбедување поголеми инвестиции без притоа да го оптовари државниот буџет, односно без трошење на државни пари, туку преку финансирање од страна на приватниот сектор.

Доколку исправно е управуван, во согласност со најдобрите практики и поучени од претходно реализираните проекти, моделот на јавно приватно партнерство може значително да го забрза развојот на услуги во областа на социјалната заштита на децата во ризик, како и да донесе значителен бенефит во споредба со традиционалниот начин на набавка на услуги во оваа област.

           Се претпоставува дека во иднина моделот на јавно приватно партнерство ќе еволуира нудејќи различни варијанти кои би требало да бидат пофлексибилни, со цел да бидат во чекор со потребите на јавниот сектор и со тоа да овозможи дополнителни придобивки за овој сектор.
II ИСТРАЖУВАЧКИ ДЕЛ

Вовед

Степенот на општествен развој на една земја, меѓу другото, се мери и преку односот што таа го има кон децата во ризик. Ако се анализира односот на Република Северна Македонија кон децата во ризик, историски гледано, може да се заклучи дека државата има долга традиција во исклучитено позитивниот однос кон децата, како и активен пристап кон задоволување на нивните потреби. Во секој период од својот историски, политички и економски развој, Република Северна Македонија вложува сериозни напори за постојано подобрување на квалитетот на животните услови на децата во ризик. Во оваа насока, државата во континуитет презема сериозни чекори во сите области на општественото живеење преку постојано надградување на законската регулатива, но и на целокупниот општествен амбиент и опкружување.

Социјалната и детска заштита на децата во Република Северна Македонија во минатото се остваруваше само преку државните установи и институции. Во услови кога државата имаше „монопол“ врз системот за организирање и испорачување социјални услуги за децата во ризик не постоеше можност субјектите од останатите сектори да партиципираат во оваа област.

Во вака поставениот систем за социјална и детска заштита, државата во исто време се појавуваше во улога на нарачател, финансиер и испорачувач на услугите до крајните корисници. Меѓутоа, со процесот на плурализација иако државата сè уште е активен и клучен субјект, сепак нејзината улога во областа на социјалната и детска заштита на децата во ризик значително се менува.

Принципот на плурализам на социјалната заштита, е поврзан со обезбедување на ,,различни врски за социјална заштита“ (ускладени активности меѓу јавните установи, приватните профитабилни организации за обезбедување грижа и здруженија на граѓани кои активно работат во областа на социјална заштита). Со Законот за социјална заштита (Службен весник на РСМ, бр. 104/2019), е овозможено на оние кои нудат социјални услуги од областа на социјална заштита да можат да бидат од јавниот, приватниот и цивилниот сектор. Овој закон ги пропишува услугите и мерките од социјална заштита кои можат да бидат реализирани од страна на центрите за социјална работа во соработка со општината, Град Скопје и општините во градот Скопје, предучилишните, училишните, здравствените установи и другите државни тела и органи, правни и физички лица и здруженија на граѓани. 

Доставата на социјални услуги се остварува преку мрежна соработка која општините треба да ја користат во доволна мера поради предностите на реализацијата на јавно приватните партнерства и други облици на мрежна соработка. Вообичаено општините финансиската и инфраструктурна поддршка ја даваат за реализирање на локални иницијативи за достава на социјални услуги. Тие се вклучуваат, најчесто, во поддршка на услуги во заедницата на деца, но и на лица од ризични категории на граѓани, преку учество во парцијално покривање на трошоците за превоз и простор. 

За да може да се имплементира плурализацијата во социјалната заштита, центрите за социјална работа од своја страна воспоставуваат соработка со здруженијата на граѓани и со физичките лица во реализацијата на социјални услуги од социјалната заштита и притоа со решение, центарот за социјална работа може да ги упати граѓаните да користат некои од формите на социјални услуги кои ќе бидат извршувани од страна на здруженијата на граѓани и физичките лица, односно од лиценцирани даватели на услуги.

Новата законска рамка е клучна при обезбедувањето на легитимно дејствување на приватните социјални установи во стабилна и организирана околина со цел да се заштитат интересите на корисниците и да се почитуваат стандардите во квалитетот и еднаквоста на пристапот. Оваа рамка служи како институционална основа за воведување на механизмите за контрола и за процена на воспоставување стандарди во квалитетот, на регистрационите процедури и типологијата за оперативни правила итн.

Модалитетите на соработка се најразлични: се поддржуваат дневните центри кои функционираат како организациони единици на центри за социјална работа преку плаќање на трошоци за сметки, простор, превоз, материјали за работа; се поддржуваат дневни центри управувани од здруженија преку покривање на парцијални трошоци за плата, материјали за работа, режиски трошоци и слично. Во општините се среќава соработка на општината, невладиниот сектор и нетрадиционален партнер верска организација во обезбедување социјални услуги. Општините ги поддржуваат иницијативите на невладините организации за развивање дејности од јавен интерес од локално значење и за таа цел одвојуваат средства од буџетот на годишно ниво.

Во општините се распишуваат јавни повици за финансирање на невладини организации за различни дејности кои се движат во вредност од 1.000.000 денари до 6.000.000 денари. Поединечните износи кои се доделуваат по здружение, варираат во зависност од одлуката на општината и се движат од 15.000 денари во најмалите општини до 150.000 денари во финансиски појаките општини. Во одредени општини, врз основа на јавен повик се избираат организации со кои се реализираат предвидените активности во годишната програма за социјална заштита. 

Соработката на локалните актери кои дејствуваат во социјалната заштита е во процес на градење на локална мрежна соработка и реализирање ефективни партнерства за користење на локални ресурси. Се работи на градење на меѓуинституционалната доверба и запознавање на предностите од користење на различни модули на интерсекторска партнерска работа. Се работи и на стратешко ниво (заедничко планирање на стратешки активности) со градење на заеднички иницијативи и активности. 

      Се работи на надминување на поделени надлежности и одговорности, и се гради стратешкото планирање на интерсекторска соработка, со градење на партиципација и координација. Институциите се заинтересирани активно да учествуваат во ваквите процеси затоа што завршуваат со заедничко одлучување и дејствување.

 
 Се надминаа практиките каде најчесто еден партнер се однесуваше како „сопственик“ на целиот процес и целата процедура се сведува само на несуштинско вклучување на останатите актери заради задоволување на формата. Таквиот пристап и начин на работа е карактеристичен за општинските совети кои се основаат заради исполнувањето на законските обврски или како дел од проект поддржан од меѓународна организација. Во општините се забележуваат ефекти од основањето на ваквите совети: Локален совет за превенција од малолетничко престапништво, Локален совет за млади, Комисија за борба против трговија со луѓе и илегална миграција, Коалиција за борба против семејно насилство, Комисија за еднакви можности, Локално координативно тело за социјална заштита и сл.

    Меѓусекторската соработка се базира на премисата дека државата, пазарот и граѓанското општество поседуваат карактеристични ресурси кои можат да се комбинираат на продуктивен начин за решавање на комплексните социјални проблеми. Во справувањето со развојните проблеми, меѓусекторската соработка е стратегија која од една страна ги оптимизира предностите на секој од секторите, а од друга страна го ограничува влијанието на нивните индивидуални слабости. Денес постои генерален консензус во однос на потребата од поголема институционална соработка и вклучување на приватниот и граѓанскиот сектор во процесот на достава на социјални услуги, пред сè заради: ограничениот капацитет на Владата: 

·  државата не може да управува со целиот процес, особено во време на криза кога од владите се бара да обезбедат повеќе социјални услуги со помалку ресурси; 

· Фокусот е на креирање на политики и базични функции: Владата може да ги фокусира своите напори на нејзините основни функции - креирање политики, поставување на стандарди за услугите, следење на квалитетот на услугите, контрола на буџетските трошоци итн; 

· користење на предностите на недржавните актери: очекувањето дека недржавните актери ќе понудат дополнителна вредност, односно дополнителни бенефиции за услугите (квалитет, достапност, цена, иновации, диверзитет на услуги, намалување на фрагментираноста на услугите). 

· одговорност и отчетност на јавните трошоци: системот на мониторинг и  евалуација полесно се реализира преку другите недржавни партнери отколку преку развивање на автоконтролни механизми на државата (Bullain&Panov, 2012).
„Партнерствата со недржавните актери може да помогнат за зголемување на опсегот на достапни социјални услуги и за подобрување на квалитетот преку конкуренцијата, како и да поттикнат поголемо учество на јавноста и побудување на чувство на сопственост над програмите за социјална помош во граѓанското општествo“ (Светска банка, 2007 Bullain&Panov, 2012). 
   Промоцијата на мултисекторските партнерства во Република Северна Македонија денес се реализира преку активностите насочени кон намалување на улогата на државата во социјалната заштита (во однос на социјалните услуги) и развивање на нејзините пред сè регулаторни и надзорни функции. Фокусот се поместува од гломазните институционални форми на заштита кон алтернативни социјални услуги засновани во заедницата. Децентрализацијата, деинституционализацијата и плурализацијата во доставата на социјалните услуги се промовираа како водечки принципи во процесот на реформа на системот на социјалната зашта.

1. ПРЕДМЕТ НА ИСТРАЖУВАЊЕ
Плурализмот во давањето услуги од социјална и детска заштита значи дека покрај државата, која е основен носител на социјалната и детска заштита, во оваа област постои можност да се вклучат и други субјекти: општините, приватни правни лица, физички лица и невладиниот сектор.

Вклучувањето на овие субјекти во обезбедување на социјални услуги нуди можност за:

· развој на социјални услуги за деца во ризик; 

· приближување на социјалните услуги до корисниците и создавање услови за задоволување на потребите на децата во ризик на локално ниво; 

· поголема достапност на услугите до деца во ризик; 

· подобрување на квалитетот на услугите и

· воведување на конкурентност на пазарот на услуги во областа на социјалната и детска заштита.

За да се имплементира процесот на плурализам во социјалната и детска заштита сите споменати субјекти треба да вложат максимални напори во насока на обезбедување негова поддршка и развој. Односно, да се обезбеди нивно заедничко и координирано делување со цел создавање услови за развој на современ систем за социјална и детска заштита кој ќе биде во можност на соодветен и ефикасен начин да им излезе во пресрет на потребите на децата во ризик.

Плурализмот како процес во социјалната заштита во Република Северна Македонија е од понов датум, како резултат на што недостасуваат истражувања кои се насочени кон негово детално проучување и анализа. Поради тие причини овој труд претставува иницијален аналитички придонес кон истражување на овој комплексен, но исклучително важен процес во областа на социјалната и детска заштита.

Оттука, произлегува и основниот предмет на истражување во трудот, а тоа е проучување на влијанието на процесот на плурализација во давањето услуги од социјална и детска заштита врз подобрување нa интеграција на децата во ризик. 

Што значи дека истражувањето има за цел да го проучи системот на социјална и детска заштита на децата во ризик во Република Северна Македонија, односно детално да ја проучи неговата структура, да утврди како тој функционира, кои институции и субјекти работат во оваа област, каква е структурата на нивните корисници и сл. Исто така, една од целите на истражувањето е и да утврди во која насока треба во иднина да се движат активностите на сите субјекти кои работат во областа на социјалната и детска заштита, со цел да бидат во можност на соодветен начин да одговорат на потребите на децата во ризик и нивните семејства. 

Преку ова истражување на сите субјекти кои се активни на полето на социјалната и детска заштита на децата во ризик им беше дадена можност да ги претстават своите активности, но и проблемите и предизвиците со кои се соочуваат, како и да дадат свои мислења и предлози во која насока треба да се движи развојот на овој сектор во иднина. 

Исто така, во текот на истражувањето се направи детална анализа на законската регулатива со цел да се утврди дали истата нуди можност за развој на плурализмот во социјалната и детска заштита на децата во ризик и дали содржи одредби кои создаваат стимулативни услови за вклучување на повеќе субјекти во овој процес. Истражувањето даде одговор на прашањето за тоа во која насока треба да бидат насочени активностите на институциите од системот, кои активности треба да се преземат на локално ниво, но и каква треба да биде улогата на сите релевантни субјекти со цел обезбедување подобра и посоодветна социјална и детска заштита на децата во ризик.

Значи, освен утврдување на моменталната состојба истражувањето имаше за цел, врз основа на меѓународните и национални искуства и моменталната состојба во Република Северна Македонија, да ги утврди приоритетите и насоките за развој на системот во иднина, притоа земајќи ги предвид процесите на плурализација, но и потребата, можноста и предусловите за практична примена на современите концепции во заштитата на децата во ризик. 
2. ЦЕЛИ И ЗАДАЧИ НА ИСТРАЖУВАЊЕТО
Основната цел на истражувањето е да утврди дали процесот на плурализација во давањето услуги од социјална и детска заштита влијае врз подобрување на заштитата на децата во ризик.

Истражувањето има за задача да ги проучи можностите и перспективите за развој на системот за социјална и детска заштита на децата во ризик во Република Северна Македонија од апсект на процесот на плурализација во социјалната и детска заштита, на ниво на:

· Политики (каква е политиката на Министерството за труд и социјална политика во делот на социјалната и детска заштита на децата во ризик);

· Законско ниво (кои законски и подзаконски акти постојат во Република Северна Македонија во однос на социјалната и детска заштита на децата во ризик);
· Ниво на институции (кои институции постојат на полето на социјалната и детска заштита на децата во ризик во Република Северна Македонија, кои услуги ги нудат и какви активности преземаат) и 

· Партнерите на државни институции во доставување на социјалните услуги на деца во ризик.
Практичната цел на истражувањето е креирање предлози и насоки за тоа во кој правец треба да се движи социјалната и детска заштита на децата во ризик и нивните семејства во Република Северна Македонија на ниво на политики, на законско ниво и на ниво на институции, со цел создавање услови за достоинствен живот на децата и целосно почитување на најдобрите интереси на децата.

Една од целите на истражувањето е резултатите кои ќе бидат добиени да предизвикаат низа позитивни промени во однос на социјалната и детска заштита на децата во ризик и нивните семејства во Република Северна Македонија. 
3.  ДЕФИНИРАЊЕ НА ОСНОВНИТЕ ПОИМИ НА ИСТРАЖУВАЊЕТО
Социјалната заштита е дејност од јавен интерес која се остварува преку мерки, активности, програми и политики за заштита од социјални ризици, превенција и надминување на социјалните проблеми кои неповолно се одразуваат врз добросостојбата на граѓаните, со цел: промовирање и одржување на социјалната сигурност на граѓаните, спречување на социјалната исклученост, подобрување на квалитетот на животот на граѓаните и зајакнување на капацитетите на граѓаните за водење независен, активен и продуктивен живот.
 Социјален ризик e состојба која има потенцијал да го отежне или оневозможи непреченото социјалното функционирање на поединецот, семејството и одредна група, која може да дојде до потреба од социјална услуга. Основните социјални ризици на кои е изложен поединецот во смисла на овој закон се: мајчинство, болест, старост, смрт, повреда и попреченост. 

Дете во ризик е секое дете кое наполнило седум, а не наполнило 18 години со телесна попреченост или пречки во менталниот развој, жртва на насилство, воспитно и социјално запуштено, кое се наоѓа во таква состојба во која е отежнато или е оневозможено остварувањето на воспитната функција на родителите/от, односно старателите/от, кое не е вклучено во системот на образованието и воспитувањето, вовлечено во питање, скитање или проституција, кое употребува дроги и други психотропни супстанции и прекурзори или алкохол, а кое поради ваквите состојби е или може да дојде во допир со законот како жртва или како сведок на дејствие кое со закон е предвидено како прекршок или дејствие кое со закон е предвидено како кривично дело.
Плурализам во давањето социјални услуги од социјална заштита значи дека покрај државата, која е основен носител на социјалната заштита, во оваа област имаат можност да се вклучат и други субјекти: општините, приватни правни лица, физички лица и невладиниот сектор.
Дејноста на социјалната заштита под услови и во постапка утврдена со Законот за социјална заштита ја вршат: Јавна установа - Завод за социјални дејности, Центар за поддршка на згрижувачки семејства, установи за социјална заштита, здруженија на граѓани и физички лицa.

Лиценцирани даватели на социјални услуги се даватели на услуги кои ги исполнуваат нормативите и стандардите за давање на услуги и се стекнале со дозвола за вршење работи во социјалната заштита (Закон за социјална заштита, Службен весник на РСМ, бр. 104/2019).

Општина e единица на локална самоуправа, како заедница на жителите на одредено подрачје, утврдено со закон, која преку своите органи и преку администрацијата и организираните јавни служби, овозможува вршење на надлежностите пропишани со закон (Закон за локалната самоуправа, Службен весник на Република Македонија бр. 50/2002).

Општината, односно општините од планскиот регион можат да доделат сопствени средства за обезбедување услуги на лиценцирано здружение или на друг приватен давател на социјална услуга, преку објавување јавен повик. 

Социјалните услуги се целокупност на нефинансиски акции, активности, програми и мерки кои ги преземаат или обезбедуваат приватни (профитни и непрофитни) институции или лица и државни институции, а чија цел е унапредување и подобрување на физичките, социјалните, психолошките и здравствените капацитети на индивидуите и/или групите (Борнарова, 2009). 

Социјални услуги кои се обезбедуваат согласно со Законот за социјална заштита, се: услуги на информирање и упатување; услуги на стручна помош и поддршка; услуги на советување; услуги во домот; услуги во заедницата и услуги за вонсемејна заштита.

4. ХИПОТЕЗИ НА ИСТРАЖУВАЊЕТО
Општа хипотеза: со принципот на плурализам во давањето услуги во социјална заштита се подобрува социјалната и детската заштита на децата во ризик и се овозможува нивно поголемо социјално вклучување.

Поединечни хипотези:
· Со плурализмот во социјалната и детска заштита се создава конкурентност на пазарот на социјални услуги;

· Со плурализмот во социјалната заштита се создава поголема понуда на социјални услуги;

·  Со плурализмот во социјалната заштита се нудат нови форми на заштита на деца;

· Со плурализмот во социјалната заштита се зголемува достапноста на услугите кон корисниците;

· Со плурализмот во социјалната заштита се зголемува квалитетот на услугите кои се испорачуваат до корисниците;

· Со плурализмот во социјалната заштита се обезбедува поголема социјална вклученост на деца во ризик.

5. ВАРИЈАБЛИ НА ИСТРАЖУВАЊЕТО
Истражувањето има за цел да утврди дали процесот на плурализација во социјална и детска заштита влијае врз подобрување на заштитата на деца во ризик.

Поаѓајки од целта на истражувањето во него се поставени зависна и независна варијабла.

Како зависна варијабла во истражувањето се проучуваат следните аспекти на услугите од социјална и детска  заштита на деца наменети за деца во ризик:

· Конкурентноста на пазарот на социјални услуги;

· Понудата на социјални услуги наменети за деца во ризик;

· Достапноста на услугите од социјална и детска заштита на деца во ризик;

· Квалитетот на услугите од социјална и детска заштита наменети за деца во ризик;

· Социјална вклученост на деца во ризик.

Како независна варијабла, која влијае врз зависната варијабла, се проучува процесот на плурализација во социјалната и детска заштита во Република Северна Македонија.

6. ОРГАНИЗАЦИЈА НА ИСТРАЖУВАЊЕТО
Имајќи ја предвид природата на истражувачкиот проблем која бара расветлување на одредени аспекти на општествените појави кои не можат лесно да се квантифицираат се наметна потребата во истражувањето да се користи комбинирана квалитативно-квантитативна методологија. Во истражувањето е користена комбинација на повеќе методолошки приоди, стратегии на истражување, техники на собирање и обработка на податоците, но и методолошки постапки во анализа и интерпретација на податоците, со еден збор користен е методот на триангулација.

Квантитативниот приод во истражувањето е употребен при формулацијата на хипотезите, конструкциите на варијаблите и анализата на односите меѓу варијаблите. 

Со цел собирање систематски и проверливи податоци, потребни за исполнување на целта на истражувањето, употребена е техниката интервјуирање со користење на инструментот прашалник.

Како резултат на фактот дека со истражувањето се проучува проблем кој на нашите простори не е доволно истражуван, се наметна потребата за користење и на експлоративен пристап во истражувањето, со цел попрецизно формулирање и отворање на одредени прашања на кои ќе можат да одговорат некои идни истражувања.

Во однос на опишување и анализирање на податоците кои се однесуваат на одделни индикатори во истражувањето користен е дескриптивниот метод.

Бидејќи проблемот на истражување дава можност и за анализа на она што е потребно да се направи во иднина, со цел да се одговори на современите меѓународни тенденции во развојот на социјалната и детска заштита на децата во ризик во нашата земја, истражувањето спаѓа во групата на истражувања со дијагностичко-прогностички карактер со кои се утврдува насоката за развој на појавите врз основа на постоечката состојба.

7. Техники и инструменти за собирање на податоци

За потребите на истражувањето, покрај обемната анализа на содржина на домашна и странска литература, која се користи за подготовка на теоретскиот дел од трудот, како извори на документација се искористени и официјално објавени документи од страна на Владата на Република Северна Македонија, Министерството за труд и социјална политика, Министерството за здравство, Министерството за локална самоуправа и Министерството за финансии (закони, правилници, стратегии, одлуки и сл.), кои се во врска со социјална и детска заштита на деца во ризик.

Исто така, за потребите на истражувањето се конструирани неколку инструменти (прашалници) со кои се проучени активностите на сите субјекти кои работат во областа на социјалната и детска заштита на децата во ризик. 

Заради добивање на систематски податоци во истражувањето се употребени следниве техники на собирање на податоци:

· Полуструктурирано интервју со користење на инструментот прашалник со висок функционер од Министерството за труд и социјална политика на Република Северна Македонија (државен советник);

· Полуструктурирано интервју со користење на инструментот прашалник со директорите на центрите за социјална работа во Република Северна Македонија;

· Полуструктурирано интервју со користење на инструментот прашалник со градоначалник или стручен работник одговорен за социјални прашања во локалната самоуправа во Република Северна Македонија;

· Полуструктурирано интервју со користење на инструментот прашалник со директорите и социјалниот работник на државните и приватните установи за социјална и детска заштита на деца во ризик;

· Полуструктурирано интервју со користење на инструментот прашалник со  персоналот од здруженија на граѓани и хуманитарни организации.
8. ПРИМЕРОК НА ИСТРАЖУВАЊЕТО
Имајќи го предвид предметот на истражување, се наметна потребата со него да бидат опфатени сите субјекти кои во Република Северна Македонија работат во областа на социјалната и детска заштита на деца во ризик. Во тој контекст, со истражувањето се опфатени сите субјекти од јавниот (државни и општински), приватниот и невладиниот сектор.

Врз основа на предметот, целите и задачите, а со цел добивање на потполни, систематски и адекватни податоци со истражувањето се опфатени: 

Во табелата 1 е прикажана структура на испитаниците со кои се реализирани разговори за поддршка која ја добиваат децата корисници на парични права и социјални услуги од страна на центрите за социјална работа и лиценцирани даватели на социјални услуги. Најголем број на испитаници се од центрите за социјална работа 8, општините 6 испитаника и  4  испитаника од невладиниот сектор,  вкупно 25 испитаника.

Табела бр. 1 
Испитаници од организации/институции
	Институции/организации
	Број на испитаници

	Министерство за труд и социјална политика
	1

	Општини (градоначалниците на Центар, Гостивар, Македонски Брод, Битола, Велес, Струмица)
	6

	Центри за социјална работа во 8 града
	8

	Јавни установи за социјална заштита на деца во ризик (директорите и социјалните работници)
	2

	Приватни установи за социјална и детска заштита (директорите и социјалните работници)
	1

	Невладин сектор
	4

	Дневни центри за деца
	2

	Хуманитарни организации
	1

	ВКУПНО
	25


9. РЕЗУЛТАТИ ОД ИСТРАЖУВАЊЕТО

Од Регистарот за лиценцирани даватели на социјални услуги може да се види(август 2023) дека има 14 лиценцирани даватели на социјални услуги за деца без родителска грижа, деца во ризик, деца на улица на територија на Република Северна Македојија што укажува, на  мал број на даватели на социјални услуги на деца во ризик на територија на Република Северна Македонија.
Табела 2. Права на социјална заштита за малолетни корисници, 2021 година – Мерки на социјална заштита
	Права на социјална заштита за малолетни корисници, 2021 година -  Мерки на социјална заштита

	Мерки на социјална заштита
	деца без родители и родителска грижа
	проблеми во бракот и семејството
	деца во ризик
	деца во судир со законот
	лица со оштетен вид
	лица со оштетен слух
	лица со пречки во вербалната комуникација
	лица со телесен инвалидитет
	лица со пречки во менталниот развој
	аутизам
	лица со комбинирани пречки во развојот
	Други

	Помош за сместување на деца во детски установи -градинки, продолжен престој во училиште
	-
	4
	-
	-
	-
	-
	-
	-
	-
	-
	-
	-

	Упатување на школување и оспособување
	-
	-
	-
	-
	-
	-
	-
	-
	-
	-
	-
	-

	Мерки за заштита на жртви на семејно насилство
	-
	80
	3
	-
	-
	-
	-
	-
	-
	-
	-
	1

	Мерки спрема малолетници
	2
	20
	1 016
	854
	-
	-
	-
	-
	-
	-
	-
	1 123

	Други мерки на социјална заштита
	3
	22
	160
	15
	3
	-
	2
	4
	3
	2
	2
	-


Во однос на мерките на социјална заштита табела бр. 2 може да се види дека  најголем број на мерки 1.123 се преземени други мерки, 1016 мерки спрема малолетници во ризик, 854 мерки спрама деца во судир со законот. Спроведена е и мерка за заштита на семејно насилство за 80 деца.  

 Графикон 1. Право на социјална заштита за малолетни корисници, 2021 година- Услуги на социјална работа

Во 2021 година децата користат права и услуги од системот на социјална и детска заштита особено деца со проблеми во нивните семејства, во средување на брачни односи Центар за социјална работа работел со 3250 семејства, во однос на мировната постапка, развод на брак и давање предлог за доделување на дете кај еден од родителите и регулирање на видувањето на детето/децата со родител кај кој не се доделени.
Во однос на категоризација  е работено со 289 деца со телесен инвалидитет,  197 деца со аутизам и 172 деца со пречки воменталниот развој.
Табела бр. 3 Права на социјална заштита за малолетни корисници, 2021 година - Услуги на социјална заштита
	Права на социјална заштита за малолетни корисници, 2021 година - Услуги на социјална заштита

	Услуги на  социјална заштита
	деца без родители и родителска грижа
	проблеми во бракот и семејството
	деца во ризик
	деца во судир со законот
	лица со оштетен вид
	лица со оштетен слух
	лица со пречки во вербалната комуникација
	лица со телесен инвалидитет
	лица со пречки во 
менталниот развој
	аутизам
	лица со комбинирани пречки во развојот
	Други

	Старателство
	572
	203
	58
	49
	15
	20
	10
	50
	20
	8
	65
	10

	Посвојување
	139
	-
	-
	-
	-
	-
	-
	-
	-
	-
	-
	-

	Сместување во семејства и институции
	722
	26
	121
	2
	3
	-
	5
	24
	114
	20
	79
	25

	Права од социјална парична помош
	203
	-
	2
	-
	1
	-
	1
	2
	3
	-
	6
	380

	Друга помош
	-
	-
	-
	-
	-
	-
	-
	-
	-
	-
	-
	52

	Други услуги од социјална заштита
	1 083
	859
	686
	415
	84
	55
	118
	299
	329
	124
	557
	3 503


Согласно со позитивната законска регулатива деца корисници на услуги од областа на социјална заштита се децата без родители и родителска грижа и деца чии што родители имаат проблеми. Се забележуваат и децата во ризик, децата со оштетен слух, вид, деца со попреченост во развојот, пречки во телесниот и менталниот развој, аутизам и комбинирани пречки. За секое од децата се прави индивидуална проценка и се предлага право и услуга кое детето ќе ги остварува. Често паричните права се користат заедно со социјани услуги со цел да се надмине ризикот во кој се наоѓа детето. Најголем број на деца се деца без родители и родителска грижа, а потоа деца во чии семејства има проблеми, а потоа се деца во ризик кај кои постојат ризици за нивен развој и безбедност.

Во однос на услугите што ги оствариле најмногу се други услуги од социјална заштита 1083, додека 722 деца се сместени во згрижувачки семејства или установи, под старателство се ставени 572 деца, а парична помош оствариле 203 деца и 139 деца се посвоени.

Графикон бр. 2 Права на социјална заштита за малолетни корисници, 2021 година - Услуги на социјална заштита
Услуги кои можаат да ги остварат децата во заедницата се услуги на дневен престој,  услуги за рехабилитација, реинтеграција како и услуги за ресоцијализација, услуги на привремен престој (услуги за одмена на семејна грижа). Некои од наведените услуги се во постапка за нивно вклучување во системот за поддршка  на децата.
Со услугите се обезбедува дневно згрижување, индивидуални активности за стекнување животни и работни вештини, социјални, културни и рекреативни активности, едукација, социјална поддршка на деца и нивните семејства. Од податоците на дневен центар за деца на улица може да се заклучи дека бројката од година во година се зголемува. Она што се забележува е дека Дневниот центар во рамки на Центарот за социјална работа кој функционирал во Општина Гази Баба е затворен, а активностите со овие деца ги спроведуваат лиценцирани даватели на социјални услуги, здруженија на граѓани. Ова право со новиот Закон за социјална заштита е услуга која ја работат стручните лица од Службата за социјално вклучување на лица во ризик. Оваа појава е позастапена кај децата од ромска националност и возраста кај кои оваа појава е најзастапена  се децата од 7 до 12 години. Постојат податоци во Центарот за социјална работа само за 2019 година и изнесува 26 деца.
Често сме во ситуација да видиме деца како питачат, одејќи од маса на маса во угостителските објекти, стоејќи на раскрсниците, седејќи на тротоарите, покажувајќи различни документи за нивната наводна или вистинска тешка здравствена или социјална состојба.

Табела бр. 4 Деца  на улица во период 2017-2019 година
	
	
	Реализирано
	План
	Разлика

	
	
	2017
	2018
	2019
	2019
	2019

	Број на предмети
(дете  на улица)
	Пренесени
	 35
	 30
	 42
	42
	0

	
	Новопримени
	12 
	 19
	180 
	15
	+165

	
	Решени
	 12
	 7
	 66
	
	

	
	Предмети во работа
	 30
	 42
	 158
	
	


Податоците од табелата  бр. 4 покажуваат дека во текот на 2019 година, во однос на 2018 година не се бележат значителни разлики во однос на бројката  на ,,дете на улица“ што се должи на спроведување на акции за питачење, како и на зајакнување на родителските капацитети за грижа за своите деца како и развивање на свесноста на родителите со последиците со кои можат и тие и нивните деца да се соочат, како и преку преземање на соодветни мерки од страна на стручните работници кои работат на оваа проблематика. 

Центарот за социјална работа ги зајакнува мобилните тимови кои прават мапирање на најфреквентните локаци и каде што има деца кои питачат. Целта е на секое дете да му се обезбеди безгрижно детство, детство кое е целосно ослободено од насилство, експлоатација и злоупотреба.

Оваа појава е најзастапена кај децата на возраст од 7 до 12 години. Децата на улица се деца од ромска националност, оваа појава досега не е евидентирана кај децата од останатите националности. Клиниката за психијатрија во просек има едно дете месечно што покрај одредена друга дијагноза на оваа клиника се третира и за одредена зависност.

Табела бр. 5 Дневен центар за улични деца - деца на улица

	Корисници
	Реализирано
	План

2019
	Разлика

	
	2017
	2018
	2019
	
	

	Вкупен број на евидентирани деца на улица на подрачјето на центар за социјална работа
	 47
	60 
	 212
	1
	+106

	Број на упатени во дневен центар
	5
	48
	19
	24
	-5

	Просечен број на присутни  во дневен центар
	17
	27
	13
	19
	-6


Од податоците од табелата бр.5 може да се забележи дека бројката на вкупно евидентирани деца на улица/улични деца во 2019  е 4 пати поголем од 2017, додека бројката на упатени деца во дневни центри се намалува во 2019 во однос на 2018. Бројката на присутни деца во ризик во Дневниот центар за деца на улица во последните години со мали варијации е константна,  со просечна присутност 17 во 2017, 27 во 2019 и  13 во 2019 година.

Дневниот центар за улични деца е наменет за онаа категорија на деца кои имаат семејства, но кои се запоставени во истите, кои се исклучени од образовниот систем, кои се подложни на економска експлоатација и сл. Децата за време на нивниот престој поминуваат едукативни, воспитни и психосоцијални содржини, развиваат хигиенски навики, се работи на нивното мотивирање за вклучување во редовниот образовен процес. Се забележува потреба од отворање на нови дневни центри за деца на улица поради нивно вклучување и поддржување во образовниот систем и поддршка при учењето и изготвувањето на домашни задачи, поради немање на член од семејството кој може да им помогне на децата, но и немање услови за учење, особено во периодот на пандемијата кога наставата се спроведуваше онлајн.
Центарот за социјална работа врши социјална превенција и интервенција врз овие деца, а во одделни случаи делува стручно и советодавно и врз цели семејства кои се нашле во состојба на социјален ризик, а со тоа ги изложуваат на ризик и сопствените деца за кои не во состојба да се грижат. Во дневните центри, децата се упатени за дневно згрижување анимација на децата и едукативна и воспитна поддршка. Превентивни програми за родители за подигање на свеста и поддршка на родителите во воспитно-образовниот процес се одржуват континуирано.

Целта е стекнување животни и работни вештини преку социјални, културни и рекреативни активности, едукација, социјална поддршка на децата во ризик и нивните семејства за да продолжат да живеат и функционираат во сопствениот дом, односно заедницата и надминување на потребата од вонсемејна заштита.
Табела бр. 6 Форми на заштита согласно со Правилникот за формата и содржината и начинот на водење на Регистарот за примена на мерки на помош и заштита на деца и малолетници во ризик евидентирани во 2019, 2020 и 2021 година

	Форми на заштита 
	Број на мерки за помош и заштита преземени спрема деца, малолетници  и нивните семејства во јануари - декември 2019, 2020 и 2021 година

	
	2019
	2020
	2021

	1. Вонинституционална заштита
	
	
	

	· Прва социјална услуга на корисниците на социјална заштита 
	2280 мерки, спрема 2214 деца
	2127 мерки, спрема 2138 деца
	2555 мерки, спрема 2525 деца

	· Помош на поединец 
	2876 мерки, спрема  2326 деца 
	1775 мерки, спрема 1664 деца
	  2600 мерки, спрема 2463 деца

	· Помош на семејство 
	1534 мерки, спрема  1203 деца
	1135 мерки, спрема 1114 деца
	1287 мерки, спрема 1196 деца

	· Сместување во специјализирано згрижувачко семејство на дете со воспитно-социјални проблеми
	3 мерка, спрема 3 дете
	2 мерки, спрема 2 деца
	3 мерки, спрема 3 деца

	· Обезбедување на нужно сместување на дете и малолетник во ризик

	/
	5 мерки, спрема 5 деца
	2 мерки, спрема 2 деца

	· Обезбедување на здравствена заштита

	5 мерка, спрема 5 дете
	19 мерки, спрема 19 деца
	1 мерка, спрема 1 дете

	· Обезбедување на соодветна психосоцијална интервенција и третман 
	868 мерки, спрема  549 деца
	178 мерки, спрема 185 деца
	479 мерки, спрема 385 деца

	· Упатување во соодветно советувалиште 
	125 мерки, спрема 82 деца
	39 мерки, спрема 39 деца
	  25 мерки, спрема 25 деца

	· Помош за продолжување на редовното или вонредното школување 
	138 мерки, спрема  138 деца
	34 мерки, спрема 34 деца
	  18 мерки, спрема 18 деца

	· Известување до органот за прогон 
	96 мерка, спрема 69 деца
	67 мерки, спрема 67 деца
	537 мерки, спрема 537 деца

	· Давање на секаков вид правна помош и застапување
	4 мерки, спрема 4 деца
	21 мерка, спрема 21 дете


	

	· Преземање други мерки неопходни за решавање на проблемот
	47 мерки, спрема 26 деца
	31 мерка, спрема 31 дете
	16 мерки, спрема 16 деца


При анализа на формите на заштита согласно со Правилникот за формата и содржината и начинот на водење на Регистарот за примена на мерки на помош и заштита на деца во ризик новоевидентирани и евидентирани во трите години за кои се добија службено податоци од ЈУ Завод за социјални дејности во однос на вониституционална заштита се вградени социјални услуги и тоа: права социјална услуга, помош на поединец, помош на семејството, сместување во  згрижувачко/друго семејство, обезбедување на здравствена заштита, психосоцијална интервенција, советодавна работа и други услуги.

 Се забележува зголемување на бројот на корисници и на бројот на доставени како известување до органот за прогон 537 мерки спрема деца, но застапена е и први социјални услуги на корисникот и обезбедување на здравствена заштита, упатување во советувалиште, продолжување на образование и давање на правна помош. Посебно се истакнуваат мерките помош на поединец од 2876 во 2019 година за 2326 деца, во однос на 2600 деца во 2021 година, обезбедување на психосоцијална интервенција со 178 мерки спрема 185 деца  во 2020 година,  да би се зголемила бројката на 479 во 2021 година.

 Сè ова укажува на потребата од ангажирње на повеќе даватели на социјални услуги како би се одговорило на индивидуалните потреби на децата во ризик во нивната локална заедница каде што живееат и како би се овозможила нивна интеграција во средината. Се забележува и потреба од ангажирање на повеќе даватели на социјални услуги низ плуралниот систем на социјална заштита.
Табела  бр. 7. Форми на заштита согласно со Правилникот за формата и содржината и начинот на водење на Регистарот за примена на мерки на помош и заштита на деца и малолетници во ризик новоевидентирани и евидентирани во 2019, 2020 и 2021 година
	Форми на заштита 
	Број на мерки за помош и заштита преземени спрема деца, малолетници  и нивните семејства во јануари – декември 2019, 2020 и 2021 година 

	
	2019
	2020
	2021

	2. Теренска работа
	
	
	

	· Увид во домот 
	1786 мерки, спрема  1433 деца
	985 мерки, спрема 940 деца
	  863 мерки, спрема 827 деца

	· Интервенција во училиштето 
	610 мерки, спрема  482 деца
	169 мерки, спрема 168 деца
	  146 мерки, спрема 146 деца

	· Интервенции во здравството 
	17 мерки, спрема 17 деца
	14 мерки, спрема 14 деца
	6 мерки, спрема 6 деца

	· Соработка со НВО 
	16 мерки, спрема 16 деца
	4 мерки, спрема 4 деца
	11 мерки, спрема 11 деца

	· Други облици за помош и заштита 
	
	8 мерки, спрема 8 деца
	

	· Други потребни документи            
	
	1 мерка, спрема 1 дете
	


Во табелата бр. 7 се забележува присутноста на теренската работа во работа со деца во ризик низ посета на детето во неговиот дом, во училиштето, со воспоставување контакти со здруженија на граѓани, обезбедување на потребната документација за децата. Се забележува  тренд на намалување на спроведување на теренската работа, а како една од причините е пандемијата на КОВИД-19, поради ризици во кои се наоѓаат самите семејства, но и стручниот персонал  вработен во центрите за социјална работа. 

Покрај увидот во домот присутна е интервенција во училиште при потреба да се поддржи детето во самото училиште. Самата интервенциија и поддршка на децата се остварува во плуралниот систем на заштита  што го потврдува плуралниот систем на заштита на децата. Податоци од центрите за  социјална работа, здруженијата на граѓани, лиценцирани даватели на социјални услуги со што се одговара на индивидуалните потреби на децата и нивните семејства. Најголем број на теренска работа е спроведена со увид во домот која иако се намалува, бројот останува доста висок во однос на потребните и извршените посети, од 1786 во 2019 година на 863  спрема 827 деца, а потоа посета во училиште 610 посети во 2019 година на 146 во 2021 година со што се работи на задоволување на индивидуални потреби на децата во ризик и нивните семејства.
Табела бр. 8 Форми на заштита согласно со Правилникот за формата и содржината и начинот на водење на Регистарот за примена на мерки на помош и заштита на деца и малолетници во ризик, новоевидентирани и евидентирани во 2019, 2020 и 2021 година

	Форми на заштита
	Број на мерки за помош и заштита преземени спрема деца, малолетници  и нивните семејства во јануари - декември 2019, 2020 и 2021 година

	
	2019
	2020
	2021

	3. Право на социјална помош
	
	
	

	· Право на здравствена заштита 
	
	2 мерки, спрема 2 деца
	

	· Еднократна парична помош 
	77 мерки, спрема 53 деца
	43 мерки, спрема 43 деца
	8 мерки, спрема 8 деца

	· Помош во натура 
	30 мерки, спрема 30 деца
	10 мерки, спрема 12 деца
	

	· Детски додаток 
	
	4 мерки, спрема 7 деца
	3 мерки, спрема 3 деца

	· Посебен додаток 
	
	2 мерки, спрема 2 деца
	3 мерки, спрема 3 деца

	· Одмор и рекреација 
	
	2 мерки, спрема 2 деца
	1 мерка, спрема 1 дете


Согласно со Законот за заштита на деца, децата можат да остварат и парична помош и тоа: еднократна парична помош, помош во натура, детски додаток, посебен додаток, одмор и рекреација и здравствена заштита. Најзастапени остварени права кои ги оствариле децата се еднократна парична помош 77 мерки спрема 53 деца во 2019 година, 43 мерки во 2020 година и 8 мерки во 2021 година. Помош во натура е застапена со 77 мерки спрема 55 деца во 2019 година, 10 мерки спрема 12 деца во 2020 година, а во 2021 година ниедно дете не го остварило ова право, помош во натура.

 Она што особено се забележува е дека во период од три години само 2 деца  биле поддржани  во остварување  на право на здравствена заштита во 2020 година.

Табела  бр. 9 Форми на заштита согласно со Правилникот за формата и содржината и начинот на водење на Регистарот за примена на мерки на помош и заштита на деца и малолетници во ризик, новоевидентирани и евидентирани во 2019, 2020 и 2021 година

	Форми на заштита 
	Број на мерки за помош и заштита преземени спрема деца, малолетници  и нивните семејства во јануари - декември 

	
	2019
	2020
	2021

	4.ЗАКОН ЗА СЕМЕЈСТВО
	
	
	

	Склучување на брак

	· Давање стручна помош во постапка склучување на брак на малолетно лице со наполнети 16 години 
	35 мерки, спрема 35 деца
	11 мерки, спрема 11 деца
	13 мерки, спрема 13 деца

	      Надзор над вршењето на родителско право

	· Надзор над вршењето на родителското право (преземање посебни мерки заради заштита на личноста, правата и интересите на детето) 
	33 мерки, спрема 29 деца
	7 мерки, спрема 7 деца
	7 мерки, спрема 7 деца

	· Ги предупредува родителите на недостатоците во воспитанието и развојот на детето 
	356 мерки, спрема 328 деца
	304 мерки, спрема 304 деца
	740 мерки, спрема 740 деца

	· Упатување во здравствена установа 
	113 мерки, спрема 84 деца
	135 мерки, спрема 135 деца
	8 мерки, спрема 8 деца

	· Вршење постојан надзор над вршењето на родителското право во поглед на сите деца или само во поглед на некое од нив 
	40 мерки, спрема 34 деца

(нивните родители)
	20 мерки, спрема 20 деца

(нивните родители)
	29 мерки, спрема 29 деца

(нивните родители)

	· Донесување решение за одземање на детето од едниот и доверување на другиот родител, др. лице или установа
	1 мерка, спрема 1 дете
	
	

	· Поведена постапка за одземање на родителското право  
	1 мерка, спрема 1 дете
	
	


Во однос на активности кои ги спроведува центарот за социјална работа во давање на стручна помош во постапка склучување на брак на малолетно лице со наполнети 16 години, бројот на малолетни лица  во  2019 година е 35 деца, а во 2021 година се преземени мерки за 13 деца.

Во табелата бр. 9  прикажан е надзор над вршење на родителско право кое го презема центарот за социјална работа каде бројот на мерки се намалува, но во однос на предупредувањето на родителите на недостатоци во воспитување и развој на децата двојно се зголемени мерките  356 во 2019 во однос на 740 мерки во 2021 година.

Она што се забележува до однос на двете мерки донесување на решение за одземање на детето од еден родител и доверување на друг родител или на друго лице или на установа и поведување на постапката за одземање на родителско право во двете години  2019 и 2021 не е преземена ниедна меркиа, а за двата вида на надзори во 2020 и 2021 година нема преземени мерки.

Табела бр. 10 Форми на заштита согласно со Правилникот за формата и содржината и начинот на водење на Регистарот за примена на мерки на помош и заштита на деца и малолетници во ризик, новоевидентирани и евидентирани во 2019, 2020 и 2021 година
	Форми на заштита  
	Број на мерки за помош и заштита преземени спрема деца, малолетници  и нивните семејства 

	
	2019
	2020
	2021

	4. СТАРАТЕЛСТВО
	
	
	

	· Старателство над малолетни лица/дете без родителска грижа 
	11 мерки, спрема 11 деца
	3 мерки, спрема 3 деца
	11 мерки, спрема 11 деца

	· Поведена постапка за ставање под старателство 
	
	
	2 мерки, спрема 2 деца

	· Поставен старател
	
	
	2 мерки, спрема 2 деца

	· Разрешување на старател 
	
	1 мерка, спрема 1 дете
	

	· Застапување на лицето под старателство во правни дела во кои како друга странка учествува брачниот другар или близок роднина на старателот 
	
	
	4 мерки, спрема 4 деца


Од податоците во табела бр. 10 каде се прикажани податоци за старателство врз деца  во период 2019-2021 година во однос на деца без родителска грижа, поведување на постапка за ставање под старателство, поставување на старател, разрешување на старател и застапување на лице под старателство во правни дела во кои како други странки учествува брачен другар или близок роднина старател. Се забележува тренд на зголемување на бројот на деца кои се ставени под старателство од 3 деца  во 2020 година  на 11 деца во 2021 година. Во однос на поведување на постапка на разрешување на старател во 2021 година нема ниеден случај.
Општините и нивната улога во областа на социјална заштита на деца во ризик

Заради успешно извршување на своите законски надлежности во областа на социјалната  и детска заштита неопходно е општините да имаат ефикасна внатрешна организација и систематизација на работните места. Стручната и ефикасна администрација претставува важен фактор за извршување на функциите на општината во насока на подобрување на животните услови за сите граѓани кои живеат на нејзината територија, а особено за ранливите категории како што се деца во ризик. Со цел изнаоѓање соодветни начини за задоволување на потребите на деца во ризик, кои имаат потреба од социјални услуги во местото каде живеат, неопходно е општините во рамките на својата администрација да имаат вработено лица со завршено високо образование од областа на хуманистичките науки кои ќе бидат ангажирани на работни задачи од областа на социјалната и детска заштита.

Во однос на прашањето за организационата структура и поставеност на општините (сектори и одделенија), податоците покажуваат дека од една страна постојат големи разлики помеѓу урбаните и руралните општини, но од друга страна постојат значителни разлики и помеѓу самите урбани општини.

Податоците добиени со истражувањето покажуваат дека во ниту една од општините не постои посебен сектор за социјална заштита. Исто така, голем е и бројот на општини во кои не постои ниту одделение кое работи на прашањата од областа на социјалната заштита. 

Добиените податоци од интервјуто покажуваат дека од вкупниот број општини во Република Северна Македонија, само во 60% од урбаните општини постои одделение за социјална заштита. При што, станува збор за одделение кое, покрај за прашањата од областа на социјалната заштита, е надлежно и за прашањата од областа на здравствената заштита и заштитата на децата, и истото функционира во рамки на секторот за јавни дејности. 

Општината во согласност со своите можности има обврска да ги поддржува сите предлози кои имаат за цел зголемување на бројот на субјекти кои нудат услуги од социјална заштита и ја поттикнуваат конкуренцијата во овој сектор. На овој начин се зголемува понудата на услуги од социјална и детска заштита, а старите лица имаат можност да изберат од кој субјект ќе ги користат услугите што им се потребни, со што ќе се намали сегрегацијата и одвојувањето на старите лица од нивната природна средина.
Приватниот профитен сектор и неговата улога во социјалната заштита
 Во Република Северна Македонија преку мерките и активностите кои државата ги презема во насока на поддршка на процесот на плурализација во областа на социјалната и детска заштита, на приватниот сектор му е дадена можност за вклучување во оваа област. Преку практична примена на овој процес правните и физички лица добија законска можност за организирање социјални услуги на деца во ризик. Во тој контекст, приватниот сектор е широко поле за дејствување во обезбедувањето услуги од социјална заштита кои се наменети за деца во ризик. На овој начин приватниот сектор има можност да понуди широк спектар од услуги кои ќе бидат во насока на задоволување на потребите на децата во ризик и обезбедување соодветна помош и поддршка на нивните семејства.
Невладиниот сектор и неговата улога во социјалната заштита на деца во ризик Преку примена на плурализмот во социјалната заштита се создаде можност за активно учество на организациите од невладиниот сектор во испорачување услуги на децата во ризик. Од аспект на услугите кои се наменети за децата овие организации можат да организираат различни социјални услуги во согласност со индивидуални потреби на децата во ризик. Меѓутоа, искуствата покажуваат дека и покрај ваквата можност, организациите од овој сектор во Република Северна Македонија се фокусираат само на обезбедување социјални услуги кои спаѓаат во рамки на дневен центар и центар за давање помош во домашни услови.
Ваквата состојба е разбирлива бидејќи социјалните услуги се поевтини и бараат многу помали вложувања во споредба со институционалните за кои се потребни многу поголеми финансиски средства и инвестиции, кои невладиниот сектор не е во можност да ги обезбеди. Како и заради фактот што овозможуваат задоволување на потребите на деца во ризик во средината во која живеат што претставува еден од клучните приоритети на организациите од невладиниот сектор. 

Кога се зборува за учеството на невладиниот сектор во испорачувањето социјални услуги од социјална и детска заштита треба да се потенцира дека нивната улога е особено важна од повеќе аспекти. Имено, тие имаат близок и непосреден контакт со крајните корисници, немаат сложени процедури како јавните служби, имаат на располагање волонтери со различен вид и степен на образование, работно искуство и сл. Исто така, имаат слобода во креирањето на сопствените програмски активности и можат да користат финансиски средства од различни извори и сл. 
Законите предвидуваат заштитата на децата жртви на насилство со остврување на посебна постапка која бара знаења и вештини на лица кои работат со детето, како и развиена и координирана мрежа на компетентни професионалци кои би обезбедиле заштита и поддршка на децата. 
За да се добијат релевантни информации во однос на овој рамковен индикатор беа собирани податоци преку повеќе подиндикатори со кои се прикажуваат специфичните сервиси кои се обезбедуваат за децата жртви на насилство од страна на здружение на граѓани. Сите здружение на граѓани вклучени во проценката придонесоа со статистички и квалитативи податоци во однос на обезбедените социјални услуги за деца жртви на насилство.  

Приказ на услугите кои ги обезбедиле здружение на граѓани за деца жртви на насилство во текот на 2017 согласно индикаторите:

	Ред.
бр.
	Назив на индикаторот
	Вк.:
	Ред.
бр.
	Назив на индикаторот
	Вк.:

	В.г.1
	Број на деца жртви на насилство сместени во прифатилиште од страна на ЗГ
	1
	В.г.7
	Број на деца жртви кои продолжиле во редовно образование со поддршка на здружение на граѓани (деца што најмалку еден месец не биле вклучени во образовен систем)
	74

	В.г.2
	 Број на деца жртви кои добиле психолошко советување од страна на здружение на граѓани
	153
	В.г.8
	 Број на деца жртви кои биле вклучени во вонредно образование со поддршка на здружение на граѓани 
	0

	В.г.3
	Број на деца кои добиле медицинска помош на иницијатива на ЗГ
	17
	В.г.9
	Број на деца жртви вклучени во неформални облици на образование (вештини, занает и сл.)
	2

	В.г.4
	Број на деца жртви кои добиле правно советување од страна на здружение на граѓани
	25
	В.г.10
	 Број на деца над кои е извршено насилство кои добиле парична помош од Центарот за социјална работа на иницијатива на здружение на граѓани
	0

	В.г.5
	Број на деца жртви кои добиле информации за расположливите сервиси од страна на здружение на граѓани
	126
	В.г.11
	Број на случаи каде се врши надзор врз родителско право по иницијатива на ЗГ
	3

	В.г.6
	 Број на деца жртви на насилство сместени во згрижувачко семејство по предлог на здружение на граѓани
	0
	В.г.12
	Број на случаи на ограничено родителско право
	0

	В.г.7
	 Број на деца жртви кои се вклучени во редовно образование со поддршка на здружение на граѓани (претходно воопшто не биле вклучени во образовен процес)
	92
	В.г.13
	Број на случаи на одземено родителско право
	0

	В.г.7
	 Број на деца жртви кои продолжиле во редовно образование со поддршка на здружение на граѓани (деца што најмалку еден месец не биле вклучени во образовен систем)
	92
	В.г.14
	Број на пријави до здружение на граѓани од страна на вработени во институции
	1

	
	
	
	В.г.15
	Во здружение на граѓани постојат етички кодекси за следење на однесувањето на персонал кој работи со деца.
	4


       Имајќи ја во предвид ризичната група на деца жртви на насилство често се забележува потреба од сместување на дете во Прифатилште по предлог на здружение на граѓани. Но, податоци покажуваат дека во 2017 година е остварено сместување само за едно дете и тоа за дете жртва на трговија со деца, додека други сместувања немало. Постоечкото државно Прифатилиште е специјализирано за сместување на жртви на трговија со луѓе и сексуално насилство и може да смести само деца здружение на граѓани над 12 години и возрасни лица од женски пол. Ова прифатилиште е раководено од Отворена порта. Во РСМ. не постојат други специјализрани прифатилишта за сместување на деца жртви на насилство(Услугата психолошко советување на дете жртва на насилство се остварува со вклучување на различити видови на третмани и сесии, индивидуално советување од стручен персонал од ЗГ и истото е обезбедено за 153 деца жртви на насилство. Се забележуваат и добри примери на ЗГ кои обезбедуваат заштита на деца од физичко, психичко, сексуално и економско насилство и експлоатација и тоа преку програмата  на здружение на граѓани Хера во Прв семеен центар во четири града во Република Македонија. 

Медицински услуги се обезбедуваат за деца жртви на насилство преку редовни медицински прегледи и давање на здравствени услуги. За деца кои немаат здравствено осигурување се плаќаат услуги од средства на здружение на граѓани. Медицински услуги со поддршка на здружение на граѓани добиле 17 деца жртви на насилство.

Правно советување се остварува преку информирање и застапување на деца жртви на насилство на судски рочишта. Особено внмание се посветува на подготовка на дете за судски процес. Страв од соочување со обвинетите, стравови од контактите со судски органи се надминуваат со интензивни советувања од страна на психологот и адвокатот кои дополнително го подржуваат детето жртва во текот на судскиот процес. Правно советување добиле 25 деца жртви на насилство, а правно застапување 2 деца, додека покрената е судска постапка за 2 деца. Според расположливите податоци со кои располагаат ЗГ судските постапки обично траат во просек околу 3 години што се доведува во прашање нивната ефикасност и имаат негативно влијание врз менталното здравје на децата.
Од податоците добиени од спроведените интервјуа се истакна сознанието дека се воспоставува соработката во најголем дел од даватели на услуги, се базираат меѓусебни контакти и соработка која се однесува на заедничките корисници деца во ризик особено помеѓу центрите за социјална работа и други даватели на услуги на децата во ризик. Сите испитаниците во текот на истражувањето потенцираа дека обемот на соработката помеѓу давателите на социјални услуги и понатака се развива со градење на интензивна и редовна  соработка на даватели на услуги на децата во ризик и нивните семејства од државните установи, но и лиценцирани даватели на социјални услиги.

Во областа на социјалната и детската заштита во процесот на креирање на политиките се обезбеди партиципација на давателите на социјални услуги чии ставовите и мислење е дека нивното активно учество во креирањето на политиките и обезбедено потребни услуги,  влијае  на поголема  ефикасност во  задоволување на индивидуалните потреби на децата во ризик.

Самите даватели на услуги се лоцирани во локалните средини во кои живееат и самите деца во ризик со што се  зголемува достапноста на услуги и ги  надминуваат пречките кои беа присутни  кога услугите се даваа само  во дел од локалните заедници.

Да би се успело во надминување на социјални ризици во кои се наоѓаат децата  квалитетот на социјалните услуги има значајно влијание а со тоа и нивното прифаќање  и нивната одржливост во заедницата.

Самото оставрување на социјални услуги и нивното користење  за голем број на деца е  поддршака за вклучување и останување во образовниот систем. Стекнување на вештини  кои на деца во ризик  им помагаат да постиганат успех во училиште и да останат во него со добра социјална интеграција.
На прашањето за учество во подготвена и усвоена програма за социјална заштита само мал дел на испитаници учествувале и истата е усвоена. Се ова укажува дека процесот на ангажирање  на даватели на услуги треба да продолжи и да се зајакнува.

Сите општини се изјасниле дека се предвидени средства за реализирање на активности од областа на социјална и детска заштита, но средствата се во различен износ.

Активностите кои се однесуваат за заштита и грижа за деца во ризик,  се спроведени од страна на даватели на социјални услуги најчесто финасиски средства, еднократна парична помош а потоа услуги на информирање и упатување до други даватели на социјални услуги на децата во ризик и нивните семејства.

Само во дел на оштините отворени се Дневни центри за деца во ризик и тоа се најчесто проекти финансиски поддржани од меѓународни организации и со завршување на финансирање нивната одржливост се доведува во прашање.

Најчести проблеми со кои се сретнуваат даватели на социјални услуги на децата  во ризик се  немање на структурални идикатори за отварање на дневни центри за деца во ризик, простор, човечки ресурси, континуирано обезбедување на финансиска поддршка и опременост.

Испитаниците истакнаа дека остваруваат соработки со други организации кои спроведуваат активности за заштита и грижа за деца во ризик, затоа што е потребна мултисекторска соработка во задоволување на индивидуални потреби  на децата во ризик и нивните семејства. Активности  во  кои соработуваат се најчесто во финансиска поддршка или подршка во оставрувањето на права од системот на социјална и детска заштита, најчесто парични права а потоа остварување на здравствена заштита и вклучување во образовниот систем на децата, поддршка на семејството во оставрување на законски задолжително основно и средно образование на децата.

Испитаниците како најголеми проблеми со кои се соочуват во спроведување на своите обврски во работа со деца во ризик, ги наведоа голем број на деца во дел на локалните самоуправи кои имаат потреба од поддршка во стекнување на основни вештини, подршка во изврпшување на домашните задачи од училиште, слаба финансиска состојба на семејствата на децата во ризик и невоспоставените добри соработки помеѓу даватели на услуги особено поради административните проблеми кои ги имаат семејствата  на децата во ризик.

Не постои системска проценка и пратење на потребите на децата, потребите се идентификуваат во согласност  со ризикот  во кој ќе се најде детето и неговото семејство.

Само дел од општините, локалните самоуправи целосно ги подржуваат Дневните центри за деца во ризик, дел невладини организации, но и самите Центри за социјална работа.

Што се однесува до структурални фактори за отварање на Дневни центри  за деца во ризик, испитаниците истакнаа дека дел од  нив имаат изготвено и усвоено Елаборати а дел се спремни да ги изготват. Постојат даватели на услуги кои можат да подржуваат Дневни центри, но се забележува и понатамошна потреба од  нивното зајакнување.

Локалните самоуправи може да обезбедат средства за работа на веќе постоечки Дневен центар за деца во ризик кога за истиот на локалната самоуправа би се пренеле основачките и управувачките права. Но, тоа се податоци од дел на локалните самоуправи со кои се спроведе интервју, што не е потврдено од други локални самоуправи.
ЗАКЛУЧОЦИ И ПРЕПОРАКИ
`
Последниве години во Република Северна Македонија се случија големи промени на социјален, економски и политички план. Социјалните трендови, какви што се невработеноста, социјалната несигурност, намалениот животен стандард, социопатолошките појави: алкохолизам, наркоманија, проституција и слично, влијаат врз семејството, а тоа често пати доведува до нарушување на семејните односи. 

Имајќи го предвид фактот дека семејството претставува примарна група во која се конституира и развива личноста на детето, јасно е дека нарушувањето на хармоничните односи во семејството нужно негативно се одразува врз можноста за задоволување на потребите на детето, со што се загрозува неговиот развиток. Како последица на овие негативни процеси сè повеќе се зголемува бројот на конфликтни семејства, запоставувани и злоставувани деца, и деца без родители и без родителска грижа.

Децата без родителска грижа најчесто манифестираат лошо однесување (проблеми во однесувањето) и имаат емоционални проблеми. Децата со нарушување во однесувањето не покажуваат способност или волја да ги почитуваат правилата и нормите на однесување кои се пропишани од општеството, неспособни се да воспостават самоконтрола, или пак усвојуваат стандарди на однесување кои не коинцидираат со нормите на општеството. Додека пак, децата со емоционални проблеми манифестираат депресија, социјална инхибираност (срамежливост).

Децата кои се физички, емоционално и социјално незрели, се загрозени поради овие искуства и затоа освен физичко згрижување, им е потребна дополнителна помош, т.н. психосоцијална интервенција. 

За промена на ваквата ситуација потребно е да се направат сите напори за справување со овој проблем. Пред сè, потребно е успешно спроведување на социјалната заштита (преку примена на соодветните форми на заштита, како и преку максимално остварување на програмите за социјална заштита), како и максимално ангажирање на  невладиниот секторот и локалната самоуправа преку остварување на заедничка соработка со релевантните институции низ  плуралниот систем на социјална заштита кој овозможува поголем број на социјални услиги, нивна достапност и квалитет кои ги нудаат лиценцирни даватели на социјални услуги овозможувајќи им развој и социјална интеграција во  локалната средина.

Како резултат на сѐ поголемиот број на деца во ризик, сѐ повеќе се зголемува потребата од услуги од социјална и детска заштита. Зголемените побарување за социјални услуги, од една страна и ограничените финансиски можности и сѐ поизразената економска криза на државата од друга страна ја наметнуваат потребата од поинтензивна примена на плурализмот во социјалната и детска заштита со цел на соодветен начин и навремено да можат да се задоволат потребите на деца во ризик.
Во овој контекст, се наметна потребата од испитување на влијанието на плурализмот врз социјалната и детска заштита на деца во ризик. Од тие причини, за потребите на овој магистерски труд спроведено е истражување кое имаше за цел да ја анализира состојбата во областа на социјалната и детска заштита на деца во ризик во Република Северна Македонија и да утврди дали со примена на плурализмот во социјалната и детска заштита се подобрува  потребната поддршка на деца во ризик, да согледа кои се даватели на социјални услуги и права.
Врз основа на добиените резултати од истражувањето, се покажува дека со примена на плурализмот се подобри заштитата на деца, како во однос на законската регулатива, активностите на сите релевантни субјекти во областа на социјална заштита на деца во ризик и голем број други податоци и информации со што се потврди општата хипотеза. 

Исто така, резултатите од истражувањето ги потврдија и поединечните хипотези.

Со плурализмот во социјалната заштита на деца во ризик се создава можност за вклучување на поголем број актери во обезбедувањето социјални услуги. Податоците од истражувањето потврдуваат дека со примена на процесот на плурализам во социјалната заштита на деца во ризик во Република Северна Македонија, освен јавниот сектор кој во минатото беше единствен во испорачувањето социјални услуги, во оваа област се вклучија и општините, невладиниот сектор и приватниот профитен сектор. Меѓутоа, иако постојат значителни подобрувања во однос на вклучувањето на поголем број субјекти, сепак податоците покажуваат дека сè уште во Република Северна Македонија не постојат доволен број субјекти на локално ниво кои нудат услуги од областа на социјална заштита на деца во ризик. Ваквата состојба се должи како резултат на фактот што државата не обезбедува стимулативни мерки за вклучување на профитниот сектор во областа на социјална заштита на деца во ризик. 

Исто така, секоја година државата планира одвојување финансиски средства за поддршка на невладиниот сектор во обезбедувањето услуги од социјална заштита на деца во ризик. Како резултат на малите стручни капацитети на најголем дел од општините за извршување на надлежностите во областа на социјална заштита на деца во ризик недоволна е нивната вклученост во проекти и активности од оваа област. 
Со плурализмот во социјалната и детска заштита на деца во ризик се создава поголема понуда на социјални услуги и права. Податоците од истражувањето потврдуваат дека како резултат на процесот на плурализам значителното се подобрува состојбата, но сепак во Република Северна Македонија сè уште има недостаток на социјални услуги и е потребно понатака да се работи на нивно зголемување и подобрување на квалитетот. 
Со плурализмот во социјалната заштита на деца во ризик се нудат нови форми на заштита. Од податоците добиени со истражувањето се потврди дека со процесот на плурализам во социјалната заштита на деца во ризик се појавија нови форми на заштита, пред сè станува збор за Дневен центар за деца и Центар за давање помош во домашни услови. Меѓутоа, податоците покажуваат дека овие форми на зашатита сè уште не се развиени во доволен број населени места и истите сè уште не се достапни за најголем број од деца во ризик во Република Северна Македонија. 

Со плурализмот во социјалната заштита на деца во ризик се зголемува достапноста на услугите до корисниците. Податоците од истражувањето потврдуваат дека со примена на процесот на плурализам во социјалната заштита на деца во ризик се зголеми бројот на деца кои имаат пристап до овие услуги. Подобрувањата пред сè се однесуваат на фактот дека, во споредба со претходно, се појавија даватели на социјални услуги во поголем број населени места во државата. Меѓутоа, податоците потврдуваат дека иако има значителни подобрувања, сепак состојбата сè уште не е на потребното ниво. Сè уште мал е бројот на услуги во локалната заедница, како резулатат на што е отежнат пристапот на деца во ризик, особено на оние од руралните средини, до услуги од социјална заштита. 
Со плурализмот во социјалната заштита на деца во ризик се зголемува квалитетот на услугите кои се испорачуваат до корисниците. Податоците од истражувањето покажуваат дека со примена на процесот на плурализам во социјалната заштита во значителен степен се подобри заштитата на деца во ризик во Република Северна Македонија, поголема достапност на услуги, што овозможи индивидуално задоволување на потребите на децата во ризик. 
Во овој дел, во кој се презентирани заклучоците од истражувањето, кои јасно и недвосмислено ги потврдуваат поставените хипотези, презентираните и одредените заклучоци кои директно не се однесуваат на поставените хипотези, но истите се од исклучителна важност за поефикасна примена на плурализмот во социјалната и детска заштита на деца во ризик.

Иако се прават сериозни чекори за децентрализација, сепак сè уште доминираат елементите на централизиран систем во кој клучна улога има државата. Центрите за социјална работа извршуваат голем број диференцирани функции кои се делегирани од страна на Министерството за труд и социјална политика, меѓутоа истите не преземаат сопствена иницијатива за воведување дополнителни права и услуги за деца во ризик. Исто така, центрите немаат организациони единици во кои децата во ризк ќе можат на едно место да ги остварат сите права од социјална и детска заштита, туку се принудени да се движат низ неколку одделенија на ист центар за социјална работа. 

Сè уште постои некоординираност помеѓу јавниот, приватниот и невладиниот сектор, а недоволна е меѓусебната координираност и помеѓу централната и локалната власт. Се работи на персонализирани услуги, прилагодени на индивидуалните потреби на корисникот. Активна е позицијата на корисниците во социјалната заштита, односно системот за социјална заштита ги активира децата во ризик и нивните семејства во надминување на социјалниот ризик во кој се наоѓаат. Децата и нивните семејства се информирани за правата од социјална заштита и не е обезбеден систем за партиципација на корисниците и давателите на социјални услуги во креирањето на политиките за социјална заштита на децата во ризик.
ПРЕПОРАКИ

Врз основа на добиените резултати и заклучоците од истражувањето, но земајќи ги предвид и позитивните практики и искуства од земјите од Балканот, Западна Европа и САД, во Република Северна Македонија се наметнува потребата од развој на инклузивен и децентрализиран систем за социјална заштита на деца во ризик. Трансформацијата на постоечкиот систем подразбира развој на услуги во заедница преку зајакнување на улогата и одговорноста на општините, како и обезбедување поголема вклученост и соработка на јавниот, приватниот и непрофитниот сектор во обезбедувањето услуги од социјална заштита за деца во ризик и нивните семејства.
Во новиот пристап централно место треба да имаат корисниците, децата, меѓутоа не како пасивни објекти кон кои е насочена помошта, туку истите да имаат активна позиција во сите фази од креирање на Индивидуални планови за корисници на социјални услуги/деца во ризик,  мерките и активностите кои се однесуваат на нивните потреби.. 

Во однос на развој на конкурентноста во областа на социјална заштита на децата во ризик неопходно е креирање стимулативни мерки кои ќе резултираат со поголемо учество на приватниот профитен сектор во обезбедувањето социјални услуги на локално ниво. Стимулативните мерки пред сè треба да се однесуваат на утврдување на сет од даночни олеснувања кои ќе бидат наменети за приватните провајдери кои обезбедуваат социјални услуги за деца. 
Потребно е воспоставување правно регулиран механизам преку кој државата ќе се обврзе секоја година, преку јавно објавени повици, да ги поддржува невладини  организации во реализација на проекти кои  ќе имаат за цел обезбедување услуги од социјална и детска заштита на деца во ризик, но и проекти за подобрување на животот и животните услови на децата во ризик.

 Зајакнување на стручните капацитети на општините во делот на социјална и детска заштита, со цел искористување на можноста за добивање финансиски средства од различни фондови и донатори. Исто така, од исклучителна важност е развој на јавно приватното партнерство во обезбедувањето на социјални услуги за  деца во ризик на локално ниво.
Кога станува збор за зголемување на понудата на социјални услуги за децата во ризик неопходно е преземање интензивни активности за зголемување на бројот на даватели на социјални услуги на локално ниво и на територијата на целата држава. Неопходно е изградба на нови установи за социјална заштита на децата во ризик кои нема да го имаат класичниот институционален карактер од масовен тип каде во еден објект се сместуваат поголем број корисници/децата и нивните семејства, туку истите ќе бидат составени од помали организациони единици кои обезбедуваат похумани услови за живеење кои се блиски на семејниот облик на домување. 
Обезбедување поголема поддршка од страна на Министерството за труд и социјална политика за приватните установи за социјална заштита на децата во ризик. Надградување на постоечката законска регулатива во насока на центрите за социјална работа за да им се даде можност самостојно и/или во соработка со останатите партнери на локално ниво да креираат права и услуги во поголем обем од оние предвидени во Законот за социјална заштита. На тој начин, врз основа на утврдените потреби и проблеми на децата во ризик, центрите за социјална работа ќе имаат можност да понудат соодветни и ефикасни решенија за нивно задоволување и решавање, кои ќе бидат прилагодени на крактеристиките на локалната заедница и истите ќе претставуваат дополнување на правата и услугите кои ги гарантира и обезбедува државата.
Со цел интензивирање на развојот на нови форми за социјална заштита на деца во ризик се наметнува потребата од преземање интензивни и конкретни мерки за развој на социјални услуги (дневни центри за децата во ризик и центри за давање помош во домашни услови). Неопходно е обезбедување соодветни стимулативни мерки за поддршка на згрижувачите кои згрижуваат деца во ризик. Исто така, неопходно е креирање мерки за поддршка на семејството во обезбедувањето помош и грижа за своите деца.

Со цел зголемување на достапноста на услугите до децата во ризик неопходно е интензивирање на активностите на општините во обезбедување на социјални услуги на локално ниво. Креирање посебни стимулативни мерки за давателите на социјални услуги кои ќе нудат услуги во локалната заедница и во рурална средина. 
Со цел создавање услови за квалитетен и достоинствен живот на децата во ризик и обезбедување соодветна социјална и детска заштита, врз основа на добиените резултати и заклучоци од истражувањето, освен претходно наведените произлегуваат и следните препораки: 

· Обезбедување континуитет на достапна, прифатлива, висококвалитетна социјална заштита, почнувајќи од основните форми за помош и поддршка во заедницата, па сè до најразличните форми на социјални услуги;
· Надополнување на социјалните политики со мерки и активности за превенција и справување со проблемот на злоупотреба и запоставување на деца во ризик;

· Интензивирање на соработката на локално ниво помеѓу сите инволвирани и надлежни страни со цел оптимално искористување на расположливите ресурси;
· Поголемо учество на општините во обезбедување услуги од социјална заштита на децата во ризик и развој на услуги на локално ниво;

· Воспоставување правно регулиран механизам кој ќе обезбеди вклученост и партиципација на граѓанското општество, особено на организациите на деца во ризик во формулирање, имплементирање и мониторинг на политиките за заштита на правата, решавање на проблемите и задоволување на потребите на децата  во  ризик;
· Воспоставување правно регулиран механизам кој ќе обезбеди вклученост и партиципација на крајните корисници и давателите на социјални услуги во процесите на креирање, изменување или дополнување на законската регулатива со која се уредува областа на социјална  и детска заштита на деца во ризик;
· Спроведување национално истражување на потребите на старите лица;
· Поголема соработка помеѓу јавните и приватните установи за социјална заштита на децата во ризик;
· Подигање на јавната свест за позитивните аспекти од користење на услугите кои ги нудат установите за социјална и детска заштита на децата во ризик;

· Обезбедување континуирана едукација на персоналот кој работи во областа на социјална  и детска заштита;
· Реорганизација на центрите за социјална работа во насока да формираат работни единици (одделенија, стручни тимови и сл.) во кои децата во ризик ќе можат на едно место да ги остварат сите права од социјална заштита за кои е надлежен центарот;
· Создавање услови децата во ризик да можат активно да партиципираат во општеството во согласност со нивните индивидуални потреби, желби и капацитети;
· Изготвување „Водич за деца во ризик“ во кој детално ќе бидат наведени сите права кои децата во ризик можат да ги остварат во областа на социјалната и детска заштита, здравствената заштита, образование и здравство. Во овој водич треба да бидат објаснети и начините и постапката за остварување на правата и услугите, како и контакт-информации од надлежните институции;
· Поттикнување и развој на волонтеризмот во областа на социјална и детска заштита на децата во ризик.

Препораките во однос на измените и дополнувањата на законските регулативи и соодветноста на примена на мерки и активности врз стручната и административната работа со деца  во ризик, се следните:

· За успешно, ефикасно и поквалитетно извршување на работните задачи и активности и почитување на законските рокови за извршување на истите, како и поголема посветеност во превентивната работа со корисниците кои се изложени на социјални ризици од кој било вид, потребно е зголемување на кадровската екипираност со стручен кадар од различен профил (социјални работници, психолози, педагози, правници, дефектолози и сл.). 

· За ефикасна и успешна примена на електронските програми ЛИРИКУС и СПИЛ, неопходно е функционирање на Статистичкиот модул за обработка на податоци за права и услуги од социјалната и детската заштита, заради добивање на релевантни и веродостојни податоци кои се од значење за спроведување на анализи кои понатаму ќе бидат предуслов за давање препораки за унапредување на работата на центарот  за социјална работа и за подобрување на положбата на лицата во ризик.

· За постигнување ефективност во работата во однос на настанатите законски измени во одделни области, се препорачува спроведување на интерни обуки во рамките на сите служби.

· Предлози за измена на регулативата со образложение како промената би влијаела врз подобрување на положбата на деца во ризик. 

· За унапредување на работата со децата во ризик и судир со законот, потребно е квалитетна соработка со локалната заедница и со советите за детско претстапништво кои би требало согласно со законот да функционираат во истите.  

· Да се продолжи со плуралниот систем на поддршка на децата во ризик со развој и ангажирање на партнерски организации, на центрите за социјална работа, локалната самоуправа, здруженија на граѓани, хуманитарни организации, приватни даватели на услуги кои се лиценцирани за давање на услуги на деца во ризик.

ПРИЛОГ 1

Прашалник за даватели на социјални услуги на деца во ризик

1. Пол а) машки  б)женски

2. Возраст.................... години

3. Вработени сте во:
а)
Општина

б)
Центар за социјална работа

в) 
Приватна установа

г) 
Локална самоуправа

д)
Здружение на граѓани

ѓ). Хуманитарна организација
е) 
Друго .................................

4. Дали сте учествувале во:

а) Подготвена и усвоена програма за социјална заштита

б) Подготвена програма за социјална заштита, но не усвоена

в) Нема програма

г) Друго________________________________________________

5.  Дали во буџетот на општината се предвидени средства за реализирање на активности од областа на социјална и детска заштита?

ДА  □      НЕ    □

Ако одговорот е ДА, наведете на годишно ниво колку изнесуваат средствата што општината ги издвојува за активности од областа на социјална и детска заштита.

6.  Наведете ги активностите кои се однесуваат за заштита и грижа за деца во ризик, а се спроведени од страна на вашата организација во последната година.

____________________________________________________________________________
7. Кои услуги ги имаат добиено децата во ризик?

а) 
Услуги за информирање и упатување

б) 
Услуги за стручна помош и поддршка

в) 
Услуги за социјална превенција и советување

г) 
Услуги во домот

д) 
Услуги во заедницата

ѓ) 
Услуги вон семејство

8. Дали во вашата општина постои Дневен центар за деца во ризик?


ДА □      НЕ □

Ако одговорот е ДА, наведете на кој начин општината партиципира во функционирањето на Дневниот центар:

а) 
Простор

б) 
Опрема

в) 
Човечки ресурси

г) 
Финансиски средства (да се наведе месечниот придонес_____________) 

д) 
Друго __________________________________________________

9. Дали остварувате соработка со други организации кои спроведуваат активности за заштита и грижа на деца во ризик?

ДА □      НЕ □


Ако одговорот е ДА, наведете ги сите активности за заштита и грижа на лицата во ризик кои општината во соработка со локалните невладини организации ги има реализирано во последната година 
(да се даде краток опис на активностите/проекти и име на невладината организација) 

    ____________________________________________________________________________ 
____________________________________________________________________________ 
10. Наведете ги трите најголеми проблеми со кои се соочува во спроведување на своите обврски во работа со деца во ризик

1.    ____________________________________________________________________________ 
____________________________________________________________________________ 
2.     ____________________________________________________________________________ 
____________________________________________________________________________ 
3.     ____________________________________________________________________________ 
____________________________________________________________________________ 
11. Наведете ги трите најголеми проблеми со кои се соочува вашата организација во спроведување на своите обврски на пренесените надлежности за Законот за социјална и детска заштита?

1.     ____________________________________________________________________________ 
____________________________________________________________________________ 
2.     ____________________________________________________________________________ 
____________________________________________________________________________ 
3.     ____________________________________________________________________________ 
____________________________________________________________________________ 
12. Наведете ги трите најголеми проблеми со кои се соочува вашата организација во спроведување на своите обврски на пренесените надлежности за Законот за социјална заштита?

1.     ____________________________________________________________________________ 
____________________________________________________________________________ 
2.     ____________________________________________________________________________ 
____________________________________________________________________________ 
3.     ____________________________________________________________________________ 
____________________________________________________________________________ 
13. Дали од страна на вашата организација се утврдени потребите на деца во ризик?


  ДА □      НЕ □

Ако одговорот е ДА, да се наведе на кој начин се идентификувани потребите на лицата во ризик?

    ____________________________________________________________________________ 
____________________________________________________________________________ 
14. Дали вашата организација може да формира Дневен центар за деца во ризик во целост финансирана и управувана од страна на локалната самоуправа?

 ДА □      НЕ □



Ако одговорот е НЕ, да се наведат причините:

________________________________________________________________________________________________________________________________________

15. Дали вашата организација може да изработи елаборат за основање на Дневен центар за лица во ризик? 

ДА □      НЕ □

Ако одговорот е НЕ, да се наведат причините:

________________________________________________________________________________________________________________________________________

16. Дали вашата организација може да обезбеди средства за работа на веќе постоечки Дневен центар за деца во ризик кога за истиот на локалната самоуправа би биле пренесени основачките и управувачките права?

  ДА  □      НЕ□

Ако одговорот е НЕ, образложете дали со постоечките средства, што се префрлуваат како блок дотации, општината ќе може да ги обезбеди потребните средства за функционирање на таквиот дневен центар:
17. Дали  вашата организација од сопствените извори на приходи би можела да обезбеди средства за основање и функционирање на дневен центар за деца во ризик?

  ДА  □      Не □



   Ако одговорот е НЕ, да се даде образложение:

________________________________________________________________________________

18. Од кои од наведените сопствени извори на финансирање, локалната самоуправа би можела да издвојува средства за социјална и детска заштита и воедно да планира активности од областа на социјална заштита:

а) 
Локални даноци, такси, давачки и надоместоци утврдени со Законот на финансирање на единиците на локална самоуправа,

б) 
Приходи од сопственост и донации,

в) 
Приходи од самопридонес,

г) 
Други приходи (донации и др. утврдени со закон)


      ___________________________________________

�Устав на Република Македонија (Службен весник бр. 52/91 од 17.11.1991 година).

� Под помош во натура, се подразбира обезбедување облека, исхрана и други средства за кои центарот за социјална работа ќе утврди дека се неопходни за минимална егзистенција на граѓанинот и семејството.


� „Интегрирани социјални услуги“ се сродни социјални услуги во домот, заедницата и вон семејството кои се даваат од страна на лиценциран давател на социјални услуги.

